
دوای ئەوەی كەكتێبەكەی ماركسم خوێندەوە بەناوی )دەربارەی 
مەس���ەلەی یەهودی���ەت( ئیدی بۆم روون بووەوە كەبەبێ ناس���ین 
و ش���ارەزابوون لەئای���ن و كەمینە ئاینیەكان���ی دەوروبەر، یان ئەو 
ش���وێنەی ئینسان تێیدا دەژی و س���ەرقاڵی نوسین و لێكۆڵینەوەیە 
لەكۆمەڵگەكەی، ناكرێ قس���ە لەس���ەر كولتوور یان سۆس���یۆلۆژیا 
پێكهاتەی كۆمەڵگەی���ەك بكرێت كەپێكەوە لەیەك جوگرافیا دەژین، 
چونكە ئەوەی لەئایندا چڕكراوەتەوە، ئەگەر بەش���ێكی ئاس���ودەیی 
دەروونی بێت، بەش���ێكی دیكەی فەلس���ەفەیەك بێت لەكاتی خۆیدا 
كاریگەری هەبووە لەسەر تاك و كۆمەڵگەو دووری خستونەتەوە 
كەدامەزرێن���ەران  ئەوەی���ە  دیك���ەی  بەش���ەكەی  لەخراپ���ەكاری، 
و كارپێكردن���ی ئای���ن، جوانی و خۆشەویس���تی ژی���ان و دانایی و 

لەبری پێشەكی 
بۆچی ئاین و كەمینەكانی كوردستان 

هت���د ب���ووە، لەژێ���ر عینوانی هەبوویەك���ی روحی، وەك���و موڵكێك 
لەم���رۆڤ س���ەندۆتەوە، چونكە روحێكی باڵا هەی���ە و نەبینراوە و 
لەپش���ت دیمەنەكانی جهانی بین���راوەوە كاردەكات، ئەمە لەكاتێكدا 
كەئەرگۆمێنت���ی عەقلان���ی و زانس���تی، لەپەن���ا ئای���ن و مەس���ەلە 
روحانیەكاندا بەش���ێكی گەورەی كەرەستەكانی ژیان رایی دەكات، 
كەچی لەش���وێنێكی دیكەدا فانتازی���ا و چاوەڕوانیكردنی هاتنەوەی 
س���وپەرمانێك بۆ رزگاركردنی بەش���ەرییەت، قەناعەتێكە وەچە بۆ 
وەچ���ە نوێدەبێتەوە و تاڕادەیەك بابەتێكی قایلكەریش���ە، لەحاڵێكدا 
لەگ���ەڵ س���ەرهەڵدانی ه���ەر وەچەیەكدا زانس���ت تەكانێ���ك دەدات 
و گەش���ەدەكات، كەچی ئاین لەش���وێنی خ���ۆی كار دەكات و هەر 
دەمێنێ���ت، بۆچی؟ لەبەر ئەوەی سیس���تمی جێگی���ر و جێكەوتە، بۆ 
راگرتن و پتەوتركردنی پایەكانی خۆی كەڵكی لێوەردەگرێ، چونكە 
دەزانێ بەئاش���كرابوونی ئ���ەوەی كەئاین مرۆڤ دروس���ت ناكات، 
بەڵكو ئەوە مرۆڤ خۆیەتی ئاین دروس���ت دەكات، ئیدی سیس���تم 
دەكەوێتە مەترس���ییەوە، بۆیە لەحاڵەتی سروشتی خۆی رایدەگرێ 
و لەهەر ش���وێن بەنەفعی ئ���ەو كاردانەوەی هەبوو، هاوكاریش���ی 
دەكات هەروەك ئەوەی دەبینین لەسەراس���ەری جهاندا بەبارتاقای 
كایەكانی وەكو ئابوری و نەتەوە و سیاسەت گرنگی خۆی هەیە و 

تارادەیەك بەشداریشە لەدروستكردنی بڕیاری سیاسی. 
كۆمەڵگەی كوردی بەشی زۆری بەخوێنەری ئاسایی و رۆشنبیر 
و نوسەرەكانیش���یەوە، ش���ارەزاییەكی تەواوی���ان نیە لەس���ەر ئەو 
ئاینان���ەی كەلەكوردس���تاندا ه���ەن، ئەگ���ەر رۆشنبیریش���یان هەبێ 
زۆر كەموكورت���ی تێدایە و دات���ای تەواویان لەلانیە، بۆیە زۆرجار 

هەڵەدەكەن لەباس���كردن و رەخنەگرتن لەئاین، ئەو ئاین و كەمینە 
نەتەوانە كەچۆن و لەكوێوە سەرچاوەیان گرتووە، ئەمە جگەلەوەی 
كەمینەكان هەمیش���ە لەژێر هەڕەش���ە و تەش���یری نەتەوە و ئاینە 
سەردەستەكان بوونە و لەكاتی خۆیدا جۆرێك لەرۆشنبیری بووە 
بۆ كۆمەڵگە، بۆیە هەمیش���ە ئەو بڕوادارانە پەرش���وبڵاوبوونە، یان 
لەترس���ان بەئازادی س���رووت و كولتووری خۆیان مومامەرەس���ە 
نەكردووە كەئەمە ئیش���كالیەتێكە هەم بۆ لێكۆڵینەوەی سیاس���ی و 

هەم بۆ لێكۆڵینەوەی فكری. 
ئیش���كالیاتێكی دیك���ەی نەناس���ینی ئ���ەو كەمینە ئاینیان���ە ئەوەیە 
س���ەرچاوەی  بوونیان���ەوە،  یاس���اغ  بەبۆن���ەی  ج���ار  كەهەن���دێ 
پێویس���تیش نەبووە كەبەبێ كەموكوڕی قس���ە لەس���ەر ئەو ئاین و 
كەمین���ە نەتەوان���ە بكرێت، تاكو خوێندكاری ك���ورد بۆلێكۆڵینەوەی 
ئەكادیمی كەڵكی لێوەربگرن، منیش بۆیە كارم لەس���ەر كرد چونكە 
لەرابردوودا وەكو رۆژنامەنووسێك چاوپێكەوتنم لەسەر تەواوی 
ئاین و كەمینە نەتەوەییەكان كردبوو، ئیدی بەباشم زانی كەكارەكە 
لەكاری رۆژنامەنووسییەوە، بگوازمەوە نێو چوارچێوەی باسێكی 
ئەكادیمی و مەیدانی و خوێنەری كوردی ئاشنا بكەم بەو كولتوور 

و ئاینانە.  
 ئەفسانەی نێو ئاینەكان 

بۆیە لەئەفسانەوە دەست دەكەم بەنوسینەوەی پێشەكی ئەم كتێبە، 
چونكە زۆربەی ئەو ش���تانەی لەپیاوە روحانی، یان رۆشنبیرەكانم 
بیس���تم، ی���ان لەس���ەرچاوەكان خوێندومەتەوە س���ەبارەت بەئاین، 
بەش���ێكی زۆری ئ���ەو دیمەن���ە ئەفس���انەییانە ب���وون كەقەناعەتی 

بڕوادارانی ئاینەكانی راگرتووە، ئەفسانە هاوكاری ژیانی خواكانی 
سەرزەمینی كردووە، وێنەی كێشاوە، هەروەها پەیوەندی خواكانی 
راب���ردووی بەوەچەكانەوە گرێدراوە، ه���ەرەوەك ئەوەی دەبینین 
س���ەرجەلەی ئاینەكان و پلەكانیان لەرێگەی وەچەكانەوە درێژەی 

پێدراوە.
هی���چ ئاینێ���ك لەبۆش���اییدا س���ەریهەڵنەداوە، بەڵك���و ژینگەیەكی 
رۆش���نبیری هێناویەت���ە كای���ەوە، بۆنمون���ە بودیی���ەت لەهین���دەوە 
س���ەریهەڵدا، چونكە زەمینەی واقیعی هەبوو، مەس���یحیەت لەسەر 
زەمین���ی واقیع���ی رۆژهەڵات���ی ناوەڕاس���ت س���ەریهەڵدا و دواجار 
لەرۆژئاوا گەشەی كرد و بوو بەسیستم و ئاڵوگۆریشی بەسەرهات، 
چونكە كۆمەڵگە پێویستی بەژینگەیەكی دیكەی خوداپەرستی هەبوو 
دوور لەتوندوتیژی و دەمارگیری، ئیس�ل�ام وەكو رۆش���نبیرییەكی 
نوێ كەئیلهامی لەس���ەرچاوەكانی پێ���ش خۆی وەرگرتووە، چونكە 
فەلس���ەفەیەكی دیكە چاوەڕوانی دەكرد، فەلس���ەفەی ئاینیش لەبەر 
ئ���ەوەی لەس���نووری عەقڵدا دەوەس���تێت، ئەفس���انەش یەكێكە لەو 
گرێیانەی كەبەفەلس���ەفەش ناكرێتەوە بەئاین���ەوە گرێدراوە، بەڵام 
خورافە گرێدراوی ئاین نیە، بەو پێیەی بەر لەئەفسانە ئاین هەبووە 
و ناشتوانێ كێش���ەی ئاین و شێوازی جۆراوجۆری خوداپەرستی 

لەسنوورێكدا رابگرێت. 
لەروویەك���ی ترەوە ئەوەم تێبینی دەك���رد كەلەگەڵ هەر پیاوێكی 
روحانی س���ەر بەئاینەكانی كوردس���تان گفتوگۆ دەكەم س���ەبارەت 
بەئاینەكەیان، وابەستەیە بەقسە یان ئەو چیرۆكانەی كەكاهینەكانیان 
دروستیان كردووە، ئەمەش بۆسەروەختی خۆی جۆرێك رۆشنبیری 

بووە كەتوانیویەتی خەڵك قەناعەت پێبهێنێ، ئەگەر زێدەڕۆیی نەبێ 
هێندێجار خودا لەپیاوێكی روحانیدا كۆكراوەتەوە، هەروەك ئەوەی 
باوەڕدارەكانی���ان ئەوەندەی باس لەپی���اوە روحانیەكانیان دەكەن، 
ئەوەن���دە باس لەخودای یەكتا ناكەن، ئەمە بۆمن جێگەی س���ەرنج 
بوو، بەڵام كۆك بوونیان لەس���ەر وش���ەی خودا، بەش���ێكی زۆری 

لەفەزای باوەڕدارێتی داگیر كردووە. 
نهێنییەك���ی دیك���ە كەل���ەو ئاینانەوە ئاش���كرام ك���ردووە، ئەوەیە 
كەهەندێ���ك لەوان���ە ئاین���ی موژدە بەخ���ش نیین، وات���ە رێگەنادەن 
كەس���ێك لەئاینێكەوە بچێت بۆسەر ئاینێكی دیكە، هۆكاری ئەمەش 
مەترس���ی بووە ل���ەوەی لەبەریەك هەڵبوەش���ێنەوە، یان لانی كەم 
بترسن لەوەی كەبڕواكانیان لەرێگەی تێكەڵ بوونەوە كاڵ بێتەوە، 
بەڵام هێندەی دیكە سنوورەكانی نێوانیانی دوور خستۆتەوە، بۆیە 
لەدژی بڕوای یەكتر قسەدەكەن و دیعایەی نیگەتیڤ بۆیەكتر دەكەن 
و یەكتر ناش���یرین دەك���ەن، ئەم جەنگ���ەش كەجەنگێكی دەروونی 
بووە لەس���ەروەختی خۆیدا، بەشێكی زۆری گوتاری مانەوە بووە 
لەبەرامبەر دژە گوتاری ئاینی و زۆربەی رۆشنبیرەكانیان دان بەو 

راستیەدا دەنێن، بەڵام بۆرای گشتی دەریناخەن.  
 یەكتاپەرستی خاڵی هاوبەشی ئاینەكان 

چەمكی یەكتاپەرس���تی وەكو بڵێی رێكەوتنێك���ە لەنێوان تەواوی 
ئەو ئاینانەی كەلەكوردستان هەن، ئەمەش ئەوكاتە باشتر دەبینرێ 
كەهەم���وو ئاین���ەكان بڕوایان بەخودایەك هەیە كەت���اك و تەنهایە، 
س���ابا ئ���ەو خودایە ه���ەر وێنەیەكی هەبێ���ت و بەهەر ش���ێوەیەك 
مامەڵ���ەی لەگ���ەڵ یەكەمین مەلائیكە و بەش���ەردا كردبێت كەدواتر 

جیهانی دروس���تكردووە، بۆیەشە شەیتان كراوە بەدژی خوا، جگە 
لەئاین���ی ئێزیدیات���ی كەبیانووی لۆژیكی خۆیان هەیە و بەوش���ەی 
ش���ەیتان قەڵ���س دەبن، چونك���ە هیچ ئاینێك ناتوان���ێ بەبێ چەمكی 
خ���ودا درێژە بەتەمەنی خۆی بدات، مەبەس���تم ئەوەیە كەئاینەكانی 
هەموو دونیا لەس���ەر دوالیزم وابەس���تە كراوە، واتە خێر و شەڕ، 
خوا خێرە و ش���ەیتانیش ش���ەڕ، بەدەر لەمە كەخوا كاریگەری خێر 
دەخاتە س���ەر ئیس���نان و ش���ەیتانیش كاریگەری ش���ەڕ، بەو پێیە 
ش���ەیتان یاخیگەرێك���ە ب���ۆ بەدەس���تهێنانی ئازادی، بۆی���ە نەفرەتی 
لێدەكرێ و ئینس���ان بۆس���ەر ژیان���ی خۆی تەرجەم���ەی كردووە، 
بەپێچەوانەشەوە نەفرەت لێكردنی یەكێكە لەپایەكانی ئازادی، ئەمە 
مانای دروس���ت بوونی هاوڕایی هەموو ئاینەكانە، ئەمەش ئەوكاتە 
باش���تر دەبینرێت یان هەس���تی پێدەكرێ، ئەوكاتەی كەرۆشنبیری 
ئاینی وەسەنی ریش���ەی دەردەكەوێ و بەناڕاستەوخۆ كاریگەری 
بۆس���ەر ئاینەكانی كوردستان هەیە، بەڵام لەشوێنێكی دیكەدا ئیدی 
وشەی شەیتان مانایەكی دیكە وەردەگرێت، ئەویش كەئیزیدیەكان 
دەبینین و بەبیستینیش���ی توڕەدەبن، چونكە لەلای ئەوان ش���ەیتان 
چەمكێكە دروستكراوی مەزهەب و ئاینی دیكەیە و هەڵە تێگەیشتنە 
لەچیرۆكە رەس���ەنەكەی خوداو مەلائیكەتەكان، بۆیە دژ بەگوتاری 

خویانی دەزانن و هیچی تر.  
بەخودا كردن و نەمری پیاوە روحانیەكان لەنێو هەر یەكێك لەو 
ئاینانەی لەكوردستان هەیە، نهێنیەكە كەلەزاری هیچ بڕوادارێكەوە 
نادركێن���رێ و ك���ەس وەڵامی ئەو پرس���یارە بەكۆنكریتی ناداتەوە، 
بەڵام ناس���ینی خودا وەكو مەرجەعێك���ی یەكتایی كەمانای خودای 

یەكتای گۆڕیوە، باشترین سەلمێنەرە كەخودا ئەوەنیە یەك وێنەی 
هەب���ێ، ب���ۆ نمونە خ���ودا لەئاینی ئێزی���دی بەش���ێوەیەكە و لەئاینی 
سابیئە شێوەیەك و لەئاینی كاكەیی و ئەرمەنی شێوەیەكی دیكەیە، 
ب���ەڵام هەریەكێك لەو ئاینانە ئەوەندەی باس���ی پیاوە روحانیەكان 
دەك���ەن، ئەوەندە باس���ی خودا ناك���ەن كە ڤیگەرێك���ی دیاریكراوی 
هەبێ، هەروەك ئەوەی كەلەمیتۆلۆژیاو سروش���تی خوداپەرس���تی 
س���ەر زەمین لەمیس���ر و یونان هەبوونە، چونكە خوداكانی س���ەر 
زەوی ئاكارێكی جیاواز لەئ���اكارە ئاینیەكان خوڵقاندووە كەبریتیە 
لەمیتافیزیكای ئاكار خۆی، ئەمە لەرابردوودا چەمكێكی میللی بووە، 
بەڵام دیاردەیەكی چەواش���ەكاری فكری و ئاینی بووە كەئینس���ان 
ناچاركراوە پابەندبێت بەو پرنس���یپانەی لەباب و باپیرانەوە بۆیان 

ماوەتەوە.
قوڵنەبوونەوە لەئاین وەكو كەرەستەو سیستمێك بۆسەر زەوی 
و كۆمەڵگ���ە، هەروەه���ا قوڵنەبوونەوە لەو دیاردانەی كەسروش���ت 
پێكدەهێنێ و نەگۆڕەو هەر ئاینێك بۆخۆی ش���تێكی بەخوا زانیوە، 
خودای كردووە بەجەس���تەیەكی بینراو، بەڵام دواتر شارەزابوون 
لەكولت���وور و رۆش���نبیری یەكت���ر، ئیدی خودا ب���ووە بەچەمكێكی 
تێكەڵەی���ە  ئ���ەم  لەش���رۆڤەكردن،  دوور  و  گش���تگیر  خ���وازراوو 
لەتێگەیشتن و یەكانگیركردنە، بەرەبەرە سۆز و مەیلی چوون یەكی 
دروس���تكردووە كەئیتر ئینس���ان ببێتە كائینێكی دەست و پێ سپی 
بەرامبەر بەخواكردنی ئەوانی دیكە كەلەش���ێخ و پیاوی روحانی و 
پێغەمبەرەكاندا كۆكراوەتەوە، ئەمە یەكێك لەو فاكتانە بەدەستەوە 
دەدات كەلەت���ەواوی ئاین���ەكان قوڵبوون���ەوە و تێفكری���ن غائیبە و 

نزیكبوون���ەوە لێی مەترس���ییە، چونكە بۆتە بەش���ێك لەدەس���ەڵاتی 
س���ەرزەمین و لەوێوە خودا نادیارەكە كاریان پێكراوە، ئەم داتایە 
ئەوكاتە ئاش���كرادەبێت كەسروت و ئاهەنگەكان دابەشیان كردووە 

و هەریەكەیان لەمانگ و رۆژی ساڵێكدا دێنەپێشێ. 
هەر یەكێك لەو ئاینانەی كەمن لەسەردانەكانم، هەروەها لەرێگەی 
بەدواداچوون���م لەو س���ەرچاوانەی كەمن پش���تم پێی بەس���تووە و 
لەس���ەر ئاینەكان نوس���راون كردوومن، ئەوەم ب���ۆ روون بووەوە 
كەهەری���ەك لە)ئێزی���دی و كاكەی���ی و هەقە( لەس���ەر ئ���ەوە كۆكن 
كەب���ەر لەوەی ئێزیدی یان كاكەیی یان هەقە بن، كوردن و خۆیان 
بەبنەچ���ەی نەتەوەی ك���ورد دەزانن، هەرچی ئای���ن و نەتەوەكانی 
وەكو )س���ابیئە و ئەرمەن( ە، دوو ئاین و نەتەوەن كەلەكوردستان 
هەن و بەهەمان شێوەی ئاینەكانی دیكە سەركوتكراون، رەنگە هەر 
ئەمەش بێت لەلایەن ئاینەكانی دیكەوە قەڵاچۆ یان جینۆس���اید یان 
ئەنف���ال كراون لەمێژوودا، بەش���ەكەی دیكەی بۆ ئەوە دەگەڕێتەوە 
پێكەوەژی���ان و  كەئاین���ە سەردەس���تەكان بڕوای���ان بەفرەی���ی و 
قەب���وڵ كردنی یەكتر نەب���ووە، بۆیە مێژووەكەش���یان پچڕپچڕە و 
هەژارییەك���ی پێوەدی���ارە، یان ئەوەی بەهۆی ئەوەی دەس���تنووس 
یان كولتوورەكەیان دزراوە و سوتێنراوە، بۆیە بۆخۆشیان ناتوان 
ك���ۆك بن لەس���ەر تەواوی ئ���ەو بۆچوونانەی كەلەس���ەر خۆیان و 
مێژووەكەی���ان هەیانە، رەنگە بەش���ێكی ئەوەی كەباس���ەكەی منی 
دووچاری كێشەی بێسەرچاوەیی كرد و تاڕادەیەك هەژاری كرد، 
ه���ەر ئەوەبێ���ت كەكتێبخانەكانیان هەژارە لەكولت���وور و مێژووی 
خۆی���ان، یان ئ���ەوەی كەكتێب���ە پیرۆزەكانیان لەبەردەس���تدا نین و 

تاڕادەیەك یاس���اغیش كراون و ترس���یان هەیە لەوەی كەبەئاشكرا 
دەرینەخەن. 

بەهەرحاڵ من بەم كارەم كەرەنگە كەموكوڕی تێدابێ، هەوڵمداوە 
ئ���ەوەی راس���تی بێ���ت لەس���ەر زاری رۆش���نبیر و كتێبەكانی���ان و 
س���ەرچاوەكانیان و كەسانی ش���ارەزاوە، كەڵك وەربگرم و بڵاوی 
بكەمەوە، بەڵام بەشێوەیەك كەنەمویستووە و بەگرنگیشم نەزانیوە 
كۆمێنت یان تێبینی خۆمیان لەس���ەر بدەم و بۆچوونی خۆم فەرز 
بكەم، بۆئەوەش كەتەنها ئەو ئاین و كەمینە نەتەوەییانەم وەرگرتووە 
كەتەنها لەكوردس���تان هەن، مەبەس���تم ئەوەب���ووە كەچوارچێوەی 

كارەكەم تەنها سنووری كوردستان بێت و هیچی تر. 

سمكۆ محەمەد 
2011/6/12

ئێزیدی و ئێزیدیانی
ئاینی رەسەنی كورد 

ئاین���ی ئێزی���دی بەهۆكاری چەوس���انەوەیان لەلایەن دەس���ەڵاتی 
ئاینەكانی تری وەك زەردەشتی و مەسیحی و ئیسلام و ئاشوری 
و ك���ورد بەئیمارات���ی بابان و س���ۆرانەوە كەلەس���ەر دەس���تی ئەو 
ئای���ن و نەتەوان���ەوە چەندینج���ار قەتڵ و عام كراون ئەرش���یف و 
دیكۆمینتەكانیان تاڕادەیەك بزر كراون، بۆیە ئەرش���یفەكەیان تاكو 
هاتن و س���ەرهەڵدانی سەنتەری رۆشنبیری لالش و كۆكردنەوەی 
دیكۆمێن���ت و پارچەكانی���ان لەلای���ەن چەند پیر و رۆش���نبیرێكیان 
ك���ە دەوڵەمەندیان ك���ردووە، هێندە ه���ەژارە، رەنگ���ە بتوانێ رێگە 
بەبۆچوون���ە جیاوازەكان ب���دات كەیان رۆژهەڵات ناس���ەكان، یان 
مێژوونوس���انی بیانی و ناوەخۆ، بەهەڵە لەبارەیەوە قس���ە بكەن و 
لەسەری بنووسن، هەروەك چۆن هەندێ مێژوو نوسی عەرەب و 

بیانی خراپ و بەهەڵە لەسەریان نوسیون.
ئێزیدی باوەڕێكی كۆنی كوردە، هەندێك وابۆی دەچن كەلەوشەی 
ی���ەزدەوە هات���ووە كەگوای���ە ش���ێخ ئادی ك���وڕی موس���افیر، واتە 
لەدەورانی دەوروبەر س���اڵی )1075_ 1160( بەر لەمێژووی نوێ، 
پێشتر موتەسەوفێكی ئیسلام بووە، دواتر هەڵگەڕاوەتەوە لەئیسلام 
سەریهەڵداوە، هەندێكی تر پێیان وایە كە پێشتر زەردەشتی بوونە، 
دواتر بوونە بەلایەنگری یەزدی كوڕی موعاویە كەسەركردەیەكی 
مێژوویی موسڵمانەكان بووە، بەو پێیەی كەگوایە شێخ ئادی زۆر 
هاوڕێی شێخ عەبدولقادری گەیلانی بووە و كەوتۆتە ژێر كاریگەری 
ئ���ەو پی���اوە و دوات���ر هەڵگەڕاوەت���ەوە، ئەمە لەكاتێكدا كەلەس���اڵی 
299 كۆچی كەمەجوس���یەكان لەژێ���ر حوكمی )موقتدر بالله( بووە، 
هەردوو پیاوی ئاینی ناودار لەمێژووی ئیسلامدا، مەنسوری حەلاج 
و ش���ێخ عەبدولقادری گەیلانی بوونە و كەس���ێكیش دەركەوتووە 
بەن���اوی ش���ێخ ئادی كەلەچیای هەكاری پەیداب���ووە و موریدی بۆ 
پەیداب���ووە، هەندێك پێیان وای���ە كەئێزیدیاتی لەلەئاینی س���ابیئەی 
مەندائیەوە س���ەرچاوەیان گرت���ووە و هەندێكیش بەدرێژە پێدەری 
ئاینی ئیسلام كەلەسەردەمی یەزیدی كوری موعایە بووە كەپێشتر 
باس���مان كردوو س���ەرچاوەكانیش ئاماژەیان پێدەدەن، كەچی پیر 
خدر كەهەم رۆش���نبیرێكی ئێزیدیە و ه���ەم پیرێكی روحانی ئاینی 
ئێزیدی���ە بەپێچەوانەی ئ���ەو بۆچوونە دەڵێ« ئێ���زدی و ئێزیدیاتی 
هیچ یەكێك ل���ەو بۆچوونانە نیە و لەبیروباوەڕێكی كۆنی كوردانە 
بەولاوە هیچی تر نیە، باشترین سەلمێنەریش ئەوەیە كەهیچ یەكێك 
لەو س���ەرچاوە هەڵانە ناتوانن ق���ەول و بنەچە و كولتووری ئاینی 

ئیزیدیاتی بەئاینەكانی دیكەوە گرێبدات«. 
لەبارەی یەزدی كوڕی موعاویەوە كەبۆچونێكی وەها هەیە گوایە 
پێشتر سەر بەئاینی ئیسلام بوونە ئێزیدیەكان و بەتایبەتیش شێخ 
ئ���ادی، پیر خدر دەڵێ« لەزەمانی عومەری كوڕی خەتاب موعاویە 
ه���ات و یەزی���د ه���ات، ك���ورد هەمیش���ە خێرخوازب���ووە، ئەوانیش 
بەشمش���ێر هاتن، س���اڵی 226 ئەم ناوچەیە میری میرگەیا ئازدیان 
ئێزدی بوونە، چونكە ئێمە بەری موسڵمانیەتی هەبووین و ناومان 
ئەزدائ���ی بووە، ئیدی ئەو بۆچوون���ە جارێكی تر لەدژی ئێمە و بۆ 

سڕینەوەی ئێمە بووە، بۆیە راست نیە«. 
دامەزرێن���ەری ئ���ەم ئاین���ە بەپێی رۆژهەڵاتناس���ەكان كەس���ێكی 
دیاریك���راو نیی���ە، چونك���ە ریش���ەیەكی مێژووی���ی قوڵ���ی هەی���ە و 
نەنوسراوەتەوە، بەڵام وەكو خۆیان و شارەزایانی سەر بەئاینەكە 
دەڵێن » ش���ێخ ئادی كوڕی موس���افر دایمەزراندووە، نەسەبی ئەم 
زات���ە بۆ ش���ێخ مەروانی كوڕی حاكم���ی چوارەم���ی ئەمەوییەكان 
دەگەڕێتەوە، واتە ئادی كوڕی موس���افری كوڕی موس���ای كوڕی 
مەڕوان���ی كوڕی حەس���ەنی كوڕی م���ەروان، لەگون���دی )بیت فار( 
لەبەعلەبەك���ی لوبن���ان و لەس���اڵی 507 ی كۆچ���ی لەدایك بووە و 
لەس���اڵی 557 كۆچی كردووە، واتە س���اڵی 1161 زاینی و لەلالشی 
سەر بەناوچەی ش���ێخان نێژراوە و مەزارەكەی تائێستاش لەوێیە 

و باوەڕدارەكانی سەردانی دەكەن.  
 چاوگی وشەی ئێزیدی 

واتەی س���ەرەكی ئێزیدی لەوشەی )ئێزی( یەوە هاتووە، بەمانای 
)خ���ودا( یان )خوداوەند( دێ���ت، هەروەها بۆچوونی تر هەیە كەئەو 

وش���ەیە مانای دیك���ەی هەیە، » )ئ���ی، زی، دی( بەمان���ای ماڵێكی 
پ���ان و بەرین ی���ان ماڵێكی پاك دێت، لەس���ەرچاوەی دیكە هاتووە 
كەوش���ەكە بۆزمانی سۆمەری دەگەڕێتەوە و مانای رێگەی راست 
دێت، س���ەرچاوەی دیكە هەیە ئێزیدی لەزمانی پەهلەوی ساسانیدا 
س���ەریهەڵداوە، ئەم پەرستگایە بۆیەكەم جار لەلایەن خوداوەندێك 
بەن���اوی )ناب���ۆ( كەلەش���اری )بۆرس���یبا( ب���ووە و دەكەوێت���ە لای 
خ���وارووی روباری فورات و بەرامبەر بە ش���اری بابل دروس���ت 

بووە«1. 
ئێزدیات���ی ئاینێكی ئاس���مانی نی���ە و تێڕامانە لەدونی���ا و دوارۆژ، 
بەپێی قسەی پیر خدر كەپیاوێكی رۆشنبیر و روحانی ئێزیدیەكانە، 
ئەوان قەول و بەیت و تێكس���تی ش���یعریان هەیە، كەلەسەر كێشی 
پەنجە نوس���راوەتەوە، ئەوەش لەبارەی مەس���حەف رەش و جیلوە 
نوسراوەتەوە و گوایە چەند پەڕێكە و بە تیپێكی نەناسراو لەلایەن 
پرۆفیسۆرئەنستانس ماری كرملی یەوە دیراسەی لەسەر كراوە و 
لەكتێبەكەیدا بڵاوی كردۆتەوە، پیر خدر دەڵێ« ئەوەی كەدراوەتە 
پاڵ مەس���حەف رەش و ش���ێخ ئادی، لەدژایەتی كردنی ئێزیدی و 
گەندەڵی رۆشنبیری بەولاوە هیچی تر نیە، چونكە ماقوڵ نیە شیخ 
ئادی یان شێخ شێخ حەسەن، شەش مانگ بچنە خەڵوەتەوە و ئەو 
چەند لاپەڕە بێسەرو بەرە بنوسن كەبەناو رۆژهەڵاتناس و هەندێك 

لەرۆشنبیرە كوردەكان نوسیویانە و بیانووشی بۆدەهێننەوە«. 
ئێزیدی لەزۆربەی چاوگە مێژووییەكان، لەوانەش شەرەف خانی 
بەدلیس���ی باس���ی ك���ردووە و دەڵێ« حەوت خێڵی ك���ورد هەن كە 
زۆربەی���ان ئێزیدی���ن، ئەمانە بڕوایان بەو هێڵە هەیە كەش���ێخ ئادی 

دایهێن���اوە، ئەمان���ە واجبی ئاینی خۆیان جێبەج���ێ دەكەن و نوێژو 
رۆژوو دەگ���رن، دوای زین���دوو بوون���ەوەش دەچن بۆ بەهەش���ت، 
بەب���ێ ئەوەی س���زا لەلایەن خ���وداوە وەربگرن، ئەم���ان كەكوردن 
دابەشبوون بەسەر دوژمنایەتی و رقبوونەوە كەموسڵمان دابەشی 

كردوون«2. 
ئاین���ی میترایی كەئاینێكی كۆنەو لەكوردس���تانیش ش���وێنەواری 
هەیە و بەحەزەر ناس���راوە، ئ���ەوەی كەلەوێنەی ئەژدەهاك و رۆژ 
لەدەستنووس���ی نامیلكەی شاه نامەدا هاتووە، هەروەها ئەو وێنانە 
لەفەرهەنگ���ی ئێزیدیەكانیش���دا هەی���ە، پێدەچێ لەئاین���ی میتراییەوە 
وەرگیرابێت، خوداوەندی میترا یەكێكە لەو پەرستراوە پیرۆزانەی 

كەلە )هیندۆ ئەوروپیەكان( سەرچاوەی گرتووە. 
 لالش چییە 

لالش پەرس���تگای گ���ەورەی ئاین���ی ئێزیدیە، دەكەوێت���ە زنجیرە 
چی���ای ش���ەنگار كەبەپایتەخت���ی ئێزیدیات���ی ناس���راوە و )60 میل( 
درێژییەكەیەتی و )4914( پێ دەبێ، شوێنێكە لەرووی كەشوهەواوە 
بەزستان ساردە و بەفری لێدەكەوێ، چواردەوری ئەو بەرزاییانەی 
شەنگار چڕن بەداری بەڕوو، هەروەها رەزی میوەی وەكو هەنار 

و هەنجیر و قەیسی و زەیتوونی لێیە و گرنگی پێدەدەن. 
ئەو گومەتەی كەناوی لالشە و قاژ قاژە و لەشێوەی سێگۆشەیە و 
بەرەو ئاسۆ هەڵكشاوە، بەپەرستگەی لالش ناسراوە و هەركەسێك 
بەپێ���ی بۆچوونی خۆی ش���رۆڤەی دەكات، پیر خ���در لەمبارەیەوە 
دەڵ���ێ« ئەمە لەوێوە هاتووە كەلەلای ئێمە رۆژ پیرۆزە، رۆژ نورە 
و ئ���ەو نەب���ێ ژیان نابێ، چوار ش���ت لەلای ئێمە پی���رۆزە ) خاك، 

ئاو، ئاگر، با( بۆیە قوبەكەش وەكو تیش���كی رۆژوایە، مەخروتیە و 
هیمایە بۆ رۆژو بەرەو ئاس���ۆ دەچێ، تاوسیش، كەمانای تیئۆسە، 
ئەویش كلكی لەش���ێوەی رۆژە، ماریش بەهەمان ش���ێوە نیشانەی 
سەلامەتیە«. لەبارەی بوونی مار وەكو سیمبول و وەكو گیاندارێك 
كەلەسەر دیواری پەرستگای لالش هەیە پیر خدر دەڵێ« وەختێك 
دەڵێن كەشتیەكەی نوح كوون بووە، مار دەچێت پەپكە دەخواتەوە و 
كونەكە دەگرێت و خەڵكەكە لەمردن رزگار دەكات، ئەمە میتۆلۆژیای 
ئێزدی���ە، هەروەها مار ش���ارەزا و حەكیمە بۆیە مار بۆتە هێمایەك 
لە فەرهەنگی ئێزیدیاتی«. بابا چاویش شێخێكە لەپەرستگای لالش 
خزمەت دەكات و تائێستا خێزانی پێكنەهێناوە و لەپەرستگا دەژی، 
لەبارەی لالشەوە دەڵێ« لالش پەیامی ئاینی ئێزیدیە و پەرستگایە، 
كەوتۆتە ناوەڕاس���تی چەند شاخێك لەناوچەی بادینان و باعەدرێ 
و شێخان، مەڵبەندی گش���تی پەرستگاكە لەچەند شوێنێكی جیاجیا 
پێكدێت، وەكو ش���وێنی ئ���ەو باوەڕدارانەی كەم���ردوون و هەموو 
ئێ���واران چرایان بۆهەڵدەكرێ وەك���و وەفایەك، لالش دوو دوكانی 
تێدای���ە، یەكێكیان بۆ كوڕ و ئەویدی بۆ ك���چ ». هەروەها لەبارەی 
وێنەی دوو شێر لەنێوانیاندا بورجێك هەیە، لەسەرووی بەرجەكە، 
وێن���ەی مانگ و رۆژ هەیە، كەلەس���ەر دەرگای چوونە ژوورەوەی 
پەرس���تگاكەیە، بابا چاویش دەڵێ« لە وێنەی دوو س���ەرە شێرەكە 
هێ���زی خودا دەبینین، ئەو بورج و خۆر و مانگەش نوری خودایە، 
تاوس���یش ئاماژەیە بەهەمەڕەنگی دونیا و زینەتی دونیا كە مەلەك 
تاوس بەو ناوەنراوە«. لەس���ەر دیواری راس���ت و چەپی پەرستگا 
هێلك���ەی رەن���گاو رەن���گ دادەن���رێ وەختێك بەهاردێ���ت و جەژنە 

سەركیەكان دەس���پێدەكات و گوڵیلكە سوورەی بەهاری لێدەدرێ، 
بابا چاویش دەڵێ« ئەمە مانای موژدە بەخشینی دونیایە كەزیندوو 

بۆتەوە«. 
لەپەرستگای لالش هەردوو مەرقەدی شێخ ئادی و شێخ حەسەن 
هەیە و ئێزیدیەكان دەچن بۆ سەر ئەو مەزارانە و زیارەتی دەكەن 
و نیازی���ان پێ حاس���ڵ دەكەن، هەروەك چ���ۆن پەڕۆیەك بەچاوی 
نوقاوەوە س���ێ جار هەڵی���دەدەن و ئەگەر راوەس���تا ئەوا مرازیان 
حاس���ڵ بووە، هەروها ژوورێكی دیكە هەیە پڕیەتی لەگۆزەی كۆن 
و بەرمیل، ئەو گۆزە و بەرمیلانە پێدەچێ زۆر كۆن بن، باباچاویش 
لەمبارەی���ەوە دەڵ���ێ« ئ���ەو بەرمیلانە رۆن���ی زەیتوون���ی تێدایە و 
ئێم���ە لێرە كۆیدەكەینەوە و بۆ مەراس���یمی ئاین���ی بەكاریدەهێنین، 
س���ەرچاوەی ئەم زەیتوونەش لەنزیك پەرس���تگای لالشە و زیاتر 
لە1000 دار زەیتوونەو س���اڵانە كەڵ���ك لەبەرەكەی وەردەگرین«. 
ژوورێكی تر هەیە لەلالش كەگۆڕێكی تێدایە و بەخورییەكی رەش 
داپۆش���راوە، باب���ا چاویش دەڵ���ێ« ئەوە مەرقەدی ش���ێخ بەكرە و 

برای شێخ ئادیە و بۆتە مەزارگەی ئێزیدیەكان«. 
 سنووری جوگرافیای ئێزیدیاتی 

ئەگەرچی بەقسەی پیرەكان و شێخانی ئێزیدی پێشتر بیروباوەڕی 
ك���وردان ئێزیدیاتی بوو، بەڵام ئاش���وریەكانیش لەم ناوچانە بوون 
كەپێی دەڵێن كوردس���تان، لەو س���نوورە جیاوازە بوونە كەئێس���تا 
هەی���ە، بەڵام بیروب���اوەڕی كوردان بیروب���اوەڕی ئێزیدیاتی بووە، 
پ���اش هاتنی ئاینیەكانی تر و جەنگی كولتوورەكان، ئیزیدیاتی جگە 
لەوڵاتان���ی دەرەوەی كوردس���تان و رۆژئاوا، تەنه���ا لەناوچەكانی 

ش���ێخانی بادینان و باعەدر و ش���ەرگات و موسڵ و دهۆك ماون، 
ئەمە جگەلەوەی لەتەواوی ئەو ناوچانەی كەئێزیدی لێنیش���تەجێیە، 
ئاینی مەس���یحی و ئیسلامیش���ی لێنیش���تەجێیە، بەڵام س���نوورەكە 
بەسنووری ئێزیدیاتی ناسراوە، چونكە پێدەچێ زۆرینەی ناوچەكە 

بن. 
 چەوساندنەوەی ئێزیدیەكان 

بەگوێرەی خوێندنەوەی س���ەرچاوەكان وادی���ارە بەلای كەمەوە 
ئێزیدی���ەكان لەدەوران���ی عەباس���یەكانەوە، تەنگی���ان پێهەڵچەنراوە 
و رەودوون���راون، ئومەوی���ەكان لەب���ەر ه���ەر هۆكارێ���ك بووبێت، 
پارێزگاریان لەئێزیدیەكان كردووە، لەم سۆنگەیەوە ئەوان خۆیان 
بەلایەنگری خەلیفە یەزد ژماردووە، ش���یخی ئێزیدیەكانیش رێگەی 
بەموریدەكانی نەداوە كە بەخراپە باس���ی یەزیدی كوڕی موعاویە 
بكەن، دواتر بۆیە بەهەڵە لەسەرچاوە عەرەبیەكان ناوی ئێزیدیەكان 
لەناوی )خوداپەرس���تان( وە ب���ووە بە )الیزیدیە( وات���ە لایەنگرانی 

یەزید.
». دوور نی���ە كەناونان���ی ئێزی���دی لەلای���ەن ش���یعەكانەوە ئ���ەم 
ناوەیان بەبەردا بڕابێت، كەتەواو رقیان لەخەلیفە یەزید دەبووەوە، 
لەس���ەرەتای سەدەی پانزەهەم چەوس���انەوەی ئێزیدیەكان دەست 
پێدەكات، لەساڵی میری جەزیرەی سوریا لەشكركێشی دەكاتە سەر 
ئێزیدیەكان و ناتۆلێرانسی ئیسلامی بەرامبەر بەئێزیدیەكان، ئەوەندە 
زۆربووە لەو لەشكركێشیەدا گڵكۆی شێخ ئادی هەڵدەتەكێنن، تاكو 
دوای ئەوە ئێزیدیەكان بۆخۆیان دروستی دەكەنەوە، دواتر لەگەڵ 
دەس���ەڵات بەگەیش���تنی عوس���مانیەكان، دیاردەی ئەنت���ی ئێزیدی 

و بەناچاركردنی���ان ب���ۆ ئیس�ل�امی فراوانت���ر دەبێت و ش���ێوەیەكی 
سیس���تماتیكی وەردەگرێت، بەتایبەتی رەش���ەكوژیەكانی س���ەدەی 
حەڤدەهەم و هەژدەهەم و نۆزدە موچڕك بەلەش���دا دێنێ، هاوكات 
لەگەڵ ئەم هێرشانەش���دا میدیای عوسمانی بۆ رەواییدان بەكوشت 
و بڕینی ئێزیدیەكان ناوی شەیتان پەرستیان بەباڵای ئیزیدیەكاندا 
بڕی، ئێس���تاكەش ئەم ناوەیان بەب���اڵادا بڕاوە و هەر ماوە، )ئەولیا 
چەلەبی( باس���ی لەشكركێشیەكانی ساڵی 1640 و 1655 دەكات و 
دەڵێ« ئێزیدیەكان بەخەڵكی هەشت سمێڵ ناودەبات«. ئێزیدیەكان 
لەسەدەی هەژدە 250 هەزار كەس دەبوون، چوار هەزار سوارچاك 
و هەش���ت هەزار سواریان هەبوە، لەسەدەی نۆزدەهەمدا بوونەتە 
200000 و سێ هەزار سوارچاك و شەش هەزار پیادە، ئۆپەراسیۆنی 
ئێزدیەكان ئەوەندە ترس���ناك بووە بەجۆرێك لەلەنیوەی س���ەدەی 
نۆزدەهەم، تەنها پەنجا هەزار كەس���یان لێماوەتەوە، هێرش���ەكانی 
وال���ی بەغدا س���لێمان پاش���ا 1791 هێندە دڵڕەقانە ب���ووە، تەنانەت 
یەك ئێزیدی لەودیوی چیای ش���ەنگال نەهێش���ت، لەس���اڵی 1802 
)عەلی پاش���ا( والی بەغدا هێرشی كردە سەر شەنگال و ژماریەكی 
لەرادەبەدەری لێكوش���تن، )سلێمان پاش���ا( لەساڵی 1809 بەهەمان 
ش���ێوە لەس���اڵی 1837 )رەش���ید پاش���ا( لەگ���ەڵ كۆمەڵێ���ك ك���ورد 
هێرش���ی كردە سەریان و هێندەی لێ س���ەربڕین كەلەسەر ریگەو 
بان���ی ئاوایی���ەكان دەرژا، بەمج���ۆرە تاس���اڵی 1845 تەنه���ا پەنجا 
هەزاركەس���یان لێمایەوە، بەهەمان ش���ێوە بەگ و میرە كوردەكان 
وەكو عوس���مانیەكان دەس���تیان بەخوێنی ئێزیدیەكان سوور بووە 
و بەش���داری لەشكركێش���یەكانیان ك���ردووە بۆ ئێزیدی كوش���تن، 

)ئەورەحمان پاشای( بابان و هەروەها میری بەناوبانگی جەزیرەی 
بۆتان میر بەدرخان، 1809 بۆ 1870 ئەویش دەس���تی تێداهەبووە، 
لەساڵی 1832 دیسان دەستی لێوەشاندوون، یەكێك لەو هۆیانەش 
كەوای كرد بەدرخان بەگ لەكاتی لەشكركێشی ساڵی 1847 سوپای 
عوسمانی ئەو گەرەنتیە رەتبكاتەوە كە بۆ بەدرخان پاشایان دانابوو، 
ئەوەبوو كەدەترس���ا دواتر لەژێر فشاری ئەوروپیەكان لەسۆنگەی 
كارەكانی دژبە نەس���توری و ئێزیدیەكان پەلكێش���ی بەردەم دادگا 
بكرێت، میری ئەمارەتی سۆران )پاشای كۆرە( دەستی لەئێزیدیەكان 
وەش���اند، بەمش���ێوەیە لەس���ەدەی هەژدەم و نۆزدەهەم، كوشتنی 
ئێزیدیەك لەئێمپراتۆریەی عوسمانی هەقی بەبەهەشت شادبوونی 
بەموس���ڵمانان دەبەخشی، چونكە لەدیدی دەوڵەتدا ئێزیدی ئاینێكی 
بێ كتێب بوو، لەودیو یاس���ای ئیس�ل�امەوە بوون، لەس���اڵی 1847 
بەدەست پێش���خەری دیبلۆماتی بەریتانی، لەكۆنستانتی نۆپڵ بابی 
عال���ی دان بەئاین���ی ئێزیدیا دەنێت و لەخزمەتی س���ەربازیان رەها 
دەكات، ئۆكتۆبەری 1849 شێخ یوسف وەكو نمایندەی ئێزیدیەكان 
ب���ۆ پارانەوە ل���ەرزگار بونیان لەخزمەتی س���ەربازی، دەچێتە لای 
بەرپرس���انی ئیمپراتۆریەی عوسمان و س���ەردانی كۆنستانتینۆپڵ 
دەكات و نامەیەك دەداتە س���ەدری ئەعزەمی عوسمانی و دەوڵەت 
داواكەیان قوبوڵ دەكات، ساڵی 1872 دووبارە ئەم لەخزمەت سوپا 
بەخشینەیان لێدەسێنرێتەوە، لەگەڵ داوا كردنەوەی ئێزیدیەكان بۆ 
خزمەتی سەربازی، ساڵی 1872 كۆمەڵێك لەپیاو ماقوڵانی ئێزیدی 
داوەتنامەیەك ئاراس���تەی دەس���ەڵاتدارانی بابی عالی دەكەن و لەو 
نامەی���ەدا لە14 خاڵ پرنس���یپەكانی ئاینی خۆی���ان روونكردۆتەوە، 

سیس���تمی ئاینیان رێگرە لەوەدەگرن كەخزمەتی سەربازی بكەن، 
ئەم هەوڵانە هیچی س���ەرینەگرت، لەنیوەی دووەمی س���اڵی 1892 
كۆلۆنێل عومەر پاشا لەسەر داوای دەسەڵاتی عوسمانی بەبیانوی 
چەند ریفۆرمێك هێرشی كردە سەر ناوچەی موسڵ و ئێزیدیەكان، 
دوای كوشتارێكی زۆر پانزە هەزار ئێزیدی لێبەدیل گرتن، عومەر 
پاشا كوڕەكەی نارد بۆ لایان و تاكو ببن بەموسڵمان واز لەئاینەكەی 
خۆیان بهێنن، بەگوێرەی رۆجەی لیسكۆ ئێزیدەكان لەنێوان ساڵانی 
1640 و 1910 بیست كوش���تاری گەورەی كۆمەڵكوژیان لێكراوە، 
دواهەمین هێرشی سوپای عوس���مانی لەدوادوایی ساڵانی جەنگی 
یەكەمی جیهاندا بوو كەتەنها دوو مانگێك بەر لەخۆ بەدەستەوەدانی 

بابی عالی و راگەیاندنی گرێبەستی مۆدرۆس بوو«3. 
جۆرێكی تری چەوسانەوە هەیە كەبەكارهێنانی زاراوەی ناشرینە 
لەدژی ئێزیدیەكان، ئەویش بەكارهێنانی وشەی شەیتانە كە گوایە 
ئەو ش���ەیتانە، مەلەك عەزازیلە، »چیرۆكی عەزازیل كە سوجدەی 
بۆ خودا رەتكردۆتەوە، لەلای هەر یەك لەموس���ڵمان و مەس���یحی 
و یەه���ودی، هەروەه���ا دەركردن���ی ئ���ەو مەلایكەی���ە لە بەهەش���ت 
لەلای���ەن خوداوە، باوەڕێكی كۆن���ە، بەڵام ئەوەی كەئەو مەلائیكەیە 
وەكو روحێكی ش���ەڕانگێزی گرێ���دەدات و خراوەتە نێو فەرهەنگی 
ئێزیدی���ەوە، بۆی���ە ئێزیدی���ەكان بەرگری لێدەكەن، ن���اوی عەزازیل 
لەلای ئێزیدیەكان كەمتر بەكاردێت، شەیتانیش زاراوەیەكە لەلایەن 
باوەڕەكانی ترەوە بەكارهاتووە، بۆیە ئەو وشەیە قەتیس كراوە و 
ئەگ���ەر بەكاریش هات لەبەرامبەر ئێزیدیەكان، بەو ش���ێوەیە وەكو 
س���وكایەتی دێت، هەر بۆیە هەردوو وشەی ) ش و ت( كە وشەی 

ش���ەیتان پێكدێنێ، لەلای ئێزیدیەكان وشەیەكی ناحەزە و ئەوانیش 
بە مەلەك تاوس لەقەڵەمی دەدەن«4.  

 ئاین و ئافسانە
تموحی ئینسان زۆرە، ئەوەی كەئێزیدی پشتی بەئەفسانە بەستووە، 
تەنها ئاین نیە، بەڵكو هەموو ئاینەكان پشتیان بەئەفسانە بەستووە 
و بەبێ ئەفس���انە و چیرۆكە ئەفسوناویەكان ئاین بەشێكی بەخاڵی 
دەمێنێتەوە، چونكە ئەفسانە یەكێك لەو هۆكارانەی كەگومان دروست 
دەكات لەنێوان نەمری س���ەرزەمین و نەمری ئەودونیا، لەكتێبێكدا 
كەچاوپێكەوتنێك���دا كەمبڵ لەگەڵ بێڵ مویرز كردوویەتی، لەبارەی 
ئەفس���انەوە دەڵێ »وێنە ئەفس���انەییەكان روحی هەریەك لەئێمەن، 
بەقوڵبوون���ەوە لەو وێنان���ە، هێزەكەی بۆ ناخم���ان دەگوێزێتەوە«. 
ئەم قس���ەیە بیان���ووی ئەوەمان پێدەدات كەبتوانین بڵێین ئەفس���انە 
ج���ۆرە دەس���ەڵاتێكی رەه���ای نادی���ار كەكەس���ایەتی و پاڵەوان و 
پێغەمبەرەكان، بەڕادەیەك گەورە و نەمر دەكات، بۆئەوەی وێنەی 
ئەوان لەخۆماندا بەرجەس���تە بكەی���ن، ئەمەش تەنها میتۆلۆژیا نیە، 
بەڵكو ئەوە ئاینە بەو سیمبولانە، هەم پەیوەندیەكان چڕتر دەكاتەوە 
كەئاین پێویس���تی پێیەتی، هەم دەس���ەڵاتی كولتوور و سروتەكان 
بەهێزت���ر دەكاتەوە تاكو بتوانێ موقاوەم���ەی بەرامبەركەی بكات، 
بەبڕوای پیر خدر ئەو ئەفس���انەیەی كەئێزدی پش���تی پێبەستووە، 
مەسەلە تموحی ئینسان بووە و خەیاڵی كردۆتەوە، هەروەك چۆن 
ئینس���ان تموح���ی هەبووە رۆژێك بێت كەش���تی ئاس���مانی هەبێت، 
س���ەرەنجام هات، ئەفسانە جۆرێكە لەقەناعەت پێكردن بووە، بۆیە 
ئەفس���انە بۆئەوە بووە كەهەوڵبدرێت و خ���وداش هاوكاریت بكات 

لەدروس���ت بوونی وەك���و واقیعێك، بابا چاوی���ش دەڵێ »ئەو كاتە 
هەم���وو دونیا ئاو بووە و بەس���تویەتی، لال���ش هاتۆتە خوارەوە و 
زەوی ژیاوەت���ەوە، لەبارەی ئەم ئەفسانەیەش���ەوە ش���یعرێك هەیە 
و دەڵێ »لالش كوردس���تان دهاتە، عەرزێ ش���ین ب���وو نەباتە، پێ 
زەینین چ قەس���ت كنیاتە«. ئەمە جگەلەوەی دەیان ئەفسانەی دیكە 
لەبارەی س���ەرهەڵدان و چۆنیەتی دروست بوونی ئاینەكەوە هەیە، 
هەروەها ئەو ئەفس���انانەی كەبوونەتە بەش���ێك لەپش���ت بەس���تنی 
ئێزیدی كەپەیوەندی بەئاینەكانی دیكەوە هەیە و ئێزیدیاتیش خۆی 
وەدەر نەناوە لەو مێژووە، بەتایبەتی چیرۆكەكانی ئیراهیم و موسا 

و هتد. 
 دونای دۆن 

دۆنای دۆن یەكێك لەو رەگەزانەیە كەزۆربەی ئاینەكان باوەڕیان 
پێیەت���ی، قەناعەتێكە كەتەنها میتۆلۆژیا دەتوان���ێ جێگەی بكاتەوە، 
ب���ەو واتای���ەی كەكەس���ێك كەدەمرێ���ت، ئەوەتەنه���ا جەس���تەیەتی 
لەبەرچ���او نامێن���ێ و دەمرێ���ت، ئەگەرن���ا رۆحەك���ەی دەمێنێت و 
دووب���ارە لەجەس���تەیەكی دیك���ە دووب���ارە دێتەوە ژی���ان، لەئاینی 
ئێزیدیاتیدا دۆنای دۆن ش���ێوەیەكی دیكەی جیاوازی وەرگرتووە، 
ئەوەی���ە كەپێی دەڵێن كراس گۆڕینەوە، ئێزیدی باوەڕی بەوە هەیە 
كەخودا و مەلەك تاوس كراسیان گۆڕیوەتەوە و بۆیە رۆژ و ئاگر 
دەپەرستن، وەكو ئەوەی رۆژ هێمای خوداوەندە و ئاگریش هێمای 
شەڕانگێزیە كەوەكو هەر ئاینێكی دیكە بۆ دوالیزمی خێر و شەڕ.  

 مەسحەفا رەش و جیلوە 
وش���ەی مەس���حەف بەمانای نوسراو دێت ەو رەش بەمانای ئەو 

رەشە بایە دێت كەلەئاینی ئێزیدیا بەكارهاتووە و پیرۆزە، جیلوەش 
بەمان���ای پەیدابوون دێت، یان بەمان���ی پەیدابوونی تاوس مەلائیكە 
دێ���ت، پیر خدر كەیەكێكە لەرۆش���نبیر و پیرێك���ی ئاینی ئێزیدیە و 
دەڵێ»ئێم���ە بیس���تمان دوو كتێب���ی ئاینی ئیزیدیات���ی هەیە بەناوی 
جیلوە و مەسحەفا رەش، ئەو دوو كتێبە بەئەلف و بایەكی تایبەت و 
بەكوردیەكی سۆرانی و عەرەبیەكی تێكشكاو نوسراوەتەوە، ئەوەش 
نوس���خەی ئەس���ڵی نیە، ئەوانەی دەڵێن كەلەندەن هەیە یان ئەوەی 
دەڵێ لای من هەیە نوس���خەی ئەس���ڵی، هیچیان راست نین، ئەگەر 
ئەو نوس���خەیەش بێت ئەوە تێكش���كێنراوە لەئەنجامی ئەو هەموو 
كارەس���ات و سەركوت كردنەی ئێزیدیەكان كەلەلایەن مەسیحی و 
زەردەش���تی و موسڵمانەوە زوڵمیان لێكراوە« »پارچە نوسراوێك 
هەی���ە لەمەس���حەفا رەش دەڵێ ) لەس���ەردەمی لافاوەكەوە هەتاكو 
ئێس���تا حەوت هەزار س���اڵی خایاند، لەماوەی هەر هەزار س���اڵێكدا 
ی���ەك لەخواوەن���دەكان هاتۆتە خ���وارەوە بۆ س���ەر زەوی، ئەوەی 
كەكتێبەكانی ئاسمانی بۆ ئێمە نوسیوە و یاسایەكان و دەستووری 

یاسایی بۆ ئێمە داناوە، لەپاشان چۆتەوە بۆ سەرەوە«5. 
ب���ەڵام لەب���ارەی ئ���ەوەی كەمەس���حەفا رەش دەقێكی ئاس���مانیە 
یان نوس���راوەتەوە و لەكتێبێكی ت���رەوە وەرگیراوە پیر خدر دەڵێ 
»ئێزدیات���ی یەكێكە لەبیروباوەڕە كۆنەكانی ك���وردەواری، بەچەند 
قۆناغێكدا تێدەپەڕێ، قۆناغی یەكەم بەر لەمەس���یحیەت بووە، واتە 
حورمەت گرتن بووە لەدیاردەكانی سروش���ت، چونكە ئێزدیاتی بۆ 
هەر دیاردەیەك خوداوەندێكیان ناس���یوە، بۆ رۆژ خودیایەك و بۆ 
مان���گ خودای���ەك و بۆ مردن و با و ئاو خودایەك، قۆناغی دووەم 

قۆناغی ناس���ینی خودا بووە، قۆناغی س���ێهەم قۆناغی شپرزەیی و 
زوڵ���م و زۆرداری بووە، كەزەردەش���ت هات���ووە زوڵمی كردووە، 
مەس���یحیەت لەس���ەدەی دووەمی زاینی هاتوون هێرشیان كردۆتە 
س���ەر لالش و كردویانە بەكەنیس���ە، ئیسلام لەساڵی بیستی كۆچی 
عومەری كوڕی فەرقەد یەكێك بووە لەسەر لەشكرەكانی جەیشی 
عەی���ازی ك���وڕی غەن���ەم، هات���ە موس���ڵ و ئەودیوی ئ���اوی دجلە 
لەشەڕێكدا كردیە دوو بەشەوە، دواتر هاتۆتە باعەدرا كەپایتەختی 
ئێزیدیان بووە و داگیری كردووە، ئیدی ئەوەی بووە موس���ڵمان و 
ئەوان���ی تر هەڵاتن و ماڵ و حاڵی خۆیان بەجێهێش���ت«. قۆناغێكی 
تر هەیە كەهاتنی ش���ێخ ئادی كوڕی موس���افیر لەش���امەوە هاتۆتە 
هەكاری، هاتە لالش و لەكریس���تیانی سەند و وەكو دەروێشێك و 
ریفۆرم���ی لەئاین���ی ئێزیدی كردووە، ئ���ەوكات دوو چینی هەبووە، 
چین���ی گش���تی كەمورید و چینی پیر، چینێك���ی تر جیابووە و بووە 

بەسێ چین و شیخیش پەیدا بوو.  
ش���ێخ حەسەن كوڕی ش���ێخ ئادی بوو، شەش ساڵ واتە لەساڵی 
644 چۆتە خەڵوەوە، كتێبێكی نوس���ی بەن���اوی »جەلوە بۆ ئەهلی 
خەل���وە«، ئەحم���ەد تیمۆر لەخێزان���ی تیمۆریەكانە، ئ���ەو دەڵێ ئەو 
شێخ حەسەنە چەندین ساڵ لەخەڵوەتدا بووە و بەشێوەیە خودای 
ناسیوە، ناكرێ بەو قسەیە بڕوابكەین كەشێخ شەش ساڵ لەخەڵوە 
ب���ووە چەند لاپەڕەیەكی پروپوچ بنووس���ێ، ئەگەر بنوس���ێ بۆچی 
بەكرمانجی خۆیان نانوس���ێت و بەسۆرانیەكی تێكشكاو دەینوسێ، 
ئەم حاڵەتە هەبووە گیو موكریانی و ئەنوەر مائی چەند بەیتێكیان 
نوس���یوە گوایە ئەمە نوس���خەیەكی كۆنی دەسنووسی شێخ ئادیە، 

بەڵام راست نیە« . 
ب. ش. دلكۆڤ���ان لەنوس���ینێكدا كەلەژم���اری 17ی گۆڤاری لالش 
بڵاوكراوەت���ەوە بەن���اوی )حقیق���ە كت���اب الجل���وە الایزیدی���ە( دەڵێ 
»س���اڵی 653 كۆچی موس���ڵمانەكان بەس���ەركردایەتی )بەدرەدین 
لولو( هەڵمەتێكی گەورەی كردۆتە س���ەر ئێزیدیەكان و پەرستگای 
لالش و ماڵ و حاڵیان تاڵانكردوون«. ئەم نوسەرە چیرۆكی خۆی 
بڵاوكردۆتەوە كەچۆن ویستوویەتی كارێك لەسەر ئەم بیروباوەڕە 
بكات كەناوی ئێزیدیاتیە، گوایە شێخ جەلیلێك هەبووە دوای ئەوەی 
قەناعەت���ی ك���ردووە كتێبی )جلوە( ی پێنیش���ان بدات، ئیدی ش���ێخ 
هەڵساوە لەماڵەكەی خۆی دەستی بردووە بۆ سندوقێكی دارین و 
لەس���ندوقەكەدا )جلوە( ی دەركردووە و كتابەكە بەقەبارەی )400( 
لاپەڕە و 22س���م بە 30 س���م بووە و بەرگێكی رەش���ی هەبووە و 
لەسەری نوس���راوە جلوە و هیچی تر. ئەو دەڵێ كتێبەكە لەحەوت 
ب���ەش پێكهات���ووە، بەش���ی یەكەم س���ەبارەت بە بوون���ە هەروەك 
لەتەوراتیش هەیە بەناوی )سفر التكوین( بەشی دووەم نەسیحەت 
و مواعیزە و بەش���ی س���ێهەم چیرۆكی پیر حەس���ەن و شێخ ئادی 
كوڕی موسافیرە، بەشی چوارەم بۆ بۆماوە و خاوەن ماڵە، بەشی 
پێنجەم ئیرش���اداتە بۆ ئەو ش���ێخ و پیرانە و چۆنیەتی وەعزدادانە 
و بەش���ی شەش���ەم كردا و رێورەس���م و تەلاس���م و چارەسەری 

نەخۆشی و لێقەومانە و بەشی حەوتەم بۆ خێرە«. 
بەهەر حاڵ ئەوەی كەلەبارەی جیلوە و مەسحەفا رەش دەگوترێ، 
ی���ان بەش���ێكی لەلایەن خۆی���ان ئێزیدیەكان���ەوە دەنوس���رێتەوە و 
ش���رۆڤەی بۆ دەكەن، پێناچێت خۆیان بەكتێبێكی ئاس���مانی بزانن، 

بەق���ەد ئ���ەوەی كەكۆمەڵە ق���ەول و نوس���ینێكن ب���ۆ ئێزیدیەكان و 
كاری پێبكەن، ئەمە جگەلەوەی كەكتێبەكە بەزمانێك نوسراوەتەوە 
تێكەڵەیەك���ە لەك���وردی و عەرەب���ی تێكش���كاوو و خەریك���ن كۆی 

دەكەنەوە و چاكی دەكەنەوە. 
 رێساكانی مەسحەفا رەش بریتین لە 32 خاڵ

ئەگەرچی نوسراوێكی وەها نیە كەئەو 32 و خاڵە وەكو رێسایەك 
و كولتوورێك ئێزیدیەكان كاری پێبكەن، بەڵام لێرەو لەوێ قسەیان 
لەب���ارەوە دەك���رێ و هەن���دێ جاریش چەند خاڵێك ل���ەو خاڵانەی 
كەب���اس دەكرێ���ن، دەیبینین و خۆش���یان دانیپێدا دەنێن كەراس���تە، 
نمون���ەش ش���وومی رنگی ش���ین و بوونی ئ���ەو مرواریەی كەباس 
دەك���رێ و دوات���ر جوبرائیل دەس���تكاری سروش���ت دەكات بەپێی 
فەرمانی خودا، هەروەها مەس���ەلەی پیرۆزی چەمكەكانی وەكو )با 
و ئاگر و ئاو و خاك(، بۆیە ئەو خاڵانە راس���تیەكیان تێدایە، بەڵام 
پێدەچ���ێ ئەو فەرهەنگ و كولتوورە جیاوازەی كەئێس���تا هەیانە و 

لەپێشوو جیاوازترە، لەوە دەچێ رەوتی ژیان گۆڕیبێتی 
1: رۆژی یەك���ەم خودا مرواریەك لەزاتی خۆی دروس���تدەكات، 
دوات���ر باڵندەیەكی دروس���ت كردووە كەن���اوی ئەنفەرە و مرواریە 
گەورەكەی خستۆتە سەر پشتی باڵندەكە و ماوەی چل هەزار ساڵ 

لەسەری نیشتەوە. 
2: خودا لەیەكەم رۆژی یەكشەممەدا فریشتەیەكی دروست كرد 
بەناوی ئیزرائیل، ئەو فریش���تەیە ناوێكی تری هەیە بەناوی مەلەك 

تاووس كەسەرۆكی هەموو فریشتەكانە.
3: دووەم رۆژ خودا فریش���تەی دەردائیلی دروست كرد كەشێخ 

حەسەنە. 
4: سێشەممە ئیسرافیلی دروست كە شێخ شەمسەدینە.

5: شوارش���ەممە لەنەبوونە فریش���تە میكائیلی دروست كە شیخ 
ئەبو بەكرە.

6: پێنجش���ەممە لەنەبوونەوە جوبرائیلی دروست كرد كەئەویش 
شێخ سەجادەدەینە. 

7: هەینی شامایلی دروست كرد كەلەلای ئێمە بەناوی نەسرەدین 
ناسراوە. 

8: شەممە تەنها نورائیلی دروست كە جگە لەفەخرەدین كەسێكی 
تر نیە. 

9: مەلەك تاوس كرا بەسەرۆكی هەموو فریشتەكان. 
10: خوا حەوت ئاسمان و زەوی، خۆر و مانگی دروست كرد.

11: فەخرەدین لەلای خۆیەوە مرۆ ئاژەڵ و باڵندەی كێوی دروست 
كردن و خس���تیە ناو گیرفانی جل و بەرگی خۆیەوە، بەمش���ێوەیە 
بەهاوەڵ���ی پۆلێ���ك فریش���تە لەن���او مرواری���ە گەورەك���ە دەرچوو. 
دواتر دژی مرواریە گەورەكە هاوارێكی لێهەڵس���ا و دەمودەس���ت 
مرواریەك���ە بوو بەچوار بەش، لەس���ینەیەوە ئاو دەرچوو زەریای 

لێدروست بوو، لەو دەمەدا هێشتا زەوی خڕ و بێدرز بوو.
12: خوا شێوەی باڵندەی بەجوبریل بەخشی، ناردی تاهەر چوار 
گۆشەی دونیای دانا، دواتر پاپۆڕێكی دروست كە جوبریل ماوەی 
سێ هەزار ساڵ تێیدا مایەوە و پاشان لەلالش نیشتەجێبوو. ئەویش 
بەش���وێن خۆی���ەوە زەوی هاواری ك���ردو رەق رەق ب���وو، زەوی 
رەقەڵان دەس���تی كرد بەلەرزین، ئەودەم���ە جوبریل پارچەیەك لە 

مرواریەكەی هەڵگرت و خس���تیە ژێر زەوی بۆئەوەی س���ەقامگیر 
بێ���ت و پارچەیەكی دیكەش���ی خس���تە س���ەر دەرگای ئاس���مان بۆ 
رازاندنەوەی، لەم بەش���ەی مرواری ب���وو كەخۆر و مانگ هەڵاتن، 
پاش���ان مانگ و خ���ۆری بەتۆزێ���ك رازان���دەوە كەل���ە پارچەكانی 
مرواریەكە بوون و بوون بەئەس���تێرەی گومەزی شینی ئاسمانی، 

هەموو بەئاسمانەوە هەڵواسرابوون. 
13: ه���ەر جوبری���ل بوو دارو درەختی بەبەرو گژ و گیای س���ەر 
زەوی رواند و هەر ئەویش بوو چیایەكانی هەڵنان بۆئەوەی زەوی 
پێ بڕازێنێتەوە و دواتر عەرشی لەسەر فەرشی شانازی دروست 

كردووە. 
14: ئەوكات���ی س���ەردانی جیهان گوتی، لەوانەیە مەبەس���ت لەمە 
جوبری���ل بێت، ب���ەڵام بۆچی پێیدەڵێ س���ەرداری جیه���ان نازانین، 
گوتی« هۆ فریشتەكان من ئادەم و حەوا دروست دەكەم دەیانكەم 
بەم���رۆڤ و بوونەوەر، لەوەچەی ئەوانەوە ش���ەهر ئیبن س���ەفەر 
لەدایك بوو، دواتر نەتەوەیەكی لەس���ەر زەوی لێوە پەیدابوو، هەر 
لەهەمان ئ���ادەم نەتەوەی ئیزرائیل پەیدابوو، بەمش���ێوەیە میللەتی 

هەڵبژاردەی تاوس مەلیك نەتەوەی ئێزیدیاتی پەیدابوو. 
15: ش���ێخ ئادی كوڕی موس���افیر لەخاكی س���وریاوە هاتە لالش 

نیشتجێ بوو. 
16: خوداوەند دێتە سەر چیای رەش، هاوار دەكات و دەمودەست 
سێ هەزار فریشتە دروست دەكات، لەو فریشتانە سێ دەستەیان 
لێدروس���ت دەكات، دەمودەس���ت بۆماوەی چل هەزار ساڵ دەست 
دەكەن بەپەرستنی و دواتر خودا دەیانداتە دەست مەلەك تاوس و 

هەڵیان دەكێشێتەوە بۆ ئاسمان. 
17: خ���وا دادەبەزێ���ت ب���ۆ ق���ودس و فەرمان بەجوبری���ل دەدات 
كەمێك خۆڵ لەهەر چوار گۆشەی زەوی بهێنێ، جوبریل گوێڕایەڵی 
دەكات، )ب���ا، ئاگ���ر و ئ���اوی تێگ���ەڵ بەخۆڵەكە كرد( بەم ش���ێوەیە 
یەكەمین مرۆڤی دروست كرد. بەقودرەتی خۆی روحی پێبەخشی، 
خوا فەرمانی بەجوبریلدا، تاكو ئادەم لەبەهەش���ت نیش���تەجێبكات، 
جوبریلیش بەقس���ەی كرد، خودا رێگەی بەئادەم دا لەبەری هەموو 
درەختێ���ك بخ���وات، بەڵام لێی قەدەغە كرد، دەس���ت بۆ گوڵە گەنم 

ببات. 
18: دوای چڵ س���اڵ تاوس مەلەك بەخ���ودای گوت، ئادەم چۆن 
وەچ���ە پەی���دا ب���كات و كامانەن، خ���وا وەڵامی دای���ەوە من هەموو 
ش���تێكم خس���تۆتە بەردەس���تی تۆ و چۆنت دەوێ وەه���ا بكە، هەر 
ئەوكات���ە تاوس مەل���ەك رووی لەئ���ادەم كرد و پێ���ی گوتی« ئایا 
گەنمت خ���واردووە«، ئەویش وەڵام دەداتەوە »نەخێر چونكە خوا 
قەدەغەی كردووە«، تاوس مەلەك گوتوویەتی »بیخۆ چونكە بۆتۆ 
باشە«، ئیدی ئادەم كەگەنمی خوارد، سكی پەنەما و ئەوكات تاوس 

مەلەك چوو بۆ ئاسمان و ئادەمی بەجێهێشت. 
19: ئ���ادەم لەت���او س���كی هەراس���انی لێبڕاب���وو، هێندە پ���ڕ ببوو 
بەهیچ ش���ێوەیەك نەیدەتوانی میز بكات، )خوا بەزەیی پێداهاتەوە( 
باڵندەیەكی دەنوك گەورەی بۆ نارد و بەدەنوكی خۆی بەشێوەیەكی 
كارامە دەروویەكی لەش���وێنێكی شیاو بۆ كردەوە، ئادەم یەكسەر 

ئارام بوو. 
20: جوبری���ل ماوەی س���ەد س���اڵ لەئادەم خ���ۆی جیاكردەوە و 

بۆئ���ەوەی خۆی خەمب���ار ببنێتەوە و ئەو م���اوە دوورو درێژە بۆ 
جوبریل دەگریا. 

21: خوا فەرمانی بەجوبریل دا حەوا دروس���ت بكات، فریش���تەی 
گوێڕایەڵی خوا لەباڵی چەپیەوە حەوا ژنی ئادەمی دروست كرد.

22: دوای ماوەی سەد ساڵ تەواو بوو، تاوس مەلیك لەئاسمانەوە 
هاتە خوارەوە بۆ س���ەر زەوی، بۆئەوەی س���ەرقاڵی میللەتی ئێمە 
بێ���ت كەدروس���تی كردبوو. بەدەر لەپاش���ای كۆنی ئاش���وریەكان، 
ئەم پاشایانەی خوارەوەش���ی پێبەخشین: نەسرۆخ، بەوتەیەكی تر 
نەس���رەدین، كامبیز، یان فریش���تە فەخرەدین، ئارتیمۆس، فریشتە 
شەمس���ەدین، پاش���ان بەمش���ێوەیە دوو شانش���ینی دیكە شاپوری 
یەك���ەم و ش���اپوری دووەمی پێبەخش���ین كەلەلای ئێمە ناس���راوە 
بەحوكمڕانیەكانی���ان پێك���ەوە 150 س���اڵ ب���وو، میرەكان���ی ئێم���ە 

راستەوخۆ لەوانەوە كەوتوونەتەوە. 
23: رقمان لەچوار پاشا دەبێتەوە، )باسی هیچ پاشایەك نەكراوە 

و كێن و كەیبوون(. 
24: ئەوانە ئەوانەن كەئێمە قەدەغەیان دەكەین، س���ەرەتا )خاس( 
چونك���ە ناوەك���ەی لەن���اوی ژن���ە پێغەمب���ەری خاس���مان دەچێت، 
فاس���ۆلیا، رەنگی ش���ین، ماس���ی خواردن لەبەر پێغەمبەری یۆنان 
قەدەغەیە، ئاس���ك بۆئێمە قەدەغەیە، چونك���ە رانەمەرگەلی یەكێك 
لەپێغەمبەرەكانی ئێمەیە، گۆش���تی كەڵەشێر قەدەغەیە، چونكە ئەم 
باڵندەیە ماڵیە لەوێنەی تاوسە و لەحەوت خوا نایابەكانی گەردوونە، 

كولەكە قەدەغەیە. گەرماوی گشتی و هتد. 
25: پێش هاتنی عیس���ا ئاینی ئێمە ناوی بتپەرستی بوو، جولەكە، 

مەسیحی و موسڵمان، بەهەمان شێوە فارسەكان و )مەزدائیەكان( 
هەمیشە دوژمنی ئاینی ئێمە بوون. 

26: لەناو س���ەردارە كۆنەكان، یەكێك ناوی ئاهاب بوو، فەرمانی 
بەهەموان دا كەه���ەر یەكێك لەئێمە ناوێكی تایبەتی لێبنێن، ئەوەی 
ئێمە لەو س���ەردەمە ناوی خوای ئاهاب، یان بیلعەزاب بوو، ئەمڕۆ 

لەلای ئێمە بەناوی )پیر بووب( ناسراوە. 
27: بابل پاشایەكی تر هەبوو ناوی ئەبوخوزنەسر بوو، لەئێران 

پاشا ئارسیۆس دواجار لەكۆنستانتینۆپڵ ئاگرینكالیۆس بوو. 
28: پێش ئەوەی ئاس���مان و زەوی دروس���ت بكات خوا لەس���ەر 
زەریاكاندا هەبوو پاپۆڕێكی دروس���ت كردبوو بەهەوەس���ی خۆی 

پیاسەی پێدەكرد. 
29: خوا مرواریەكی گەورەی دروست كەماوەی چاودێری كرد، 

پاشان لێی توڕە بوو شەقێقكی تێهەڵدا. 
30: س���ەیر و س���ەمەرە لەه���ەراو زەنای چی���اكان و لەتۆزەكەی 
گردۆلكەكان و لەدوكەڵەكەی ئاسمانی لێوە دروست بوو، هەڵمەكانی 
كەلێوەی هەڵدەس���ت ئاس���مانیان دروس���ت كرد و خوا هەڵكشا بۆ 

ئاسمانەكان كەبەبێ ستوون راگیری كردوون. 
31: بەكلی���ل زەوی بەكەندەڵانەكانی كڵۆمدا و پاش���ان قەڵەمێكی 
بەدەس���ت گ���رت و رووداوەكان���ی دروس���ت كردن���ی ئەفرینەكانی 

نوسیوە.
32: شەش خوداوەند لەروناكی خۆی دروست كرد، بەڵام لەسەر 
هەمان ئەو شێوەیە دروستی كرد وەختایەك مرۆڤ لەچرایەكەوە 

چرایەكی دیكە دادەگیرسێنێ. 



41سمكۆ محەمەد

33: یەكەمی���ن خوداوەن���د بەدووەمینی گوت« م���ن لەنەبوونەوە 
تەنها ئاس���مانم دروس���ت كرد، هەرچ���ی تۆ هەڵبكش���ێ بۆ ئەوەی 
ش���تێكی تر دروست بكەیت«، ئەویش هەڵكش���ا بۆ ئاسمان و بوو 
بەخۆر، ئەویش بەهەمان ش���ێوە ش���تی بەهی س���ێهەم گوت و بوو 
بەمانگ، چوارەمیان بوو بەخولگەی مەداری و جەس���تەی ئاسمان 
و پێنجەمی���ان بوو بەئەس���تێرەی بەیان، دواجار شەش���ەمیان بوو 

بەئەتمۆسفێر.«6.   
 مەسحەفا رەش و میتۆلۆژیا 

بەپێی ئەو تێكستەی كەلەمەسحەفا رەش هەیە و دەڵێ« بەر لەوەی 
ئاس���مان و زەوی دروس���ت بێت، خودا لەس���ەر زەریاكان هەبوو، 
پاپۆڕێك���ی دروس���ت كردبوو بەهەوەس���ی خ���ۆی بەهەموولایەكدا 
پیاس���ەی پێدەكرد، ئەمە بەهەمان ش���ێوە لەلای ئەهلی هەق زەریا 
توخمێكی س���ەرەكیە و بەرلەدروستبوونی گەردوون، زەریا تەنها 
لەگ���ەڵ خودا هەب���ووە، لەلای ئەهلی هەق خودا حەوت فریش���تەی 
لەیەكەم رۆژدا دروس���تكرد، میكائیل سەرۆكی فریشتەكانە، هەمان 
ش���ت لەلای ئاینی ئێزیدی بەجیاوازی ئەوەی خ���ودا لەهەفتەیەكدا 
هەر رۆژەو فریش���تیەكی دروس���ت كردووە، لێ���رەدا مەلیك تاوس 
وەكو میكائیل، لای ئەهلی هەق سەرۆكی فریشتەكانە، لەمیتۆلۆژیای 
دروست بوونی گەردوون لای ئەهلی هەق، خودا داوای لەجوبریل 
ك���ردووە خۆڵ���ی بۆ بهێن���ێ تاكو مرۆڤی پیدروس���ت ب���كات، بەڵام 
جوبرەئی���ل رازی نەب���ووە و ئیزرائیل ئەم كارەی گرتۆتە ئەس���تۆ، 
بەهەمان ش���ێوە لەمەس���حەفا رەش خودا ئەم���ر بەجوبریل دەكات 
كەمێ���ك خۆڵ���ی بۆ بهێنێ، لەمەس���حەفا رەش جوبری���ل گوێڕایەڵی 

دەكات، )ب���ا( ئاگ���ر و ئاو تێك���ەڵ بەخۆڵەكە دەكات و بەمش���ێوەیە 
یەكەمین مرۆڤ دروس���تدەكات، لەتیۆری دروست بوونی گەردون 
ل���ەلای ئەهلی هەق، خودا حەوت زەوی و حەوت ئاس���مانی هەیە، 
بەهەم���ان ش���ێوە خودا حەوت ئاس���مان و زەوی، خ���ۆر و ماتگی 
دروس���ت كردووە، بەگوێرەی ل���ەلای ئەهلی هەق خودا مرواریەك 
دروس���ت دەكات و لەناو مرواریەكە پێنج ش���ێوەی خۆی تێدا دیار 
دەخ���ات، بەهەم���ان ش���ێوە لەمەس���حەفا رەش خودا یەك���ەم جار 

مرواریەكی گەورەی سپی لەزاتی خۆی دروست دەكات«7. 
ئەوەی كەلەمەس���حەفا رەش���دا هاتووە، چوار توخمی س���ەرەكی 
هەن كەپیرۆزن لەلای ئاینی ئێزیدی، ئەوانەش بریتین )هەوا و ئاو 
و ئاگر و زەوی( هەموو ئەو توخمانەش لەئاینی میترایی و كاكەیی 
ه���ەن و پیرۆزن. میتۆلۆژیاش بەلۆژیك مامەڵ���ەی لەتەكدا ناكرێ، 
بۆیە ئەم بۆچوونە كۆنەی كەلەس���ەروەختی هاتن و س���ەرهەڵدانی 
بیروباوەڕەك���ەدا هاتووە، تائێستاش���ی لەگەڵدابێت، بەرۆش���نبیر و 
پیر و ش���ێخ و نەخوێنەواریانەوە باوەڕیان پێیەتی، هەروەك چۆن 
رۆش���نبیر و پیاوی ئاینی و نەخوێنەواری ئاینەكانی دیكە بڕوایان 
ب���ەوە هەی���ە كەلەنێو كتێبەكانی���ان هەیە و پێیان وای���ە نێردراوە و 
گومان���ی لێناكرێ، بۆیە هیچ ئاین و بڕوایەك خاڵی نیە لەمیتۆلۆژیا 

و ئەفسانە، چونكە دەسەڵاتێكی نادیارە بۆ بەردەوامی بڕواكە.  
 پلەكانی ئێزدیاتی 

ئێزدی س���ێ چین���ی جی���اوازی تێدای���ە و هەرچینێك س���نووری 
دەس���ەڵاتی جی���اوازە لەوەی تر و واجبی تایبەت���ی خۆیان هەیە، چ 
لەلە نێو پەرس���تگا و چ لەدەرەوەی پەرس���تگای لالش. كەبریتین لە 

شێخ و پیر و مورید 
موری���د زۆرب���ەی زۆری ئێزیدیەكان���ن ك���ە بڕوای���ان بەئای���ن و 
كولتوورەكە هەیە، بابا چاویش دەڵێ« من لەچینی پیرەكانم، ئەم سێ 
توێژەی ئاینی ئێزیدی لەخزمەتكار، بەش���ێكە لەكولتووری ئێزیدی، 
ه���ەر یەكێك لەو س���ێ چینەش كاری خۆی هەی���ە لەخزمەتكردنی 

ئاینەكە«. 
 شێخ و پیر دوو چینی جیاواز 

ش���ێخ رێب���ەری ئیداری���ە و خزمەتی پەرس���تگای لال���ش دەكەن، 
ه���ەروەك ئەوانەی كەئێس���تا وەكو ش���ێخ بابا چاویش لەلالش���ە و 

لەوێ دەژی. بۆیە وەكو دەڵێن فەرزە و دەبێ شێخایەتی بیكەن
پیر نیش���انەیە، هەروەك ئەوەی كەهەر ماڵێكی پیر نیش���انەیەكی 

تایبەتی خۆیان هەیە و لەماڵەكانیان هەڵواسراوە
تێكستێك هەیە و دەڵێ 

»دا دەستێ شێخا بسك و مەقەسا
دادەستێ پیرا فتر و زەكات 

شێخ فەرە و پیر نیشانە 
وەستا و مەرەبی وەكی وانە 

فەرزا برای ئاخیرەت فەرزەكا گرانە«. 
بەپێی ئەم تێكستە بێت دەبێ هەر ئێزیدیەك واجبێكی هەبێت. 

لەنێ���و پەرس���تگادا ژورێكی تێدایە و گۆڕێك هەی���ە، بابا چاویش 
دەڵێ« ئەو گۆڕی شێخ ئادیە و پێی دەڵێن )تاوس مەلەك( مەلائیكە، 
سەرجەلەی شێخ و پیری ئێزیدیاتی سەرچاوەی تیاگرتووە، خودا 
تاوس مەلەك س���وڵتان یەزید و ش���ێخ ئادی، ئیدی هەر ئێزیدیەك 

بۆ سەردان بچێتە ئەو ژوورە، دەبێ سێ جار بەدەوری گۆڕەكەدا 
بسووڕێتەوە، واتە تەواف كردن«. ئەمەش جۆرێكە لەدروستكردنی 

خودایەك كەلەسەر زەمین كاری پێدەكەن.  
 قەولەكان .. وتەكان 

هەروەك چۆن لەئاینەكانی دیكەدا بەرلەوەی تێكست بنوسرێتەوە 
و تەدوین بكرێ، بۆئەوەی نەفەوتێ و بەدیكۆمێنت بمێنێتەوە تاكو 
كاری پێبكرێ و باوەڕداران بیخوێننەوە، قەوال هەبوونە، ئەوانیش 
بریت���ی بوونە لەو كەس���انەی كەگوێی���ان لەپێغەمبەر یان ش���ێخی 
م���ەزن و رەهبەری ئاینەكان بنچین���ەی بۆداناون، لەئاینی ئێزدیاتی 
زۆرێ���ك قەوال هەبوون و هەر قەولێكیش بۆ مەرامێك و بۆنەیەك 

و رێورەسمێك گوتراونەتەوە. 
1: قەولی سەرەمەرگ: بریتیە لە 77 قەول 

2: قەولی زەبوونی مەكسوور: بریتیە لە 49 قەول و لەلای شێخ 
حوسێنی كوڕی شێخ حەسەن بووە. 

3: قەول���ێ ئیم���ان: ئ���ەم قەول���ە بریتیە لە45 قەول و ش���ێخ عەلی 
كوڕی شێخ شەمۆ گوتوویەتی كە تەمەنی 67 ساڵ بووە. 

4: قەول���ی ناس���ردەین: ئەم قەول���ە بریتیە لە34 قەول و لەس���ەر 
زاری شێخ عەلۆ كوڕی شێخ خەلەف گوتراوە.  

5: قەولی شێخۆ بەكر: ئەم قەولە بریتیە لە34 قەول و لەلایەن ماڵی 
رەشۆی شێخ حوسێن نوسراوەتەوە و نەزانراوە كێ گوتویەتی. 

6: قەولی قەرە فەرقان، بریتیە لە 54 قەول. 
7: قەولی عەرد عەزمان، بریتیە لە 38 قەول و دیلۆگێكە لەنێوان 

زەوی و ئاسمان. 

8: قەولی هەزار و یەك ناو، بریتیە لە 52 قەول. 
9: قەولی بەحر: ئەم قەولە بریتیە لە32 قەول. 

10: قەولی جومجمی سوڵتان، ئەم قەولە بریتیە لە 41 قەول. 
11: قەولی بێ و ئەلف، ئەم قەولە بریتیە لە14 قەول. 
12: قەولی عیلمی نادر: ئەم قەولە بریتیە لە 18 قەول. 

13: قەولی قەندیل، ئەم قەولە بریتیە لە24 قەول. 
14: قەولی سورا: ئەم قەولە بریتیە لە 26 قەول. 

15: قەولی گا و ماسی: ئەم قەولە بریتیە لە49 قەول. 
16: قەولی هەرێ و بەرێ كۆبو : ئەم قەولە بریتیە لە26 قەول. 
17: قەولی مەها: ئەم قەولە بریتیە لە63 قەول. پەراوێز: بۆزیاتر 
ش���ارەزابوون و ش���یكاركردنی ئەم قەولانە بڕوانە كتێبی پەرن ژ 
ئەدەب���ی دینی ئێزیان، نوس���ینی د. خەلیل جندێ رەش���ۆ. دەزگای 
س���پیرێز لەدهۆك بۆ چاپ و بڵاوكردنەوە، چاپتەری دوو فەلسەفا 

ئێزیدیاتی دەرهەقا ئافەرینا دنێ و خولیاقەتی. 
 جەژن و بۆنەكانی ئێزیدی 

ئێزی���دی زۆر جەنی هەیە، چونكە هەموو جەژنەكان بەس���تراون 
بەسروش���تەوە، یان ئەوەی ئەوان بەهۆی رزگاربونیان لەدەس���تی 
دوژمن یان روداوی سروش���تی دروس���ت بووە، ئێزدیاتی پێش���تر 
دوو گروپ بوون، كۆچەر و كرمانج، ئەوانەی كە جەژنی جوتیارن، 
ئەوان���ەن گولگای دای، بۆئەوە بووە كەجوت تەواو بووە، وەختێك 
پیاوەك���ە هاتۆت���ەوە، ژنەكەی ش���یرینی ب���ەرەو پی���ری پیاوەكەی 
بردووە لەخۆش���ی ئەوەی جوت تەواو بووە، جەژنی شوان هەیە، 
ئەو جەژنەیە كەس���ەری ساڵ چوارش���ەمی یەكەم كەیەكەم رۆژی 

ش���ەرقیە و هەموو ماڵێك دەڕازێننەوە و بەش���داری بەهار دەكەن، 
بەو مانایەی كەبەهار هاتەوە، ش���وانیش بیر ناكەن و ئێس���تا هەیە 
ئەم جەژنە و دەچن بۆ لالش، لەمانگی دوانزە لەسنوری هەفتەیەكدا 
كەكورترین رۆژە و ئەوان س���ێ رۆژ رۆژی دەگرن، تائێوارە هیچ 
ناخ���ۆن و دوات���ر جەژنی ب���ۆ دەگێڕن، جەژنی جەم���ا كەدەكەوێتە 
مانگی س���ێ و حەجی تێ���دا دەكرێ، لەمانگی دەی���ە و حەوت رۆژ 
دەب���ێ ئێزی���دی بچێتە لال���ش و گایەك س���ەردەبردرێت و دەكرێتە 

قوربانی بۆ خودا.
لەنێو پەرستگا حەوت كۆڵەكەی تێدایە، بابا چاویش لەبارەی ئەو 
كۆڵەكان���ەوە دەڵێ« هەریەكەیان ل���ەو كۆڵەكانە، هی مەلائیكەتێكن، 
)ئیزارئی���ل، جوبرائی���ل، دەردائی���ل، میكائیل، ش���ەقمائیل، ئیزرافیل، 
عەزرائی���ل( كۆڵەكەكان كەبەپەڕۆی رەنگاو رەنگ پێچراون، دیاری 
ئ���ەو ئێزیدیانەی���ە كەنزر دەكەن«. ئەمە جگەلەوەی مەزاری ش���ێخ 
ئادی و شێح حەسەن و چەند شێخێكی تریان هەر لەوێ نیژراون، 
ئێواران هەریەكەیان لەو مردوانە مۆمیان بۆدادەگیرسێ و هێلكەیان 

بۆ رەنگ دەكرێ، ئەمەش بۆیادكردنەوە و بیرنەچوونەوەیانە. 
 كانی سپی و زومزم 

كانی س���پی كەدەكەوێتە نێوەراس���تی پەرس���تگای لالش، كانیەكە 
كەوتۆتە نێو ئەو ئەشكەوتەوە كە شێخ ئادی لەكاتی خەڵوەتگرتنی 
ب���ۆ ئای���ن و بیروباوەڕەكەی هەڵیكەندووە و ب���ووە بەكانی، دواتر 
ئ���ەو كانی���ە بەردەوامی وەرگرتووە كە خزمەتكراوە و ئێس���تا ئەو 
ئاوە وەكو ئاوی زومزوم ناسراوە و ئەلتەرناتیڤی ئاوی زومزومی 
مەككەی قیبلەی ئیس�ل�امە، لەمبارەی���ەوە بابا چاویش دەڵێ« كانی 



47سمكۆ محەمەد

زومزوم و بەردی رەشی كەعبەی موسڵمان كەلە سعودیەیە، لەلای 
ئێمە پیرۆزە، بەڵام كەلەئێمە ئێزدیەكان قەدەغەكراوە، ناچارین كانی 
س���پی بكەین بەپیرۆز، ئ���ەم جۆرە كانیە لەكوردس���تانی توركیاش 
هەیە، چونكە ئەو بەردە لەزەمانی ئیبراهیم خەلیل رویداوە«. بەپێی 
قسەی باباچاویش بێت، ئەو كانیە لەمەككەوە سەرچاوەی گرتووە، 
بەڵام ئیس�ل�ام نەیانهێش���ت بچنە ناوی و كەڵك لەو ئاوە وەربگرن 
و زیارەت���ی بكەن س���اڵانە، چونكە بەقەولی ئیس�ل�ام كرێتەیە واتە 
گوناهە بۆ ئەوان، بۆیە بەناچار س���اڵانە هەموو ئێزیدیەكان دەچن 

بۆ لالش و حەج دەكەن. 
 پەیوەندی نێوان ئاینی ئێزیدی و زەردەشتیەت 

زۆر دی���اردە هەی���ە كەدەیس���ەلمێنێ ئاین���ی ئێزی���دی و كاكەی���ی 
پەیوەندیان هەیە و نزیكن لەیەكتری، پیر خدر نمونەیەك دەهێنێتەوە، 
رۆژێك لەگ���ەڵ فەلەكەدین كاكەیی بووە، فەلەك ویس���تویەتی پیر 
خ���در دەعوات بكاتـ بۆ نیوەڕۆ خوانێ���ك، بەڵام نەیتوانیوە بیباتەوە 
ماڵەوە، لەبەر ئەوەی كەماڵیان واتە خێزانەكەی بەرۆژوو بووە، پیر 
خدریش گوتوویەتی« ئەمڕۆ رۆژووی ئێمەش���ە«، واتە رۆژووی 
ئێزیدیەكانی���ش بووە. كەئەمە یەكێكە لەخاڵە هاوبەش���ەكانی نێوان 

هەردوو ئاین یان بیروباوەڕ. 
دوو تێكس���تی ش���یعری كاكەیی هەیە، باس لە دروس���ت بوون و 
خوڵقان���ی كەون دەكات، رێك ئەو تێكس���تە لەئاین���ی ئێزیدی هەیە، 
لەلای ئەوان پیر هەیە، لەلای ئیزدیش پیر هەیە، لەلای كاكەیی جەم 
و جەمخان���ە هەی���ە، لەلای ئێزدیش جەم و جەما هەیە، مەس���ەلەی 
هێشتنەوەی سمێل كەلەلای كاكەییەكان سوننەت و پیرۆزە، لەلای 

ئێزیدیش س���مێڵ پیرۆز و فەرزە، پیر خدر دەڵی« ئێمەش تائێس���تا 
نازانین وەكو پێویست چیمان هەیە، چونكە تازە دەكەوینە خۆمان 
و ش���تەكانمان كۆدەكەینەوە«. لەبارەی ئەوەی كەكەس���ێك باوەڕ 
ب���ە ئاین���ی ئێزیدی بهێنێ موس���ڵمان یان مەس���یحی بێ���ت ئێزیدی 
وەریدەگ���رن، باب���ا چاوی���ش دەڵ���ێ« پەیوەندیمان لەگ���ەڵ هەموو 
ئاینەكان باش���ە، بەڵام كەس���ێك بۆ ئاینەكەی خ���ۆی كەڵكی نەبێت، 
چ���ۆن بۆ ئێمە كەڵكی دەبێ���ت، بۆیە ئێمە كەس قەبوڵ ناكەین ببێتە 
ئێزی���دی«. هەرچەندە نازان���رێ مەس���حەفا رەش كەدەقی ئێزیدیە 
و لەكوێی���ە، باب���ا چاویش دەڵێ« ئەو كتێبە ئێس���تا لە مۆزەخانەی 
لەن���دەن لەگەڵ كتێبی جیلوە پارێزراوە«. بەڵام ئەم قس���ەیەی بابا 
چاوی���ش تەنه���ا وەرگیراوە و زانس���تی نیە و بیروڕای پس���پۆرانی 

ئاسەوار ناسی و ئاین و نەتەوە ناسیە و هیچی تر. 
 رەنگی شین رەنگی شوومی ئێزیدی

ئێزیدی���ەكان قینیان لەرەنگی ش���ین دەبێتەوە، ه���ۆكاری ئەمەش 
ب���ۆ ئ���ەوە دەگەڕێتەوە ك���ە وەختێك زەردەش���تیەكان دێن و زوڵم 
لەئێزیدی���ەكان دەكەن، ئاڵاكەیان رەنگی ش���ین ب���ووە، كەئەو ئاڵایە 
دەبینن رێك نەمانی خۆیان دەبینن، بۆیە ئەو رەنگە لەلای ئێزیدی 
ش���وومە، وەختێ���ك خانووی���ەك دروس���ت دەك���ەن، ی���ان منداڵێك 
لەدایك دەبێت و دەیخەنە نێو لانك، مورویەكی ش���ین بەلانكەكەوە 
دەبەس���تن، چونكە نیشانەی خۆبەدەس���تەوە دانە بەدوژمن، بەڵام 
پیر خدر دەڵێ« هیچ پەیوەندیەك لەنێوان ئێزیدیاتی و زەردەشتی 
نیە، چونك���ە ئێزیدیاتی كۆنترە لە زەردەش���تی«. بۆچوونەكە رێی 
تێدەچ���ێ، چونك���ە ئەگەر ی���ەك ئاین یان درێژە پێ���دەری ئەو ئاینە 

بوونایە، زەردەشتیەكان هێرشیارن ناكردنە سەر و بیانكوژن، یان 
لان���ی كەم كورد لەمێ���ژووی نوێ زوڵمی لێناك���ردن لەبەر خاتری 

ئاینی زەردەشتی. 
 ژن لەئاینی ئێزیدیاتی 

كولتووری هەموو گەلانی رۆژهەڵات بەیەكس���ان تەماش���ای ژن 
ناك���ەن، لەئاین���ی مەس���یحی و ئاینی ئیس�ل�ام و یەه���ودی، ژن یان 
ئەوەت���ا دایكی پێغەمبەرە، ی���ان ئەوەتا كچی پێغەمبەرە، لەلای ئێمە 
پێغەمبەر نیە، لەلای ئێمە چاك باب چاك هەیە، ئەوان دەڵێن ش���یر 
شێرە، چ ژن بێت چ پیاو، ئەوان حەوت ژنی چاكیان هەیە، بۆ نمونە 
خاتون فەخرا، خودانا بوونە، ستیائێس، خودانی ژیانە، ستیا تاوس، 
خودانی جوانیە، ستیا زینە، ستیا حەبیب، یانی خۆشەویستی، ستیا 
بولغان، مەیا خاتوون س���اڵی 1952 داپیری تەحسین بەگ، حەوت 
س���اڵ میرایەتی ك���ردوە وتەنازولی بۆ عوس���مانیەكان نەكردووە، 
هەروەه���ا ئ���ەوان ژنی س���وارچاكیان هەب���ووە، بۆ نمونە ش���یرنا 
عیدۆ، چۆتە جەنگ، تائێس���تاش هەندێ ژنی ئێزیدی هەیە كوێخان 
لەگون���دەكان، زۆر بنەماڵەش تائێس���تا هەن كەبەن���اوی ژنەكانیان 
ناوی���ان دەركردووە، بۆ نمونە ماڵ���ی حەجێ خەمێ، ماڵی مورادێ 
شیرینی عیدۆ، میرزای خەپشێ، بۆیە ئەوەی لەلای ئێزیدی شێخ و 
باب چاك هەیە و شانازیش بەژنەوە دەكەن. لەبارەی ئافرەتانەوە 
باب���ا چاوی���ش دەڵ���ێ« ئافرەت وەكو پی���او بۆی هەیە مەراس���یمی 
جەژنەكان بكات، بەڵام لەناو پەرستگادا وەختێك ئاگر دەكرێتەوە، 
نابێ ئافرەت لەگەڵ پیرەكان تێكەڵ بن، لەبارەی كۆمەڵایەتیش���ەوە 
دەبێ ئافرەتی ئێزیدی تەنها شوو بەپیاوی ئێزیدی بكات، هەروەها 

ئافرەت���ی ئێزی���دی خەتەن���ە ناك���رێ و ب���ۆی هەیە خۆشەویس���تی 
ب���كات لەژێر پەردەیەكی پاك و لەگ���ەڵ كوڕێكی ئێزیدی، لەبارەی 
یاساشەوە، مارەیی لە 25 مسقاڵ زێر زیاتر نەبێ، باوكی كچەكەش 
بڕە پارەیەك وەردەگرێت، ئەگەر كەس���ێك لەم رێسایە لایدا، ئیدی 
بەشێخیش���ەوە پەیوەن���دی لەگ���ەڵ دەپچڕێن���ن و نان���ی ناخورێ و 
مردووەكانیشی رێگە نادرێت تێكەڵ بەمردووی ئێزیدیەكان بێت« 
زەری���ف خاتوون یەكێكی دیكەیە لەو ژنە ناودارانەی كەلەمێژووی 
ئێزیدیاتی ناوبانگێكی زۆری هەیە و شانازی پێوە دەكرێ، زەریف 
خات���ون ژنێكی ب���اوەڕداری خەڵوەتگیر ب���ووە و چیرۆكێكی لەگەڵ 
می���ر مەحەمای میری بۆتان هەیە، رۆژێك میر مەحەما دەچێت بۆ 
راوە ئاسك لەگەڵ تەمۆی خزمەتكاری، لەوئەشكەوتە پێی دەڵێ تۆ 
دوور بكەوە لێم و دەچم بۆ ئەو ئەش���كەوتە، ئەشكەوتەكە حەوت 
شاخ و حەوت دۆڵ لەشوێنەكەوە دوور بوو، ئەوەبوو شوێنەكەی 
بڕی و گەیش���تە ئەشكەوتەكە، بەڵام تەمۆ هەر چاودێری محەمای 
كردووە، ئیدی میر گەیشتۆتە ئەشەكەوتەكە و لەوێ لەگەڵ ژنێكدا 
رای بواردووە، دواتر ژنەكە دەزانێ كەس���ێك ئەوانی بینیوە، ئیدی 
ش���ەقێك لەمی���ر دەدات و دەڵ���ێ ئی���دی پەیوەندی م���ن و تۆ نەما، 
چونكە م���رۆڤ ئێمەی بینی، دواتر محەما دەزانێ ئەو ژنە زەریف 

خاتوونە«8. 
 ب���ەو پێی���ەی كەزەری���ف خات���وون یەكێك ب���ووە لەب���اوەڕدارە 
گەورەكان���ی ئیزیدی، چیتر قەبوڵی نەكردووە دوای ئەوەی مرۆڤ 
ئ���ەوان ببین���ێ، جارێكی ت���ر بگەڕێت���ەوە لای میر محەم���ا، چونكە 
بەبڕوای ئەو پلەی روحانیان لەلای خودا لاواز دەبێت، بۆیە دواتر 



51سمكۆ محەمەد

بۆدوپ���ات كردنەوەی س���ۆز بۆ یەكتری س���تران دەڵێ���ن پێكەوە و 
ئەم���ەش بۆتە س���ەربوردە و میتۆلۆژیای ئاین���ی ئێزیدی، ئەمەش 
ئ���ەوە دەگەێنێ كەزەری���ف خاتوون ژنێكی بەجەرگ بووە و هیچی 
لەپیاو كەمتر نەبووە. »لەئاینی ئێزیدیاتی پێش���وودا و تائێستاشی 
لەگەڵدابێ���ت كە پەیوەس���تن پێوەی، ژن مارەكردن و ش���ووكردن، 
لەرۆژی چوارش���ەممەی مانگی نیس���ان قەدەغەی���ە، چونكە مانگی 
هاوس���ەرگیری خوداوەن���د و مەلائیكەكان���ە، هەروەك تەراش���ینی 
س���ەرو ریش و زەوی كێڵان و جل شوش���تنیش هەر لەو رۆژەدا 
قەدەغە كراوە، ئەم رێورەسمە لەلای بابلیەكان و سۆمەریەكانیش 
قەدەغە بوونە«9. ئەم حاڵە پێدەچێ تەنها تردیش���نێكی كۆمەڵایەتی 
بێت كەهەندێكجار لەئاینی ئیس�ل�ام و س���ابیئە و ش���یعەی ئیسلام 
و كاكەیی���ش هەی���ە كەهەر یەكەیان رۆژێكی���ان هەیە حەرام كراوە 

خۆجوان كردن و رێوڕەسمی مارەكردن. 
 مەراسیمی مارەكردن 

مەراس���یمی مارەبڕینی كوڕ و كچ لەیەكتری بۆ دروس���ت كردنی 
خێزان وهاوس���ەرگیری، زۆر جی���اوازی هەیە لەگ���ەڵ كولتووری 
ئاینەكان���ی تر، ش���ێخی گوند ش���تێك واتە )ش���یرنەمەنی( لەس���ەر 
دەستی دادەنێت بەناوی بەرات، ئەو كەسەی ئەو پەیوەندیە قەبوڵ 
دەكات دەبێ دەس���تی شێخ ماچ بكات، ئەو شتەش پێكهاتووە لەگڵ 
و ئاوی كانی سپی، سەبارەت بەوەی كەپلەكانی ئێزیدیاتی دەتوانن 
هاوس���ەرگیری لەگەڵ یەكت���ردا بكەن بابا چاوی���ش دەڵێ« نەخێر 
ناك���رێ، چونكە ئێمە وەكو چینەكان پیر و مورید و خزمەتكارمان 
هەیە، نابێ بەپێی رێس���ا هاوسەر گیری لەگەڵ یەكتر بكەین، تەنها 

ئەوەی���ە كەپیر لەگەڵ پیرە و موریدیش لەگەڵ مورید و خزمەتكار، 
واتە خەڵكی عەوامیش پێكەوە دەیكەن«. بەڵام ئەمە وەكو زانراوە 
كێش���ەی ب���ۆ ئێزیدیەكان دروس���ت كردووە كەنات���وان زیاد بكەن، 
هەروەك چۆن ئاینەكانی وەكو ئیس�ل�ام و مەسیحی و هتد هەیە و 
جیاوازی لەنێوان چینەكاندا ناكرێ، لەكاتێكدا بەر لەچەند دەیەیەك 
ئ���ەو نەریتە لەنێ���و چەند خێزان و بنەماڵەیەكی س���ەید و ش���ێخی 
ئیس�ل�امیش هەب���وو، واتە رێگە نادرا كچی س���ەید بدرێت بەكوڕی 
مس���كێنێك، بەڵام دواتر بەدرێژایی س���اڵ و پێش���كەوتنی كۆمەڵگە، 

ئەو نەریتە لەبەین چووە و جیاوازی نەماوە. 

كاكەیی .. یاران . . یارسان 
كاكەیی و كۆمەڵەی ئەهلی هەق 
لەعێڕاق و ئێران 

كاكەیی یان یاران یان یارس���ان، هەرسێ نازناوەكە بەكاردەهێنن 
و ی���ەك مان���ای هەیە كەئەویش برایەت���ی و رێزگرتنە لەیەكتر، یان 
ئەوەی كەهەموویان چوون یەكن لەلای یەكتر، س���ەبارەت بەوەش 
كەكاكەیی جگە لەوەی تایەفە یان كۆمەڵەیەكن و جیان لەزۆرینەی 
خەڵك���ی كوردس���تان و بەهەر نرخێ���ك بێت وەكو نهێن���ی پارێزی 
هەموو س���روت و دابونەریت و كولتور و ئاینی خۆیان بەپەنهانی 
هێش���تۆتەوە و ئامادەنی���ن ئاش���كرای بكەن، زۆرب���ەی كۆمەڵناس 
و لیكۆل���ەر و نوس���ەر كەلەس���ەر كاكەیی���ان نوس���یووە، لەس���ەر 
ئ���ەوە كۆكن كەزۆر بەزەحم���ەت زانیاری دەدركێن���ن، یان ئەوەی 
بەزەحمەت زانیارییەكانیان كۆ كۆكردۆتەوە و گەیشتوونەتە نیمچە 

هەقیقەتێك. 

ئ���ەم كۆمەڵە خەڵك���ە كەبەئەهلی هەق ناودەبرێن، خاوەنی ئاین و 
كولتووری خۆیانن، هۆكارەكەش تەنها ئەوەیە كەترس���اون لەوەی 
لەن���او نەچن، ه���ەروەك چۆن پێش���تر لەناوچوون و پەرش���وبڵاو 
بووتنەتەوە، بۆچوونێكی دیكە هەیە كەدەڵێ » بۆیە قس���ە لەس���ەر 
كاكەی���ی ناكەین، لەبەر ئەوەیە كەلەلای���ەن خوداوەندەوە مۆڵەتمان 

نییە بۆ قسەكردن«.  
كاكەیی���ەكان وەكو خۆیان ئیدیعای بۆ دەك���ەن، خاوەنی دەقێكی 
س���ەربەخۆن بەناوی )سەرەنجام (، ئەم كتێبە ئەگەرچی نەبینراوە 
وەكو دەقە ئاس���مانی و ئاینیەكانی دیكە، بریتیە لەقەوڵ و كەڵام و 
تێكستی ئاینی و نەس���یحەت و شەریعەتی ئاینی تایبەت بەخۆیان، 
ئاینێك���ە لەئاین���ە كۆنەكانی ك���وردی و مێژووەكەی بۆ 800 س���اڵ 
بەر لەئێستا و زەمانی سوڵتان سوهاك دەگەڕێتەوە و كەوەختێك 
ش���ێخ عێسێ و شێخ موس���ێ لەبەرزنجەی سەر بەشاری سلێمانی 
بوون���ە، هەروەها دواتر لەناوچەی هەورامانی دیوی كوردس���تانی 
ئێران���ەوە گەش���ەی كردووە، ب���ەڵام ڤ. مینۆرس���كی گەریدەیەكی 
س���ۆڤیەتی بووە و ماوەیەكی زۆر لەعێراق و كوردس���تان بووە و 
كاری زۆر لەسەر كولتوور و مێژووی كورد و ئاینەكان كردووە، 
»زۆر منجڕانە ئەم تێكس���تەی خۆی ناوی ناوە كتێبی سەرەنجام، 
بەكتێبی پیرۆزی ئەهلی هەقی داناوە، من هیچ شۆپ و شوێنەواری 
كۆپییەكی دیكەی هەمان تێكستم چنگ نەكەوتووە، تەنانەت بەگشتی 
كتێبی پیرۆز هەڵنەگرتووە« س���ەرچاوە. پێڕەوانی راس���تی، یارانی 

كوردستان )ئەهلی هەق(2. 
بەڵام بەپێی سەرچاوەكان بێت، كاكەییەكان لەوێوە سەرچاوەیان 

گرتووە كەسوڵتان سوهاك كوڕی شێخ عیسێیە و لەساڵی 1273 م 
لەدایك بووە، واتە س���اڵی )716 كۆچی( لەگوندی بەرزنجەی سەر 
بەپارێزگای س���لێمانی لەدایك بووە، ئەوان بڕوایەكی تەواویشیان 
بەوە هەیە كەلەدایكبوونی سوڵتان سوهاك، شێوەیەكە لەشێوەكەی 
لەدایك بوونی عیسای كوڕی مەریەم و موعجیزەیەكە بۆ كاكەییەكان. 
ئیدی ئەم ئاین و كولتوورە پلەبەندی تێدا دەستنیشان كراوە، وەكو 
پی���ر و س���ەید و موری���د و كەلامخوێن و ئومم���ی. هەریەكەش لەو 
پل���ە روحانیە، خاوەنی جۆرێ���ك لەتایبەتمەندی روحانی خۆیانن و 
وەزیف���ەی هەریەك لەوان، جیاوازترە لەوی ت���ر، ئەمە جگەلەوەی 
كەس���روتی تایب���ەت بەخۆیان هەیە ك���ە لەچاپتەرەكان���دا بەیانمان 

كردووە. 
لەوب���ارەی ئ���ەوەش كەبۆچ���ی ب���ە س���وهاك دەڵێ���ن س���وڵتان، 
هۆكارەك���ەی ئەوەی���ە كەخاوەن دەوڵ���ەت بوونە و س���ەڵتەنەتیان 
هەبووە كەنزیك بە700 س���اڵ بەردەوام بووە كەكۆتایی س���ەدەی 
حەڤدەهەم بووە. بەڵام دواتر وردە وردە بەرەو كۆتایی هاتووە و 
لەبەرامبەر بابانیەكان خۆیان بەلاوازتر بینییوە و سەركردەكانیان 
لاواز بوونە، دواتر كەتورك دێن بۆ ناوچەكە لەبێتواناییەوە خۆیان 
پەنای حكومەتی عێراق داوە، بوونە بەپاشماوەی دەوڵەتی عێڕاقی 
ن���وێ، بڕوایەكی دیكە هەیە كەدەس���ەڵاتەكە تاناوچەی هەولێریش 
هات���ووە، نمون���ەش ئ���ەو كاكەییان���ەن ك���ە لەس���نوور هەولێرن و 
لەس���وفەییە م���اون، لەوانەی���ە بوونی بەرزنجەكانی���ش هەر بۆ ئەو 
مەددە بگەڕێتەوە، بەڵام س���ەرچاوەی دیكۆمێنتاری لەبەردەس���تدا 

نییە بۆ سەلماندنی ئەم راستییە.

 چاوگی وشەی كاكەیی 
كاكەی���ی ل���ەو وش���ەیەوە هات���ووە كەش���ێخ عیس���ێ یەكەمج���ار 
بەكاریهێن���اوە، ریوایەتێ���ك هەی���ە كەدەڵێ » كاتێك ش���ێخ عیس���ێ 
دەیهەوێ دار بكێشێتەوە و بیخاتە سەر دیوار، بۆئەوەی تەكیەكەیان 
دروس���ت بك���ەن، س���وڵتان س���وهاك چاودێ���ری باوك���ی دەكات، 
بینیویەتی كەباوكی دەتوانێ چەند دارێكی گەورە بكێشێت، رۆژێك 
س���وڵتان س���وهاك دارێك هەڵدەگرێ و دەیخاتە س���ەر یەكێك لەو 
دیوارانە، برایەكی لەوێ دەبێت، بانگی دەكات، كاكە بیكێشە، ئیدی 
ئەم وش���ەی كاكەیی���ە، دەبێتە لۆغەت و س���ەرەنجام دەبێتە هێمای 
ناس���ینەوەی كاكەییەكان«1. بەپێی قس���ەی عەلی خوسرەوی بێت، 
كاكەیی یان ئەهلی هەق، یان یارسان دروست مانای ئەوەی هەیە 
)كاكە( مانای رێزگرتنە، لەسەرەتای هاتنی ئەو رێچكە خوداناسینە، 
س���وڵتان س���وهاك كاكی بەكارهێناوە، ئیدی ئەم���ە بۆتە لۆغەت و 
بڕوادارانی كاكەیی، بەیەكتریان گوتووە) كاكە( خەڵكیش بەبیستنی 
ئەم وش���ەیە، ئ���ەم كۆمەڵە خەڵك���ەی بەكاكەیی بانگ���ی كردوون و 

بوونە بەكاكەیی. 
 عەلەوی و كاكەیی 

بەپێی قس���ەی عەلی خوس���رەوی پیاوی روحانی و رۆش���نبیری 
كاكەیی بێت، عەلەوی و كاكەیی لەبارەی بیروڕاوە خاڵی هاوبەشیان 
هەیە، بەڵام مەراسیمی ئاینییان جیاوازیان هەیە، چونكە عەلەویەكان 
وەكو موس���ڵمان نوێژ دەكەن و كاكەیی نوێژ ناكەن بەو ش���ێوەیە، 
هەروەها جۆری خوداپەرستن و مەراسیم و كتێبی تایبەتی خۆیان 
هەیە كەلەزەمانی سوڵتان سوهاك كوڕی شیخ عیسێ بەرزنجیەوە 

هاتووە، ئەویش كتێبی س���ەرەنجامە، یان دیوانە گەورەی پێدەڵێن، 
لەب���ارەی ئ���ەوەی كەئەو كتێب���ە بۆچی وەكو قورئ���ان و ئینجیل و 
كتێبەكانی تر نابینرێن، ئایا دەكرێ پێی بگوترێ دەقێكی ئاس���مانی 
یان نا، عەلی خوس���رەوی دەڵێ« راستە دیارنیە كتێبەكەمان وەكو 
كتێبی ئیس�ل�ام و مەس���یحی و یەهودی، بەڕەسمی كاری پێناكرێ 
و دەریناخەی���ن، ب���ەڵام رۆژێك دێت ئاش���كرا دەبێت، مەترس���یش 
لەوەی كەئاش���كرا نەكراوە، هۆكارەكەی ئەوەیە كەچونكە لەلایەن 
دوژمنەكانمان���ەوە بۆ نمونە موس���ڵمانەكان زوڵمی���ان لێكردووین، 
كەچەندین جەنگمان بینیوە، لەزەمان حەزرەتی سوڵتان سوهاكەوە 
لەش���ارەزوور چیچینی���ەكان و عوس���مانیەكان هێرش���یان ك���ردە 
س���ەرمان، و س���وڵتان فەتوای دا بەرەنگاریان ببینەوە و خوێنیش 
رژا«. دیارە ئەمە بەش���ێكە لەو بیانووەی كەس���ەرەنجام بەئاشكرا 
دەرناخرێت. لەبارەی ئەوەش كەدەقێكی ئاس���مانیە یان تەنها كەڵام 
پی���اوە روحانیەكان���ە و كاری پێدەكرێ، عەلی خوس���رەوی دەڵێ« 
ئ���ەوە كتێبی كارپێكراوی كولتوری و ئاینی ئێمەیە، ئاس���مانی نیە، 
بەڵام كەڵامەكان یان قەولەكان كەلەلایەن پیاوچاك و روحانیەكانی 
پێش���ووی ئێمە گوتراونەتەوە، فەلس���ەفەی خۆی���ان هەیە و كاری 

پێدەكەین و پیرۆز كراوە لەلای ئێمە«. 
حلول، یان توانەوەی روح لەكەس���ێكەوە بۆ كەسێكی دیكە، خاڵی 
هەرە درەوشاوەی پەیوەندی نێوان عەلەوی و كاكەییە، سەلماندیش 
بۆ ئەمە ئەوەیە كاكەیی بڕوایان وایە گوایە خودا دوای دروستكردنی 
ك���ەون و ئینس���ان، بەجەس���تەبوون لەه���ەر پیاوێك���ی ئاینیدای���ە، 
توان���ەوەی وێنەی خ���ودا لەدونی���ادا لەرێگەی توان���ەوەی خۆیدایە 

بۆ كەس���ەكانە، ئیدی ئەو كەسە هەڵدەس���تێ بەئیرشادی كۆمەڵێك 
خەڵ���ك، لەوانەش كەتواونەتەوە ئیمامی عەلی بووە لەش���ەریعەتدا 
و سوڵتان س���وهاكیش لەهەقیقەتدا، بۆیە پێیانوایە كەئیمامی عەلی 
س���وڵتان سوهاكە، ئەمەش لەسەرەنجام كەكتێبی گەورەی كاكەییە 
نوس���راوە، خودا لەگەڵ خۆیدا چوار جەس���تەی هەڵگرتووە، ئەوان 
پێ���ی دەڵێ���ن )یاران چوار مەلەك( كەئەوانی���ش مەلەك جوبرائیل و 
ئیس���رافیل و میكائی���ل و عزرائی���ل( ە، گوای���ە ئەمان���ە یارانی خودا 
بوونە، جاری دووەم لەكەس���ێتی ئیمام )عەلی( یە، كەلەگەڵیدا پێنج 
مەلائیكەت هەبوون، ئەوانیش )محەمەد، سەلمان، قەمبەر، نەسیر و 
فاتیمە كچی ئەس���ەد( بەجەستەبوونی سیانەكەی دیكە لەكەسێكدا، 
)شا خۆشین(ە، ئەویش چەند مەلائیكەیەكی لەگەڵدا بووە، لەوانەش 
)باب���ا بزرگ، بابا ئەوكۆفتی، كاكە رەزا، باب���ا تاهیر، مامە جەلالە(، 
دواهەمین جەستەش، سوڵتان سوهاكە كە كاكەییەكان بەبەهێزترین 
جەستەی دادەنێن، ئەویش پێنج جەستەی لەگەڵدابووە، )بنیامین و 
داود و پیرموس���ا و مستەفا داودان و رەزبار(، لەهەندێ جاریشدا 
دوو مەلائیكەی دیكەش زیاد دەكەن، ئەوانیش ) ش���ابراهیم و بابا 
ی���ادگار( بۆئەوانیش پێنج مەلائیكە زی���اد دەكەن كەپێیان دەگوترێ 
)هەفتەن���ی ناجیان( هەفتەوانە واتە حەوت نەمرەكان، لەوانەیە هەر 
ئەمەش بێت كەلەگەڵ شیعەكاندا بەراوردیان بكەین، لەیەكتر دەچن، 
وەكو ئەوەی كەباسكرا لەپێشووتر، بۆیە ناویان نراوە ئەهلی هەق 
و تێكەڵەیەكن لەبیروڕا لەگەڵ ش���یعەكاندا و پێیان دەڵێن عەلەوی، 
لەلایەكی دیكەش ئەوەیە كەزۆر لەكاكەییەكان بڕوایان بەعەلی هەیە 
و بەپێغەمب���ەری خۆیانی دەزانن، هەروەك ئەوەی كەلەكاتی نەزر 

كەنانێك حازر دەكەن لەگۆش���تی كەڵەشێر و ئیمامێك دادەنیشێت 
لەناویانداو كەس���ێك وەكو خزمەتكار گۆش���تەكە دابەش���دەكات و 
دەڵ���ێ ی���ا عەلی، ئەوەی كەگوێی لێیە دەڵ���ێ یامەولا عەلی، ئەمەش 
تەنه���ا لەئێران هەیە كەپێدەچێ ئ���ەو وتەیە یا عەلی و مەولا عەلی، 
كاریگەری مەزهەبی ش���یعەبێت لەس���ەر بەشێك لەئەو كاكەییانەی 
كەلەئێران دەژین، ئەم مەراس���یمە لەچاپتەرێك���ی دیكەدا بەدرێژی 
باس دەكەی���ن، رەنگە ئەمەش پەیوەندی ب���ەو توانەوەیەوە هەبێت 
كەلەنێوان عەلی و س���وڵتان س���وهاك هەیە و خۆیان بڕوایان بەو 

ئەفسانەیە هەیە. 
مەس���ەلەی گوێ���ز ش���كاندن و بەكارهێنانی چەقۆ یان س���یكارت 
بەقەول���ی كاكەی���ی و یارس���ان و ئەهل���ی ه���ەق، چیرۆكێ���ك هەیە 
كەپەیوەن���دی بەجەمیش���ەوە هەیە و چیرۆكی پێش���ترە » س���ەری 
ئەوكەس���ەی ك���ەدەب بەگوێ���ز نمای ب���ۆ بكرێ بەئۆجاغی س���ەید 
دەس���پێردرێ و س���ەیدیش گوێزەك���ە دەش���كێنێ و دەیكات���ە چەند 
پارچەیەكەوە و بەس���ەر جەمنش���ینانیدا دەبەشیدەكات و ئەوانیش 
دەیخۆن، سوڵتان سوهاك ئەمە واڕاڤە دەكات كەئەم مەیدانە )ئەو 
جێی���ەی جەمی تێدا دەكرێ واتە جەمخانە( مەیدانی مورتەزا عەلیە 
و ئ���ەو چەقۆی���ەش )تیغ س���یكارت بەمانای ش���یریش دێت، لەبری 
نم���ای( زولفەقاری ئیمامی عەلیە، شمش���ێرە بەناوبانگەكەی عەلی، 
گوێزەك���ەش لەبری س���ەرەكەیە، نماكاری رێورەس���مەكە لەس���ەر 

هزری جادوویی دواكەوتوویی دامەزراوە«3. 
بەهەرحاڵ هەروەك چۆن ئەس���ڵ و فەس���ڵی ئاین���ەكان دەچنەوە 
س���ەر ی���ەك كولتوور و كەڵكی���ان لەیەكتر وەرگرت���ووە و جۆرێك 

جیاوازیان دروس���تكردووە و كردویانە بەموڵكی خۆیان، ئاوهاش 
چیرۆكەكان لەكولتوورێكی مێژینەوە سەرچاوە دەگرێ و جۆرێك 
ئەفس���انەیە كەتەنه���ا میتۆلۆژیا دەتوانێ ش���رۆڤەیان ب���كات، بۆیە 
یارسانیەكان یان كاكەیی پێیان خۆش بێت یان نا، كولتوورەكەیان 
بەشێكە لەكولتووری عەلەوی، بەش���ەكەی تری لەئیسماعیگەرایی 
و میتراییە، هەروەك چۆن ئیزیدیاتیش كەهاوبەش���یان هەیە لەگەڵ 
كاكەیی، خاڵی هاوبەشیان هەیە لەگەڵ ئاینی مانی كەلەمیزۆپۆتامیای 

كۆن هەبوونە.     
 پیاوە روحانیەكانی كاكەیی 

پی���اوە روحانیەكان���ی كاكەیی وەكو هەر مەس���ەلەیەكی تر لەنێو 
كاكەیی���ەكان بیرو بۆچوونی جیاوازی تێداهەی���ە، بەڵام بەرلەوەی 
ناوی���ان بێت وەكو روحانی، پلەكانیان برتین لە )س���ەیدەكان، باوە، 

ئیمام، كەلامخوێن، دەروێش، خەڵكی عەوام( 
هەندێ���ك ش���ارەزا لەئاینی كاكەی���ی بنەماڵە و پیاوانی رەس���ەنی 
روحان���ی، ریش���ەكەیان بۆ )7( بنەماڵ���ە دەیگێڕنەوە، بەڵام س���ەید 
عەلی خوس���رەوی بۆ 11 پی���اوی روحانی دەیگرێتەوە كەلەش���ێخ 
عیس���ێ بەرزنجیەوە سەرچاوە دەگرێ و دەگاتە سوڵتان سوهاك 
و دواتر پیر خدری شاهۆ و دواتر بنەماڵەكان بریتی دەبن لەمانەی 

خوارەوە. ئەم پلە بەندیە نەژاد بەنەژاد هاتووە تائێستا. 
1: بنەماڵ���ەی ش���ا ئیبراهیم���ی كە س���ەید محەمەد گەورە س���وار 

پێكیهێناوە. 
2: بنەماڵەی بابا یادگاری 

3: بنەماڵەی خامۆشی كەناوەكەی سەید عەبدولوەفایە. بەرپرسی 

مەعریفە بووە. 
4: باوایی یان پیر برایمی. سەید باوەی عەلەمدارە. یەعنی خاوەن 
ئ���اڵای كاكەییە، كەنەس���ەبیان بۆ بابا حەیدەر باب���ا دەگەرێتەوە بۆ 
سەید حاجی حوسێن باوسی عەلەمداری كوڕی سوڵتان سوهاك، 

و خاوەن كەرامەت بوونە.
5: ئاتەش بەگی 

6: یەكتاشیا 
7: خانەدان باوا نەژادی سەیدەكانە. 

8: ئالی قەلەندەری 
9: س���ەید كەسەید خەلیل دوا پیاوی روحانی قەلەندەری بووە و 

لەسوید لەساڵی 2004 تیرۆر كراوە
بەب���ڕوای خوس���رەوی كەجی���اوازی هەی���ە لەبی���روڕای هەندێك 
رۆش���نبیر و مێژونوس���انی كاكەی���ی، 11 بنەماڵ���ەی كاكەیی هەیە 
ئەوانەش بریتین لە خانەوان میر و تەیاری و مەلەكی. رابەرایەتی 
ل���ەلای كاكەی���ی ئەوەیە هەركەس���ێك وەج���اخ باوك���ی تێكنەدات و 
بەردەوام بێ���ت لەبیروباوەڕای كاكەیی و رۆش���نبیری ئەم ئاینەی 
هەبێت، چونكە هەموو كەس���ێك ناتوانێ ببێتە رابەڕ، بەڵام بۆپلەی 
روحان���ی كاكەیەتی ش���یعرێك هەیە كەئەوان پێ���ی دەڵێن كەلام و 

دەڵێ
»یاری چوارچێوەن، باوەڕی وەجا، میكیو راستی، پاكی و رەدا« 
واتە ئینس���انی كاكەیی دەبێت ب���اوەڕی هەبێت و خۆی بەگەورەتر 
نەزانێ لەئینسانی ئاسایی و پاك بێت و میهرەبان بێت لەگەڵ خەڵك. 
بەم چوار بنچینەیە هەر ئینسانێكی كاكەیی دەتوانێ پلەی روحانی 

بەدەس���ت بهێنێ و قس���ە لەب���ارەی ئاین و ب���اوەڕی كاكەیی بكات. 
بەڵام جگە لەوەی سەید هەیە لەنێو كاكەییەكان، هیچ پلەیەكی تری 
نیە وەكو مەلا و قەش���ە و هاخام و هتد. واتە پلەبەندی لەش���ێوەی 

رێوڕەسمی ئاینیەكانی دیكە نیە. 
 مەزارە ناسراوەكانی كاكەیی 

مەزاری سوڵتان سوهاك لەیەكێك لەشاخەكانی هەورامانی دیوی 
كوردس���تانی ئێرانە و مەزاری س���ەید برایمی لەنێوان گۆڕی شێخ 
عومەر و بابە لەناوەڕاستی بەغدایە، دوكانی داوود خاوەنی مەزار 
كەخەلیفەی سوڵتان سوهاك بووە، دەكەوێتە نێوان سەربێڵ زەهاوو 
و بای تاق لەئەش���كەوتی ش���اخە، م���ەزاری زەینلعابدین لەداقوقی 
ش���اری كەركوك���ە، مەزاری خ���ان ئەحمەد لەكەرك���وك لەگەڕەكی 
موس���ەڵڵایە، مەزاری عومەر مەندان لەكفریە، )ئەم عومەر مەندانە، 
ئ���ەو پیاو چاك���ە نیە كەدەكەوێتە ناوچەی ش���وانی نزیك كەركوك 
و پردێ(. و كەمەزاری دیكەی پیر و س���ەیدی دیكەی كاكەییەكان 
لەشوێنی دیكە هەن، بەڵام هەر ئەوەندە زانیاریمان چنگ كەوت كە 

خودی كاكەییەكان دركاندوویانە. 
 لەدیكبوونی كەون

   ئەسانەی نێو ئاینەكان و عەقیدەی كاكەیی 
هەموو عەقیدە و ئاینەكان لەس���ەر بونیاتی ئەفس���انە پێكهاتوون 
و لەش���ێوەی چی���رۆك گێردراوەت���ەوە و لەش���ێوەوی ش���یعریەت 
گوتراوتەوە و دواتریش نوسراوەتەوە، یان ئەوەی زۆربەیان لەسەر 
یەك چیرۆكی ئەفسانەیی كۆكن، بەڵام بەشێوەی جیاواز لەیەكتری 

و هەندێجاریش لەشێوەی یەكتر دەیگێڕنەوە و نوسیویانەتەوە. 

كاكەیی لەبارەی دروست بوونی كەون، چیرۆكی تایبەتی خۆیان 
هەیە، ئەوان بڕوایان وایە هەروەك چۆن ئاینەكانی دیكە، پێیانوایە 
كەخودا بەشەش رۆژ كەون و دونیای دروست كردووە و رۆژی 
حەوتەمیش بۆ پشووی خۆی بووە، هەمان ئەو چیرۆكەیە كەتەورات 
و ئینجی���ل و قورئان و ئێزیدیەكانیش، هەمان قس���ە دەكەن، بەهەر 
ح���اڵ ئەوان پێیان وایە دوای پش���ووەكەی، دواتر خودا جوبرائیلی 
وەكو مەلائیكە دروس���ت كردووە، ئیدی دونیا لەژێر دەس���تی ئەو 
مەلائیكەی���ە بووە و پاش���ان دونیای بەر لەگەش���ەی بەش���ەرییەت 
دروس���ت ب���ووە. ب���ەڵام بەپێی بی���روڕای كاكەی���ی چیرۆكەكە بەم 

شێوەیەیە. 
جوبرائیل، واتە بینیامین وەكیلی خودا بووە لەسەر زەوی. 

دوای ئەویش خودا س���ێ مەلائیكەی دیكە بەناوەكانی )ئیسرافیل 
و میكائیل و عزرائیل( ی دروست كردووە. 

ئیس���رائیفیل: واتە دواوود، چاوی خودا و قازی خودایە لەس���ەر 
زەوی. 

میكائیل: واتە موسێ، وزیری نوسینی خێر و شەڕی ئینسانە. 
عیزرائیل: واتە مستەفا، مەلائیكەی مردنە. 

ئی���دی پ���اش ئەوەی خودا دوڕەكە دروس���ت دەكات، بریس���كەی 
داوەتە و دونیا رۆش���ن بۆتەوە و روحی ئیلاهی گەورەش رۆشن 
بۆتەوە كەجوبرائیلی لێخەڵق كردووە، یەعنی خودا لەروحی خۆی 
جوبرائیل���ی خەڵق ك���ردووە، چونكە دونیا پێش���تر لەژێر ئاو بووە، 
ئیدی جوبرائیل بۆتە پیر و س���ەركردایەتی روحی و مادی جهانی 
كردووە، ئیدی خودا فرێیدەداتە نێو دەریا و دوو باڵی پەڕی لێئیجاد 

دەكات، دەتوانێ بفڕێ و كەس���یش نابینێ و لەو نهێنیەش تێناگات 
كەشاردراوەتەوە لەكەوندا، ئیدی جوبرائیل دەمێنێتەوە بەبێ ئەوەی 
هیچ ش���تێك لەخودا وەربگرێ، پاشان دەگەڕێ بەبێ ئەوەی خودا 
بپەرستێ و بیر لەبوونی خودا بكاتەوە، هەتا ئەوكاتەی كەدەنگێك 
دێت و پێی دەڵێ » من لەگەڵتا بەنهێنی قسە دەكەم، هەقیقەت بڵێ 
دەبیتە س���ەردار«. جوبرائیل بەبیستنی ئەم دەنگە دەمی كردەوە و 
وەڵامیدای���ەوە و پێدەڵێ« من نازانم تۆ كێ���ی، من كائینێكی ئازادم 
و هیچ ش���تێكی تر نازانم، كەس مافی ئەوەی نیە بەس���ەر منەوە و 
كەس ناناسم ». كەجوبرائیل بەمشێوە شێتانەییە قسەی كرد، خودا 
وەڵامیدەداتەوە و باڵەكانی دەس���وتێنێ و شاخ و گردی لێدروست 
دەكات، لەخوێنی باڵەكانی نەوت و لەگۆش���تەكەی خۆڵ و لەچاوی 
ئاسمان و ئەستێرە دروست دەكات، دواتر ژیانی بۆ دەگەڕێنێتەوە. 
ئەمە لەحاڵێكدایە كەنەزانست و نەئەفسانەكانی دیكەی نێو تەورات 
و قورئ���ان، ب���ەم ئەفس���انەیە رازی نی���ن و بەخورافەیەكی دەزانن، 
هەروەه���ا تەنه���ا ب���ەوەی دەزانن كەخۆی���ان ب���ەو خورافانە جودا 

دەكەنەوە لەئاینەكانی دیكە.  
 قۆناغەكانی دروست بوونی كەون 

كاكەیی���ەكان پێیانوای���ە كەدروس���ت بوونی كەون ب���ە دوو قۆناغ 
تێپەڕی���وە، یەكێكیان كەونی روحی���ە و ئەویدی مادییە، ئەوان وای 
تێگەیشتوون كەبەر لەوەی خودا كەون دروست بكات بەتەنها خۆی 
بووە، دواتر دوڕی دروس���ت كردووە، ئەو دوڕە لەنێو ئاودا بووە، 

بەو مانایەی كەخودا لەسەر ئاو عەرشی دروست كردووە،. 
كاكەیی بڕوایان بەس���ێ ش���ت هەیە، ئەوانی���ش )بێدەنگی و ئاوو 

دوڕە(. 
بێدەنگی لەوێوە س���ەرچاوەی گرتووە كەب���ەر لەوەی خودا هیچ 
ش���تێك دروس���ت بكات، دونیا بێدەنگ بووە، بۆیە هەمیشە لەدوعا 

خوێندنیشدا كاكەییەكان بێنگیان هەڵبژاردووە. 
س���ەبارەت بەئ���او، ئ���ەوان پێیان وایە كەعەرش���ی خودا لەس���ەر 

ئاوە. 
دوڕ، ئ���ەو تەنه���ا ئەو مادەیە نی���ە كەهەیە لەنێ���و دەریایە، بەڵكو 
لێرە لەئاینی كاكەیی، ئەوەیە كەبەو تیشكە دونیا رۆشن بۆتەوە و 

ماناكەشی تیشكی خۆرە كەزەوی رۆشن كردۆتەوە.   
 جەمو جەمخانە 

جەم���و جەمخانە، وات���ە كۆبوونەوە و ش���وێنی كۆبوونەوە، بەو 
مەراسیمە دەگوترێت كەلە شەوێكدا ساز دەكرێت و لەدەمە ئێوارەدا 
بەبێ ئاگاداربوونی هیچ كەسێكی بێگانە، واتە غەیرە كاكەیی نابێت 
ئامادەی ئەو جۆرە مەراس���یمە بێ���ت، ئەمە پێی دەڵێن نەزر و نیاز 
و هەندێكی���ان هەفتانەی���ە و هەندێكیان مانگانەی���ە. »لەنێو باوەڕی 
كۆنینەی دەروێشاندا هاوپەیوەندیەكی سەرنجڕاكێشی دیكە لەگەڵ 
مەزدائیزم���دا هەی���ە، لەڕێوڕەس���مێكی ناو زمانی ك���ەس لێی حاڵی 
نەبووی دەروێشاندا رەنگە وەكو قەزو وزەوابێ، كە )بەدیك جۆش( 
ناس���راوە واتە، مەنجەڵ كوڵان، هەم���ان ئەو قوربانیەیە كەلەجەمی 
ئەهلی هەقدا پێشكەش دەكرێ، لەگەڵ كوڵاندنی گۆشتەكە خوتبەو 
نزا و دوعایەكی دووروو درێژ بۆ خێر و هەموو ش���تێ و هەموو 
كەس���ێكی ئەم دونیایە دەخوێنرێ، دەبێ لەو ماوەیەدا كەگۆشتەكە 
لەس���ەر ئاگ���رە خوتبەكە ت���ەواو ببێ و ئ���ەم لەگەڵ رێو رەس���می 

زەردەشتیەكاندا هاوشانە«4. 
بەش���ێكی ئ���ەو ج���ەم و جەمخانەی���ە ئەو ج���ۆرە مەراس���یمانەیە 
كاكەییەكان لەش���ەوی پێنج ش���ەممە لەس���ەر جومعە دەكرێت، یان 
بۆلەدایك بوونی مناڵێك، یان بۆ مردنی كەسێكی ئازیزیان، یان بۆ 
ئاهەنگی هاوس���ەرگیری كچ و كوڕ، ی���ان وەكو فەریزەیەكی ئیمان 
دەیكەن، ئەمە لەلای كاكەییەكانی عێراق كەمتر دەبینرێت، ئەگەریش 
بكرێ بەنهێنی دەكرێ لەترس���ی دوژمنەكانیان یان ناحەزەكانیان، 
بەڵام ئەم مەراس���یمە پێش���تر بەحوكم���ی ئەوەی كەلەس���ەردەمی 
س���وڵتان س���وهاك كراوە و دام���ەزراوە، ئەوكات بوون���ی تەكیە و 
پەرس���تگاكەیان بووە كەكێوی ش���اهۆ و باوەشاسواری یارسانیە 
لەئێران هەیە و بەئاشكرا تائێستاشی لەگەڵدابێت دەبینرێت، هەرچی 
ئەوەی كە وەكو مزگەوت یان كەنیس���ە یان وەكو لالش خانوییەك 
بێت وەكو پەرس���تگا بێت و كۆببن���ەوە تێیدا، لەعێڕاق لەگوندەكانی 
خۆی���ان دەیكەن، وەك���و ئەوەی لەگوندی عەلی س���ەرای كەركوك 
و داقوق و لەگوندەكانی لای س���وفەیەی نێوان هەولێر و موس���ڵە 
و دەكەوێت���ە نزیك كەڵەك، لەمبارەیەوە عەلی خوس���رەوی دەڵێ« 
مەسەلەی بوونی پەرستگایەكی وەكو مزگەوتی ئیسلام یان وەكو 
كەنیس���ەی مەسیحی، ئەمانە لەلای كاكەیی قەبوڵ نیە و پێشتریش 
نەمانبووە، لەعێراق لەگوندی عەلی س���ەرای لەگەرمیان ش���وێنێك 
هەی���ە بۆ كۆبوونەوەی كاكەییەكان و جەموجەمخانەی تێدادەكەن، 
بەڵام لەشیوەی ئەوەی كەشوێنێك بێت قوببەی هەبێت و دیاربێت 
پەرس���تگای كاكەیی بێت نیە و مۆڵەتیش نادەین دروس���ت بكرێت، 
ب���ەڵام چەند تەكی���ە و مەزارێك���ی پیرمان هەی���ە و كاكەیی دەچنە 

سەری، بۆنمونە نەزر و نیاز لەو شوێنانە دەكرێت و لەماڵەكانیش 
دەكرێ، بەڵام دوو شێوە ئامادەكردنی خواردنن، یەكێكیان گۆشتی 
كەڵەش���ێر و گۆشتی ئاژەڵی گەورەیە وەكو مانگا و گۆلك و بەرخ 
و مەڕ و هتد. ئیدی خواردنەكە لەلایەن كەس���ێكەوە دابەشدەكرێت 
كەناوی نراوە خزمەتكار و كەسێك وەكو ئیمام دیاری دەكات، ئیدی 
نەریتەكە وەهایە كەنابێت ئێس���كی گۆشتەكە بشكێنرێت و بەگوناه 
لەقەڵەمدەدرێت، چونكە پێیان وایە كەئەو جەس���تەیە جارێكی دیكە 
دەگەڕێت���ەوە نێو ئیس���كەكە، ئەمەش ش���ێوەیەكە لەدۆنایدۆن، ئەو 
كۆبوونەوەیە تەنها پیاوانی س���ەرۆك خێزان دەگرێتەوە كەلەكاتی 
ش���ێوان دەكرێت، ژنان نابێت بچنە نێو پیاوانەوە، تەنها ئەوەنەبێت 
كەنزیك���ی جەمەك���ە دەبن بۆ ئ���ەوەی گوێیان لەو دوع���ا و نزایانە 
بێت كەپیر و ئیمام و س���ەید و پیاوان دەیكەن و لەخوا دەپاڕێنەوە 
كەلەكێش���ە بەدووربن«. جۆرێكی دیكەی نەزر هەیە كەلەس���روتی 
ج���ەم دەكرێ���ت ب���ەڵام ف���ەرز نەك���راوە و ئیختیاریە، یان باش���تر 
بڵێی���ن بەئ���ارەزووە دەكرێت یان ئەگەر نەكرێت كێش���ەیەك نابێت 
بۆئیمان لاوازی كاكەیی، ئەویش ئامادەكردنی شیرنەمەنیەو دڵیان 
خۆشدەكات و بەهەمان مەراسیمدا تێدەپەڕن، ئەمە لەكاتێكدا جەم 
و جەمخانە ناسراوترین مەراسیمی كاكەییە و وەكو خۆیان نكوڵی 
لێناك���ەن، زۆر نزیكە لەجەژنی جەمای ئێزیدیەكان، بەتایبەتی خاڵە 
هاوبەش���ەكە لەوێدایە كەنانەك���ە پێكەوە دەخۆن، یان ئەوەی نابێت 
بێگان���ە تێكەڵی���ان بێت، یان ئەوەی نابێت ژن���ان تێكەڵ بەپیاوان بن 
بۆ بەش���داری كردن لەو مەراسیمەدا، لەحاڵێكدا خودی وشەكەش 
كەن���اوی جەمە و ل���ەلای ئێزیدی ناوی جەمای���ە، لەیەكتر نزیكن و 

پێدەچێ یەك چاوگیان هەبێت. 
هەرچ���ی ئەوەی كەناوی لێنراوە ن���ەزر و نیاز، دیاردەیەكی نوێ 
نیە لەئاین و كولتووری گەلان و یارس���انیەكان دایانهێنابێت، بەڵكو 
ل���ەلای ئاینی مەس���یحیش هەی���ە كەب���ۆ قوربانی ك���ردن بەخاتری 
كەس���ێك كراوە، یان ئەوەی كەلەلای موس���ڵمانان ك���راوە كەدەبێ 
مەرجی قوربانیەكە ئەوەبێ ساڵێكی بینیبێت و ئاژەڵی گەورە بێت، 
مەبەس���ت لە )گیس���ك و مەڕ و گۆلك و مانگا( و هەتد، لەمێژووی 
س���ەرهەڵدانی ئیس�ل�امدا حوش���تر هەب���ووە و ك���راوە بەقوربانی، 
بەڵام دواتر لەو ش���وێنەی كەحوشتر نەبووە، جۆری ئاژەڵی دیكە 
قەب���وڵ كراوە، هەرچی ئەوەی یارس���انیە كەجیاوازی هەیە لەگەڵ 
قوربانیەكان���ی دیكە، ئەوەیە كەكۆتر یان كەڵەش���ێرە و گۆش���تەكە 
لەئێس���ك جیادەكرێتەوە، ئەگەرنا دیاردە یان كولتوورەكە، پێدەچێ 

لەئاینەكانی دیكە وەرگیرابێت. 
هەڵبەتە نیاز مەبەس���تێكی دیكەی لەپش���تەوە نیە، جگەلەو شتەی 
كەلەدڵی تاكدایە و دەیبەخش���ێ بەكەس���انی تر، ئەمە بۆ كەس���ێكی 
ب���ێ ئای���ن و باوەڕداری���ش هەروای���ە، ب���ەڵام ئ���ەوەی گرێ���دراوە 
بەقوربانیدان���ەوە، وات���ە كەس���ێك ی���ان كۆمەڵێك بەنی���ازی ئەوەی 
لەدڵی���ان یان پاراس���تنیان لەلای���ەن یەزدانەوە، قوربان���ی دەكەن و 
ئاژەڵێ���ك دەك���وژن و دەیكەن بەخێر، ئەمە لەئاینەكانی ئیس�ل�ام و 
مەس���یحی و ئەرمەنیش هەی���ە، رەنگە تەنها خێر ك���ردن بێت، یان 
جۆرێك هاوكاری كردنی هەژاران بێت كەدەستیان كورتە و كەڵك 
لەو گۆش���تە وەربگرن كەدەس���تكەوتنی گرانە، ب���ەڵام لەلای ئەهلی 
ه���ەق و كاكەی���ی، بۆتە رێوڕەس���مێكی ئاینی و كولت���ووری و هیچ 

بیانوویەكی دیكەی نیە جگە لەلاسایی كردنەوەی نەریتی ئاینەكانی 
پێشتر، یان پێڕەوكردنی ئەو چیرۆكانەی كەلەزاری پێشینانەوە بۆ 

سەر زاری ئێستا هاتوون و بووە بەباو. 
چیرۆكێك���ی دیك���ە هەی���ە كەپەیوەن���دی بەئاینی ئیسلامیش���ەوە 
هەی���ە، ئەویش )جەمە( لەش���ێوەیەكی دیكەو ش���رۆڤەی دیكەی بۆ 
كراوە، گوایە بنیامین پرس���یاری ئەوەی ك���ردووە جیاوازی نێوان 
پرنس���یپەكانی هەقیقەت و ش���ەریعەت، چۆن یەكەمین جەم دەكەن 
و بەڕێوەدەچێ؟. خ���وداكان وەڵامیانداوەتەوە« ئێمە كەعبەمان بۆ 
یاران���ی هەقیقەت داناوە، ئەگەر یاران بەس���از و ریتواڵی هەقیقەت 
جوڵان���ەوە، هەروەكو ئەوە وایە زیارەت���ی كەعبەیان كردبێ، ئیدی 
چ ئێ���وارە بێت یان بەیانیان، ئەگەر پێنج كەس بێگوێدانە ژمارەیان 
بەڕەزامەندن���ی خۆیان كۆبوونەوە، ی���ان قوربانیان كرد، ئەوا ئێمە 
لەگ���ەڵ ئەواندای���ن و كەعب���ەی هەقیقەتە، یان چ ژن ب���ن و چ پیاو، 
نابێ ئەو جەمە لەش���ەوی هەینی تێبپەڕێ، نابێ سەرەتای مانگێكی 
دیك���ەی قرم���زی بێت، دەب���ێ خۆیان باش بش���ۆن )غوس���ڵ( جلی 
پاكوخاوێ���ن لەب���ەر بكەن، نابێ كەس���ێك ئەگ���ەر ئەركەكانی خۆی 
نەكردبێ بەش���داری بكات، دەبێ ش���یرینی داب���ەش بكرێت و دوعا 
بخوێنرێ، ئینجا بەشی ئەوانەش بدرێت كەبەشداریان لەو جەمەدا 

نەكردووە«5. 
ئەمەم���ان لەبەش���ەكانی دیك���ەش باس ك���ردووە، ب���ەڵام ئەوەی 
كەدەتوانین قس���ەی لێوەبكەی���ن، ئەوەیە كەئ���ەو جەمە جگەلەوەی 
لەچەشنی جەماكەی ئێزیدیەوە نزیكەوە بیانووەكە ئەوەیە كەدوای 
هاتنی ئیسلام، ئەوان واتە )ئەهلی هەق( مەككەیان لێحەرام كراوە، 

ئی���دی لەجیات���ی ئ���ەوە جەم���ی خۆیان دەك���ەن، ه���ەروەك ئەوەی 
كەگوتراوە لەجیاتی چوونە كەعبەیە یان مەككەیە، یەعنی شێوەیەك 
لەدرێژەپێدان���ی ئ���ەوەی ئیبراهیم پێغەمبەر دایناوە و ئیس�ل�امی و 
مەس���یحی و یەهودی���ش پەی���ڕەوی دەك���ەن، یان ئ���ەوەی كەمەتی 
گوتوویەتی« ئێوە لەچەند كەسێك واتە لەسێ كەس تێپەڕبوون و 
كۆبوونەوە، ئەوا من لەنێو ئێوەدام«. ئەمە دەقاودەق لەقس���ەكانی 
س���وڵتان سوهاك دەچێ و هەمان قس���ەی گوتووە بەیارانی خۆی 
سەبارەت بەجەم، بەڵام ئەوەی كەكاكەیی پەیڕەوی دەكەن، شتێكی 
كەمێك جیاوازترە، ئەمەش تەنها بۆئەوەیە كەخۆیان وەكو ئاین و 
كولتوور جودا بكەنەوە و لەس���ەر ئەو بنچینەیە شوناس���ی خۆیان 

دیاری بكەن. 
 شەوی كەڵە شێڕە 

لەبارەی ئەوەی كەش���ەوە كەڵە ش���ێرە هەی���ە، گوایە كاكەییەكان 
لەو شەوەدا چرا دەكوژێننەوە و تێكەڵ بەیەكتر دەبن و ئیباحیەتی 
سێكس���ی هەیە، عەلی خوسرەوی ئەمە بەبوختان دادەنێ و هەمان 
ئەو جەمەیە كەلەبەشی جەم و نەزر و نیاز باسمان كردوو دەڵێ« 
موتڵەقەن ئەمەمان نەبیستووە كەلەعێراق وەكو بوختان بۆ خوشك 
و ب���را كاكەیی���ەكان ك���راوە و دژی كاكەیی، ئەمە تەنه���ا بوختانی 
خودی ئیسلام و ئیس�ل�امی سیاسیە توندڕەوەكانە و لەسەردەمی 
عوسمانیەكانەوە سەرچاوەی گرتووە كە بڕواناكەم كەسێك هەبێت 
بڕوای پێب���كات كاكەیی هێندە س���ەرەڕۆبن لەنەریتی ناش���یرین«. 
جگەلە و بوختانە كاكەیی پێیان دەگوترێ ش���ەیتان پەرس���ت وەكو 
ئێزیدی���ەكان، چونك���ە بەش���ێكی تری���ان هەیە بەن���اوی رافزی، یان 

گوای���ە كاكەیی مناڵ خۆیان س���ەردەبڕن وەك���و نەزرێك بۆخودا، 
یان كافرەكان و هتد، عەلی خوسرەوی دەڵێ« ئەم جۆرە بوختانە 
حازر بەدەستن بۆ دوژمنانی كاكەیی و زۆرمان بینیووە و رەتمان 
داوەت���ەوە بەكردەنی و س���ەلماندوومانە كەبوختانە، بۆنمونە چەند 
ساڵێك بەرلەئێستا لەئێران نوسینێك لەرۆژنامەیەكدا بڵاوكرابۆوە 
و نوس���یبووی كاكەی���ی ی���ان یارس���انیەكان، ش���ەیتان پەرس���تن، 
ئێم���ە بەبیس���تن و خوێندنەوەی ئەم هەواڵە ناخۆش���ە، هەس���تاین 
بەناڕەزایەتیەك كەنزیك بە 2 ملیۆن كەس���ی كاكەیی چووینە سەر 
جادە و ناچارمان كردن لەهەمان رۆژنامە داوای لێبوردن بكەن و 
بۆ گشت خەڵكیش ئاشكرابێت كە كاكەیی بیروباوەڕێكی پاكە و هیچ 
ج���ار باوەڕی بەو بوختانانە نیە و قەبوڵیش���ی ناكەن، جگەلەوەش 
بەنەریتی خۆمان رووە جوانەكەی كاكەیمان بەیان كرد بۆ هەموو 

لایەك«.
لەبارەی ئەوەی كەكەڵەش���ێر پیرۆز ك���راوە لەلای كاكەیی، عەلی 
خوس���رەوی دەڵێ« ئەمە بۆ چەندین س���ەدە دەگەڕێتەوە، ئەوكات 
كاكەیی���ەكان بۆ بەرگری كردن لەخۆیان، كەلەجەنگ گەڕاونەتەوە، 
چوونەتە ماڵی هەژارێك و خواردن دروس���ت كراوە لەناویش���یاندا 
كەڵەش���ێر هەبووە، ئیدی سەیدێكی گەورە لەخزمەت سوڵتان بووە 
و گۆش���تی كەڵەشێرەكەی لەگەڵ خواردنەكانی تر كەرەنگە ساوەر 
ی���ان برنج ب���ووە، بەعادلانە دابەش���كردووە بەس���ەر ئامادەبوان و 
لەوێوە ئیدی كەڵەشێر بۆتە بەشێك لەكولتووری ئێمە و خواردنێكی 
دیاری كاكەییە، بەڵام پیدەچێ دوژمنانی كاكەیی ئەو كولتوورەیان 
بەش���ێوەیەكی ناش���یرین و دوور لەئەخلاق گواس���تبێتەوە بۆ ئەو 

شێوەەیەی كەبوختانە بۆ كاكەیی«. 
 چەمەری و تەمبور 

و  كاكەی���ی  مەراس���یمی  لەش���ێوەكانی  ش���ێوەیەك  چەم���ەری 
بەزم���ان ماچۆ گوتراوەتەوە و ئێس���تاش هەم���ان زمانی ماچۆیان 
هەی���ە كەوەك���و هەورامی���ە و لەئەدەبیاتی كوردیش���دا زۆر كەڵكی 
لێوەرگی���راوە، لەوانەش ش���یعرەكانی مەول���ەوی تاوەگۆزی، عەلی 
خوس���رەوی دەڵێ« چەم���ەری ئاهەنگێكی س���ۆفیگەریانەی كۆنی 
ك���وردە، ئەمە ل���ەلای ئێمە بۆخۆی مەراس���یمی كوردیە بەرلەوەی 
كاكەیی بێت، ئێمە پێش���تر بەتەمبور چەمەریمان كردووە و لەكاتی 
مردوو بردن بۆ گۆڕس���تان و ئەو مەراسیمەیان بۆگێڕاوە و ئێستا 
كەمتر بووە«. تەمبوور كەرەس���تەیەكە لەكەرەستەكانی موزیك و 
لەلای كاكەیی پیرۆزە، و دەڵێ« ئەمە پیشەی پیشەوای گەورەمان 
ش���ا خورش���ینی لورس���تانی بووە، نزیك بە950 س���اڵ و سەدەی 
چوارەم، ئەمەش بۆ تەرویجی ئاینی كاكەیی و سەرەنجام بووە«، 
لەب���ارەی ئەوەش كەئەو تەمب���ورەی هەیە و ئەو داودەش كەناوی 
دێت لەلای كاكەییەكان، لەحاڵێكدا داوود س���ەرچاوەكەی داڤیدە كە 
دووەم فریشتە یان مەلائیكەتە، عەلی خوسرەوی دەڵێ« ئەو داود 
پێغەمب���ەرەی كەلەتەورات ناوی هاتووە و خاوەنی زەبوورەكانە و 
بەهەمان تەمبور خودا پەرستی پەخش كردووە، جیایە لەداودەكەی 
كاكەیی، چونكە ئەو داودەی ئێمە یەكێكە لەیارانی سوڵتان ئیسحاق، 
س���وڵتان ئیس���حاقیش بۆخۆی ش���ێخێكی بەرزەنجەیی ب���ووە، پیر 
بنیامی���ن كەلەخوراس���ان هاتووە و باب و باپیریش���ی لەس���وریاوە 

هاتوون«. 

ئەگەرچی كاكەییەكان وابەناوبانگن كەزۆر یەكگرتوون، بەتایبەتی 
ئ���ەوەی كەجەژنەكان���ی تایب���ەت بەخۆیان هەیە و ك���ەس بۆی نیە 
بەش���داریان لەگەڵدا ب���كات، بەتایبەتی جەژنەكان���ی وەكو )نزور و 
نیاز و زكر( كەس���ێ جەژنن، بەڵام پێدەچێ ئێستا ئەو مەراسیمانە 
كاڵبوونەتەوە و بەشێكی زۆر لەوەچەكانیان واتە كوڕ و كچە تازە 
پێگەیشتووەكانیان، ئامادەی ئەو مەراسیمانە نابن، چونكە بڕوایان 

پێی نەماوە. 
 سنووری جوگرافیای نیشتەجێبوونی كاكەیی 

دیك���ەوە  ئاینەكان���ی  لەلای���ەن  كەكاكەیی���ەكان  بەوپێی���ەی 
رێگەی���ان لێگی���راوە كەلەی���ەك ش���وێندا كۆببنەوە و نیش���تەجێبن، 
پەرش���وبڵاوبوونەتەوە بەسەر چەند شوێنێكی جواد، جگە لەئێران 
كەلەلوڕس���تان هەن و كۆمەڵگەیەكی سەربەخۆیان هەیە، لەعێراق 
لەگەرمی���ان و لەخوارووی كەركوك هەن، لەهەورامان و هەڵەبجە 
كەپێیان دەڵێن هاواری و لەگوندی هاوار بونیان هەیە، لەسنووری 
كەرك���وك و لەناحی���ەی داقوق كەپێی دەڵێن ت���اوغ، لەو گوندانەش 
)عەل���ی س���ەرا و تۆپزاوا و فەت���اح ئاغا كاكەی���ی و مەتیق و ئەلبو 
محەمەد و زەنقەرە و تەلعرابە و دەلسی گچكە و دەلسی گەورە و 
لەهیب و دریس لەحەویجە(، رێژەكەش���یان لەساڵی 1982 نزیكەی 
2063 كەس بووە، لەكاتێكدا س���اڵی 1957 كەئامار كراون، نزیكەی 
2662 ك���ەس بوونە، بەڵام پێدیچێ بەه���ۆكاری ئەوەی كەتەعریب 
و راگوێزراون بۆ ش���وێنانی دیكەی كوردستان، رێژەكەیان كەمتر 
بووەت���ەوە، بەڵام ئێس���تا بەهۆی ئەوەی كە مەترس���ی لەناوچوون 
و راگواس���تنیان نەم���اوە، رێژەكەیان بۆ نزیك���ەی ) 7000 ( كەس 

گەشەیان كردووە، هەروەها لە كفری و كەلار و خانەقین و ئەنبار 
و مەندەل���ی( بونی���ان هەیە، لەس���نووری ش���اری چەمچەماڵ چەند 
گوندێك هەن، لەوانە چۆڵمەك و لەكاوە و هتد، لەسنووری هەولێر 
چەن���د گوندێك كەس���ەر بەناحی���ەی خەباتن زاتە كەڵەكی یاس���ین 
ئاغ���ای كۆن، لەوانەش )س���وفەیە و مەترات و ش���ەش گوندی ترە 
و لەوان���ەش گوندەكان���ی )وردك و زەنگل و تیلەبەن و كولەبۆر و 
گ���ەزەكان و كەبەرلو( ك���ە بڕوایان بەئاینی كاكەیی هەیە، هەروەها 
لەموس���ڵ لەگەڕەكی عەتشانە و نەبی یونس و تەلەعفەر، هەروەها 
لەئێران ناوچەی خوراس���ان و لورس���تان و مەریوان و كرمانشان 
و هتد. لەتوركیا و میس���ر و س���وریا و روس���یا هەن، بەڵام رێژەی 
خێزان و كەسەكان دیاری نەكراون بەنزیكەش دیارنیە چەند كەس 
دەب���ن و چۆن گەش���ەیان ك���ردووە، چونكە ئامارێكی راس���تەقینە 
لەبەردەس���تدا نی���ە كەبزان���رێ چەند ه���ەزار كەس���ن، ئەمانە بۆیە 
لەیەك س���نوور نەماون، چونكە بەپێی قسەی خۆیان ناحەزەكانیان 
لەمێژووی كاكەیی دا، رێگەیان لێگرتوون و س���ەتمیان لێكردوون، 
یەكێك لەو ناحەزانەش كەزۆر باس���ی لێوە دەكەن، ئاینی ئیسلامە 
لەكاتی فتوحاتەكان پەرشوبڵاوی كردوونەتەوە و رێگەیان لێگیراوە 
كۆببن���ەوە، لەترس���ی ئ���ەوەی گەش���ەبكەن، بەڵام ه���ەر كۆمەڵێك 
كەلەش���وێنێك یەكیانگرتووە، مەراسیمی خۆیان دەكەن و بڕوایان 
بەئاینەكەی خۆیان هەیە و بەرگریش لەو بڕوایە دەكەن كەهەیانە، 
بەڵام لەهەندێك ش���وێن لەئاینەكەی خۆیان دوور كەوتوونەتەوە و 
بوونە بەئیس�ل�ام، ئەمە جگەلەوەی كەتاك تاكە لەش���ارەكانی تری 
كوردس���تان هەن و لێپرسراویش���یان هەیە لەحكومەتی كوردی و 

لەعێراقیش بەهەمان ش���ێوە، لەبوارەكانی رۆش���نبیری و ئەدەبی و 
سیاس���ی و هتد، كەسانی شارەزایان هەیە و ناویان لەنێوەندەكاندا 

ناسراوە. 
 دۆنایدۆن 

بەشێك لەئاینەكان باوەڕیان بەدۆنایدۆن هەیە، واتە )تناسخ ارواح( 
لەكاتێكدا ئەم چەمكە فەیلەس���وفەكانیش بەش���ێوەیەك لەشێوەكان 
باسیان لێوە كردووە، هەروەها ئاینەكانیش بەتێكڕا بەناڕاستەوخۆ 
و راس���تەوخۆ باوەڕیان پێیەتی، بۆنمونە مەسیحی كەبڕوایان وایە 
مەس���یح دەگەڕێت���ەوە و لەلای ئاین���ی ئیزیدیش هەم���ان تێڕوانین 
هەیە كەئەوان بەكراس���ێك دەیش���وبهێنن كەكراسی شێخی گەورە 
ش���ێخ ئادی كوڕی موس���افیر بووە. جگە لەئەوان ئاینی مەجوسی 
و س���ابیئەش بڕوایان پێیەتی، چونكە وەكو شەهرس���تانی لەكتێبی 
»الملل و النحل، بەشی دووەم دەڵێ« ئەو ئاینانەی كەبڕوایان بەو 
دۆنایدۆن���ە هەیە، بڕوایان بەمردن و رۆژی ئاخیرەت واتە قیامەت 

نیە«. 
بەش���ێك لەئاینی هیندوس���یەكان و بودیەكانی���ش هەمان بڕوایان 
هەی���ە كەروحێ���ك دەڕوات لەجێگ���ەی ئەو روحێك���ی دیكە جێگەی 
دەگرێتەوە، یان دەچێتە جەس���تەی كەسێكی دیكە كەلەدایك دەبێ، 
عەلی خوس���رەوی دەڵێ« ئێمەش وەكو كاكەی���ی باوەڕمانوایە كە 
كەسێك دەمرێت، دوای ئەوە كەسێكی تر لەدایك دەبێ و جارێكی 
ت���ر ئ���ەو روحە دەگەڕێتەوە لەگ���ەڵ لەدایك بوونەك���ە، واتە لەگەڵ 
مردن���ی كەس���ەكە تەنه���ا جەس���تەی دەڕوات، ب���ەڵام روح���ی هەر 
دەمێنێ���ت و دەچێتە جەس���تەی كەس���ێكی ترەوە، چونك���ە بنیادەم 

لەچ���وار توخ���م پێكهاتووە، )ئ���او، ئاگر، خۆڵ، با( ئەمە سروش���تی 
بنیادەمە و تەكوین نەبوو تاكو خوداوەند پێكیهێنا، لەوجوودی هەر 
ئینس���انێك زاتی خودای تێدایە و هەم���وو كاكەیش قەناعەتیان بەم 
لۆژیك���ە هەیە، چونكە خوداوەند نامرێت«. بەڵام ئەوەی كەزانراوە 
روحێك كەلەروحێكدا دروست دەبێتەوە، مەرج نیە لەكاكەییەكەوە 
ب���ۆ كاكەییەكی دیكە بچێت، رەنگە بچێتە روحی كەس���ێكی دیكەی 
دەرەوەی كاكەیی، بەڵام دەكرێ پێی بڵێن ئەوە روحی روحی فلانە 
كەس���ە كەرەنگە پیر یان س���ەیدێك یان پیاوچاكێك���ی كاكەیی بێت. 
بۆئەم���ە روایەتێك هەیە كەلەنێو كاكەیی���ەكان هەیە، »ژنێك ئەگەر 
س���كی پڕ بێ���ت و خەوێك ببنێ���ت بەپیاوێكی روحان���ی كاكەییەوە، 
دواتر كەمناڵی دەبێت، دەڵێت ئەوە روحی فڵانە كەس���ە كەلەخەوما 
بینیومە، بۆیە ناوی ئەو مناڵە بەناوی ئەو پیاو چاكەوە دەنێن«7. 

هەروەه���ا لەش���وێنێكی دیكەدا لەس���ەر روح و دۆنایدۆن، بڕوای 
كاكەیی���ەكان وایە كەئینس���ان بەه���ەزار و یەك دۆن���دا تێدەپەڕیوە، 
لەدواجاریشدا ژمارە 1001 روحەكە دەگاتە ئاسمان و دەبێتە نور، 
بەڵام جەس���تەكەی وەك���و خۆی دەمێنێتەوە و ل���ەرۆژی ئاخیرەت 
هەڵدەس���تێتەوە كەپێ���ی دەڵێ���ن )كرد و ك���ەرەم(6. روحی ئینس���ان 
لەدابەزین و سەركەوتندایە و ئەوانەی كەدەچنە بەهەشت، ئەوانەن 
كەلگڵ دروس���ت بوون، ئ���ەوان پێی دەڵێ���ن )زەردە گڵ(. ئەوانەش 
كەپێیان دەڵێن هەفتەوانە، ئەو حەوت سەیدەن كەروحیان لەسجلی 

دەفتەرەكەی پیر موسێ نوسراوەتەوە. 
 پەیوەندی نێوان كاكەیی و زەردەشتی و ئێزیدی

هەموو ئاینەكان لەسەر بوونی یەكتاپەرستی خودا كۆكن و نكوڵی 

لێناكەن، ب���ەڵام لەش���ێوەی خوداپەرس���تیەكەیان جیاوازیان هەیە، 
ئەمە جگە لەوەی لەرووی كولتووری و پەرس���تگا و شێخ و پیر و 
پێغەمبەرەكانیان و كتێبەكانیان زۆر جیاواز لەیەكتر بیر دەكەنەوە، 
رەنگە خاڵی یەكەمی جیاوازیەكەیان، ئەو كتێبە بێت كەلەرێگەیەوە 
خودا دەپەرستن، سەرەنجام كتێبی پیرۆزی كاكەییە، ئاینی ئێزیدی 
كەبە )جیلوە و مەس���ەفا رەش( ناس���راوە، خاڵی هاوبەشیان زۆرە 
لەگەڵ كاكەییەكان، وەكو لەبەش���ی ئێزیدیەكان باس���مان كردووە، 
مەس���ەلەی دانانی س���مێڵ و پیر و سەید و چینە جیاوازەكانی ئاین 
و خ���ودا پەرس���تی، هەروەها ج���ەم و جەمخان���ە و دۆنای دۆن و 
ك���ەڵام كەلەلای ئێزیدیەكان قەوڵی پێدەڵێن، لەبارەی س���مێڵ داناوە 
عەلی خوس���رەوی بەش���یعرێك وەڵامی ئەو پرس���یارە دەداتەوە و 
دەڵێ« سمێڵ نیش���انەی دەرەجەی یارە، سمێڵ لەجوملەی شەرت 
و ق���ەرارە«. ئەمە لەكاتی س���وڵتان س���وهاكەوە بۆم���ان ماوەتەوە 
كەفەرمان���ە، ئێم���ە بەرلە 700 س���اڵ جەمعێكمان هەب���ووە بەناوی 
جەم���ی هەفتە، لەوان���ە دووان ژن بووە كەراب���ەر بوونە و حەوتی 
پی���او، ئەوكات جی���اوازی ژن و پی���او لەناو كاكەیی نەب���ووە، پیاو 
سمێڵی هەبووە، ژنیش دەسماڵی سوور، بەڵام كەسایەتیان چوون 
یەك بووە و ژنیش وەكو پیاو خاوەن كەسایەتی خۆیان بوونە«. 
ئەوەی كەپەیوەن���دی نێوان كاكەیی ئێزی���دی پێكدەهێنێ، ئەوەیە 
كەش���ێوازی رۆژوو گرتنی���ان لەی���ەك كات و س���ێ رۆژە لەی���ەك 
مانگدا، هەروەها شێوازی گێڕانەوەی چیرۆكی ئەفسانەی بوون و 
ئاینی���ان وەكو یەك���ە، بوونی جەم و جەمخانە، وەكو ئەو جەمایەیە 
كەئێزیدیەكان هەیانە، هەروەها ئەو جەمەی كەهەردوولا هەیانە و 

ژنانی���ش لەدەرەوەی جەمەكەن، چون یەكن و بەهەمان مەراس���یم 
تێپەڕدەب���ن. ق���ەول و ك���ەڵام كەلەئاینی ئێزیدی هەی���ە، لەنێو ئاینی 
كاكەی���ی هەی���ە و لەكات���ی مەراس���یمە جیاوازەكان���دا دەخوێن���رێ. 
هەروەه���ا جەژنەكانیش���یان بەی���ەك دەچ���ێ و هەندێكی���ان لەیەك 
كاتدایە. مەس���ەلەی هاوس���ەرگیری كەیەك ژن پێویس���تە و تەڵاق 
ح���ەرام كراوە، لەه���ەردوو ئاینەكە وەكو یەكە، وات���ە هەر پیاوێك 
بۆی هەیە یەك ژن بخوازێت و بەبێ هۆ بۆی نیە ژنی خۆی تەڵاق 

بدات. 
ئەوەش كەپەیوەندی بەئاینی زەردەشتیەوە هەیە لەگەڵ كاكەیی، 
ئەوەیە كەبڕوایەكی تەواوی هەندێكیان هەیە، ئەم ئاینە واتە كاكەیی 
و دەق���ی س���ەرەنجام، بەش���ێكە لەكولتووری ئاینی زەردەش���تی و 
ئاڤێستای ئاینی زەردەشتی، بوونی پیاو لەنێو ئاینی كاكەیی وەكو 
س���ەردار، هەروەه���ا بوونی س���مێڵ وەكو رەم���زی پیاوەتی، لەنێو 

هەردوو ئاینەكە چون یەكن و جیاوازیان نیە.  
 قەول و كەڵام 

ق���ەول و كەڵامی���ان هەی���ە و  كاكەی���ەكان وەك���و ئێزیدی���ەكان 
نوس���راوەتەو كاری پپێدەكەن وەكو دەقێكی پیرۆرز و بەشێكیشە 
لەدەقی سەرەنجام، بۆنمونە ئەم قەولانە بەشێكیان وەكو موعجیزە 
تەماش���ا كراون و بینراون، وەختێك ش���ێخ عیسێ كاتێك دەیهەوێ 
بچێت بۆ زیارەتی مەككە، داوا لەسوڵتان سوهاك دەكات لەناوچەكە 
بمێنێتەوە، ئیدی ش���ێخ بەو مەرجە دەڕوات و كەش���كۆڵێك دەكاتە 
شانی، دەروێشەكانیش���ی لەگەڵ شێخ خۆیان ئامادە دەكەن، بەڵام 
س���وڵتان سوهاك دەچێتە ژوورەكەی خۆی و دەرگا لەسەر خۆی 

دادەخات، بەباوكی دەڵێ« تۆ بڕۆ من لێرە دەمێنمەوە«. ئیدی دەڕۆن 
و لەرێگە شوانێك دەبینن، شێخ داوا لەشوانەكە دەكات كەمەڕێكیان 
پێبدات بۆئەوەی گۆشتەكەی بخۆن، شوانەكە داواكەی رەتكردەوە 
و پێی دەڵێ بەبێ بەرامبەر بزنێكتان دەدەمێ، پاشان رێگە دەبڕن، 
كاتێك دەگەنە مەككە، دەبینن سوڵتان بەر لەئەوان گەیشتووە، لەو 
كاتەدا دەیبین���ن مەلایكە ئیزرائیل دادەبەزێت���ە خوارەوە، بۆئەوەی 
روحی ش���ێخ بكێش���ێ، س���وڵتان ئەمر دەكات دوایبخەن و دەڵێ« 
ئەوەڵ ببخشە بەگوناه شوانە... دووەم لاشەكەی بەرە و ئەویانە« 
دواتر دەگەڕێنەوە بۆ بەرزنجە و لەوێ خودا روحی ش���ێخ عیسێ 
دەكێشێ و دەمرێ، ئیدی دوای مردنی باوكیان براكانی لەسوڵتان 
توڕە دەبن و دەبێتە شەڕیان و بەناچار موڵكەكەیان دابەش دەكەن، 
س���وڵتان جگە لە هەندێ ش���تی بەس���یت بەولاوە هەڵناگرێ وەكو 
میرات���ی باوكی، ئەوانیش )فەرش و س���فرە و قەدەرەكانی باوكی( 
یەتی، ئیدی براكانی بەناوی )بنیامین و داود و پیرمۆسێ و مستەفا 
داودان و دایكی���ان، دەمێنن���ەوە و ئەو گوندەك���ە جێدەهێڵن، دواتر 
پرسیار دەكەن سوڵتان لەكوێیە، دەڵێن رۆیشت و هەموو شتەكانی 
باوكمانی برد، ئەوانیش پێیان دەڵێن، موڵكە گەورەكە ئەو بردویەتی 
و كەرامەتەكە دەس���تی ئەو كەوتووە، ئیدی بەسەركردایەتی سیان 
لەبراكانی س���وپایەك دروست دەكەن و بەدوایاندا دەڕۆن و لەوێ 
دەبینن لەئەشكەوتی )مەڕنۆ( لەناوچەی شارەزوور كوژراون«8. 

سابیئەی مەندائی 
لەنێوان ئایین و نەتەوە

سابیئە یان سابیئەی مەندائی، كەمینە ئاینێكە لەعێراق و پێغەمبەر 
یەحیا زەكریا كەخاوەنی دەقی )كەنز رەبا( یە و لەسەرەتای سەدەی 
هەشتەمی زاینی بووە، واتە ساڵی 68 م. یەكێكن لەو ئاینە كۆنانەی 
لەناوچەی رۆژهەڵاتی ناوەڕاس���ت بوونیان هەیە، هیچ زانیارییەكی 
دروس���ت ب���ۆ لەدایكبوون���ی ئ���ەم پێغەمب���ەرە لەبەردەس���تدا نییە، 
»تەنه���ا ئەوە نەبێ كەلێرەو لەوێ دەنگۆی ئەوەهەیە كەلەقودس���ی 
فەلەس���تین و لەكاهینێكی یەه���ودی لەدایك بووە«1 هەروەها ناوی 
ئەم پێغەمب���ەرە لەهەریەك لەتەورات و قورئانی ئیس�ل�ام هاتووە، 
ئەوان بڕوایان بەیەكتاپەرس���تی هەیە و وەكو هەر كەمینە ئاینێكی 
دیك���ە، هەروەها ب���ڕوان بەدواڕۆژێك هەیە كەم���رۆڤ لەرێگەیەوە 
پادش���ت و س���زا وەردەگرێ، ئەوانەی كەباش���ە دەكەن لەم دونیا، 

روحی���ان دەچ���ێ بۆ بەهەش���ت، ئ���ەوان كەخراپە دەك���ەن روحیان 
دەچ���ێ بۆ جەهەنم، ئەوان خاوەنی چیرۆك و ئەفس���انەی خۆیانن 
كەناس���راوترینیان لەگێڕان���ەوە و نوس���ینەوەی و گوتن���ەوەی ئەو 
ئەفس���انانە، پیاوێك���ە بەناوی، هورمزی ك���وڕی مەلا خدر و پیاوی 

روحانیشیان عەبدولستار جەبار حلوە.
 سەرچاوەی سابیئە 

وش���ەی س���ابیئە لەئارام���ی مەندائی���ەوە س���ەرچاوەی گرت���ووە، 
س���اب، بەمان���ای )س، ا، ب( وات���ە عاریف و س���ۆفی، ی���ان غطس، 
واتە خۆشوش���تن لەئاوی لەبەر رۆیش���توو، واتە روبار، هەر بۆیە 
هەڵگرانی ئەم بیروباوەڕە لەو شوێنانە نیشتەجێدەبن كە رووباری 
لێی���ە، وەكو زۆنگاوەكانی خ���وارووی عێراق و بەغدا لەنزیك دجلە 
و لەس���وریا لەنزی���ك روب���اری ف���ورات، لەئێران نزی���ك قەزوین و 

هەرشوێنێكی دیكە كەروبار نزیكی بێت، نیشتەجێ دەبن لەوێ. 
بەقس���ەی خۆیان ئەگەر شوێنێك س���ابیئەی لێبوو، واڕێكەوتبوو 
كەروباری���ش نزیكیان نەبوو بەهەر هۆیەك���ەوە بێت، واتە هێزێكی 
سیاس���ی دووریخس���تنەوە، ی���ان ئەگ���ەر چەن���د بنەماڵەی���ەك یان 
بنەماڵەی���ەك ت���اك بوون���ەوە لەكۆمەڵگەك���ەی خۆیان لەش���وێنێك 
نیش���تەجێبوون كەروب���اری لێنەبوو، بەناچار س���روتێك دروس���ت 
دەك���ەن كەبریتیە لەحەوزێ���ك ئاو لەبەری ب���ڕوات و خۆیانی تێدا 
دەشۆن كەئەمە بەیەكێك لەگرنگترین سروتەكانیان دەژمێردرێت.

لەش���وێنێكی دیكەدا وش���ەی س���ابا، بەمانای پەرستنی رۆشنایی 
دێت كەلەئەس���ڵدا پێشتر ئەس���تێرە و مانگ و خۆریان پەرستووە، 
هەروەك چۆن زۆربەی ئەهلی ئاینەكانی بەر لەناس���ینی تەورات و 

ئینجیل و قورئان و هتد، ئینس���ان وێ���ڵ بوو بەدوای خودادا، ئیدی 
هەر دیاردەیەكی سەرسورهێنەریان ببینیبا لەسروشت، بەتایبەتی 

ئەستێرە و مانگ و خۆر دەیانپەرست و بەخودایان دەزانی. 
وش���ەی مەن���دا، بەمان���ای تێگەیش���توو، ی���ان عاریف دێ���ت، واتە 
تەس���ەووف لەرێگەی ئاین���ی حەقەوە، هەر بۆیە خۆی���ان بەئەهلی 
هەق دەزانن، ئەوان تێگەیش���توون كەتەنها ب���ەو رێگەیە دەتوانرێ 
خوداپەرستی بكرێ، زۆریش دڵیان بەوە خۆش كردووە كەوشەی 
مەندا لەقورئانی ئیسلامدا هاتووە، وەك دانپیانانێك بەئاینەكەیان و 

پێەمبەرەكەیان كەیەحیا زەكەریایە. 
 جەوهەری ئاینی سابیئە.

جەوهەری ئاینی س���ابیئە، وەكو هەر ئاینێكی دیكەی دونیا چەند 
روكنێكی بنچینەیی هەیە و كاری پێدەكەن و ئەوانیش لەپێنج روكن 

واتە پرنسیپی بنچینەیی پێكهاتووە.
یەكەم: تەوحید، واتە یەكتاپەرستی و بڕوابوون بەخوای تاقانە و 
بێ هاوبەش، وش���ەی تەوحید لەدەقی كەنز رەبا لەزۆر ئایەتەكاندا 
باس���ی لێوەك���راوە، هەربۆیە لەیەكەم لاپ���ەڕەی كەنز رەبا كەناوی 
خودا دەهێنێ، )باسم الحى العظيم(، واتە بەناوی زیندووی گەورە، 

بەومانایەی كەتەنها خودایە بەزیندووی دەمێنێتەوە. 
دووەم: تەعمی���د، واتە پاكبوونەوە لەپێناو خودا، ئەم وش���ەیە لە 
قورئانی ئاینی ئیسلامیشدا هاتووە، »صبغة اللە ومن احسن من اللە 
صبغة« هەروەها لەس���ەر زاری مەس���یح لەكتێبی ئینجیلدا هاتووە 

»وبالصبغة التى بها تصبغ اصبغنى« 
س���ێهەم: نوێژك���ردن: باوەڕدارانی ئەم ئاینە وەك���و هەر ئاینێكی 

دیكە نوێژی خۆیان هەیە و دەبێ نوێژبكەن، وەك هەر ئیماندارێكی 
دیك���ەی ئاینەكانی تر، دەموچاویان دەش���ۆن و ئایەتێك دەخوێنن، 
دوو جار دەچەمێنەوە و سوجدە بۆ خودا دەبەن، پێویستە لەسەر 
ه���ەر س���ابیئەیەكی نوێژكەر، جەس���تەی پ���اك بێ���ت و جلوبەرگی 
س���پی لەبەر بكات و س���ەری داپۆش���ێت. ئەو جلە سپیە پێی دەڵێن 
»الرستە«. ئەمەش سیمبولێكە بۆ پاكیزەیی و روناكی بۆ ژیانێكی 
ن���وێ. چونكە نیش���انەی كائینە روحانیەكان ب���ووە لەرابردوودا و 
ئەوان بەردەوامن لەس���ەر ئەو نەریتە و لاس���ایی باب و باپیرانیان 

دەكەنەوە. 
چ���وارەم: رۆژوو گرت���ن: یەكێك���ی دیك���ە ل���ە روكنەكان���ی ئاینی 
س���ابیئە رۆژوو گرتن���ە، وەك ه���ەر ئاینێكی ت���ر رۆژوو دەگرن و 
چەند جۆرە رۆژوو گرتنێكیان هەیە كەلەمانگە جیاوازەكانی س���اڵ 
وەك س���روتێكی ئاینی و بڕوایەك و فەریزەیەك لەسەریانە، بەڵام 
رۆژووەكەیان سوكترە لە رۆژووی ئیسلام و دوو جۆر رۆژوویان 

هەیە كەیەكێكیان گەورە و ئەودی بچووكی پێدەڵێن. 
ا: رۆژووی گەورە: رۆژووی خودای پێدەڵێن، ئەم جۆرە رۆژوو 
گرتن���ە بۆ ئ���ەوە نیە خواردن و خواردنەوە ح���ەرام كرابێت، بەڵكو 
رۆژوو گرتنەكە بەجەستە و وێژدان و عەقڵە، واتە قەدەغە كردنی 
جەس���تەیە لەهەم���وو سێكس���ێكی ح���ەرام كراو و هەم���وو كارێك 

كەبەجەستە بكرێ و غەریزەی پێ دامركێتەوە. 
رۆژووی بچ���ووك: ئەم جۆرە رۆژوو گرتنە تەنها خۆپاراس���تنە 
لەخواردن���ی گۆش���تی ئ���اژەڵ، هەروەها خۆ دوور خس���تنەوەیە لە 
س���ەربڕینی ئاژەڵ، ماوەی رۆژوو گرتنەك���ە 33 رۆژە و ناوبەناو 

دەگیرێ و دابەش���كراوە بەس���ەر 360 رۆژ لەس���اڵێكدا كەبەس���ەر 
یەكەوە نیە. 

پێنجەم: س���ەدەقە: س���ەدەقە یەكێكە لەئەركەكانی خوداپەرس���تی 
س���ابیئە و دەبێ هەر كەس���ێك خێری بەهەژارێك كرد بیپارێزێ و 
بەك���ەس نەڵێت و نهێنیەكە لەنێوان خۆی خودادا بهێڵێتەوە، چونكە 

خێرەكە لەوەدایە بەنهێنی بێت. 
 جەژنەكانی سابیئە 

سەری س���اڵی مەندائیەكان جەژنی گەورەی پێدەڵێن، )دهوا ربا( 
ئ���ەم رۆژە دەكەوێتە 1ی ش���وبات، گوایە ئ���ەو رۆژە باوكە ئادەم 
جەستەی لەلایەن خوداوە خوڵقێنراوە و لەمەلائیكە چۆتە دەرەوە و 
بووە بەئینسان، هەروەك ئەوەی كەلەئاینەكانی دیكەش چیرۆكەكە 
هاتووە دوای خواردنی گەنم یان سێوەكەی بەهەشت، ئیدی خودا 
ئادەم و حەوا دەردەكات لەبەهەشت و دەیان نێرێ بۆ سەر زەوی، 
ئەمە لەسفری تەكوینی تەوراتیشدا هاتووە، بەڵام ئەوان لە )7 تاكو 

10( مانگی ئاب سروتی خۆیان هەیە و مریشك سەردەبڕن.
جەژن���ی دووه���ەم. جەژنێكی بچووك���ە و بەجەژن���ی گوڵەكان و 
دەهوە هنینە ناسراوە، دوای 118 رۆژ لەدوای جەژنی گەورە دێت 
و بریتیە لەدوو رۆژ یان سێ رۆژ، بۆنەكەش ئەوەیە كەخودا لەو 

رۆژانەدا جوبریلی ناردووە بۆسەر زەوی. 
جەژنی س���ێهەم. ناوی بنجەیە و یان پێی دەڵێن )دەهوە بڕوانایا( 
لەپێنج رۆژ پێكهات���ووە، دوای چوار مانگ لەجەژنی بچووك دێت، 
واتە لەدەیەی یەكەمی مانگی نیس���اندایە، ئەوان بڕوایان وایە خودا 
لەو رۆژانەدا دەرگای نوری خۆی دەكاتەوە و دوعای بەندە قەبوڵ 

دەكات.
جەژنی سێهەم. جەژنی یەحیایە و پێی دەڵێن )دەهوە یان یەمانە( 
لەرۆژانی 8 و 9 ی حوزەیرانە و و گوایە ئادەم لەو رۆژەدا خۆی 
شش���تووە و هەر لەو رۆژەش���دا یەحیا لەدایك بووە و باش���ترین 

رۆژانێكە كەمنداڵی تێدا بشۆرێت.  
جەژنی شوشیان: جەژنێكە پێكهاتووە لەدوو رۆژ، ئەو رۆژانەش 
دەكەون���ە 6و7 ی مانگ���ی ش���وبات، ی���ان لەرۆژان���ی 25 و 26 ی 
تەمموزی زاینی، ئەمەش بۆئەوەیە كەخودا لەدروس���تكردنی ئادەم 

بووەوە، بۆیە لەلای سابیئەكان كەیف خۆشیە. 
 كەنز رەبا 

كەنز رەبا كتێبی پیرۆزی س���ابیئەكانە، ئەوان بەكتێبی ئاس���مانی 
ن���اوی دەب���ەن و گوایە ب���ۆ پێغەمبەر یەحی���ا زەكری���ا دابەزیوەتە 
خوارەوە، ئەم كتێبە چەند چاپتەرێكی تێدایە، گرنگترینیان تەوحیدە، 
واتە یەكتاپەرستی، كەنز رەبا وشەیەكە بەمانای هەناسە و كتمان 
دێت، كتێبەكە س���ەرەتا بەرێنووسی دەستی ئارامی نوسراوەتەوە، 
بەڵام نوس���خەی رەسەنی مێژوویی لەبەردەس���تدا نیە، بۆیە پشت 
بەو س���ەرچاوانە نابەسترێ كەلەسەری نوسراوە و باس لەجۆری 
رێنووسەكەی دەكەن، بەڵام رێنووسەكەیان لەرێنووسی سۆمەریەوە 
نزیكە. س���فرەكانی ئەم كتێبە، واتە ئایەتەكانی كەنز رەبا، بریتیە لە 
تێگەیش���تنەكانی وشەی خودای گەورە و زانیاریەكانی بۆ ئینسان، 
چەند س���فرێك، وات���ە چەند ئایەتێك هەیە پەیوەن���دی بەخوڵقاندنی 
عالەمەوە هەیە لەلایەن خوداوە كەبە س���تایلی پەخش���ان و ش���یعر 
نوس���راوەتەوە، هەروەها مێژووی چیرۆكەكان، هەروەها حوكم و 

ئەدەب وە فەلسەفەی نمونەكانی تێدا باس كراوە. 
ئەم كتێبە بۆیەكەم جار لەزمانی ئارامیەوە لەلایەن پرۆفیسۆرێكەوە 
بەن���اوی )لیدز بارس���كی( وەرگێردراوەتە س���ەر زمان���ی ئەڵمانی، 
دواتر وەرگێردراوەتە س���ەر زمانی عەرەبی، بەشێكیش���ی بۆ سەر 
زمانی ئینگلیزی وەرگێردراوە، ئێستا بەزمانی عەرەبی لەمەنداكان 
و لەوەزارەتی ئەوقافی عێراقی و كوردس���تان هەیە و بەش���ەرعی 
و یاس���ایی ناس���راوە و قەدەغە نیە. كتێبەكە بەشێكی لەسەرەتاوە 
بەدروس���تی نوس���راوەتەوە و بەش���ەكەی دیك���ەی بەهەڵاوگێ���ری 
دەخوێنرێت���ەوە، چونك���ە نەزانراوە بۆچی بەو ش���ێوەیە چاپكراوە، 
م���ن لەمبارەیەوە هیچ زانیاریەكی دروس���تم چنگ نەكەوت و هیچ 

مەندائییەكیش زانیاری زیاتری لەسەر نییە.  
 كەنز رەبا پێكهاتووە لەدوو بەشی سەرەكی

كەن���زی راس���ت، ئەم بەش���ە بریتی���ە لەفێركردن و وەس���یەت و 
ئاگادار كردنەوە و چیرۆكی دروست بوونی كەون و سەرهەڵدانی 
دونیا، لەس���ەر لاپەرەی ئادەم و ش���یتلی كوڕی ئادەم و دنانوخت 
و چەن���د چیرۆكێكی مەلائیكەتەكانی تێدایە بەیان كراوە، ناوهێنانی 
ئەو مەلائیكەتانە لەو ش���ێوەیە ناچێ���ت كەلەئاینەكانی دیكەی وەكو 
كریستیانی واتە مەسیحی، یان ئیسلام، یان ئێزیدی و هتد هاتووە، 

تەنانەت ناوەكانیش لەئاینەكانی دیكە نەناسراوە. 
كەنز ش���مال: ئەم بەش���ە كۆمەڵێك تەرتیل و كۆمەڵێك چیرۆكی 
تایبەت���ی تێدای���ە كەگەڕانەوە و عروجی نەفس ب���ۆ هاوڵاتی بوونە، 

ئەوەی كەتێیدا عالەمی نوری لێهاتۆتە خوارەوە بۆسەر زەوی. 
لەیەكێك لەچیرۆكەكاندا هاتووە، دنانوخت كەس���یفەیەكی وەهای 

وەرنەگرت���ووە بۆ پێناس���ەكردن، ئایا پێغەمبەر ب���ووە یان پیاوێكی 
ئاسایی، دەڵێ« زیندووم بینی كەلەئەزەلەوە زیندووە، كشتام بینی 
لەس���ەرەتاوە، مردن���م بین���ی و ژیان و نورم بین���ی، هەڵە و چاكەم 
بین���ی، ئاوەدانی و وێرانیم بینی، نەخۆش و ش���یفام بینی، پیاوێكی 
بەرێ���زی ش���ێخم بین���ی كەلەمێژب���وو لەنێ���وان زەوی و ئاس���ماندا 
راوەس���تابوو«. تائێس���تا ئەو قەولە نەزانراوە كێیە، وەكو رەش���ید 
ئەلخیون دەڵێ« پێدەچێ ئەو پیاوە مەلائیكەی مەنداهیی بێت، بەڵام 
لەش���وێنێكی دیك���ەدا دەڵێ، ئەو پیاوە ئیدری���س پێغەمبەرە كەكتێب 
دابەزیوەت���ە خوارەوە یەكەكمجار ب���ۆ ئادەم بووە، دووەم جاریش 
بۆ ئیدریس بووە2. ئەم بینینانەی كەلەزاری پیاوێكەوە لەكەنزا رەبا 
باسی لێوەكراوە، هەمان ئەو دیمەنانە بێت كەلەئاینەكانی ئیسلام و 
مەس���یحی و زەردەشتی هەیە، لەئاینی ئیسلامدا میعراجی محەمەد 
پێغەمبەری ئیس�ل�ام هەیە، لەلای زەردەش���تیەت زەردەشت خۆی 
روحی چووە بۆ ئاس���مان، لەئاینی كریس���تیانیش روحی عیس���ای 
پێغەمبەر چووە بۆ ئاس���مان، ئەوەش كەبن���اوی دنانوخت هاتووە، 
هەم���ان ئ���ەو ئەفس���انەیە كەلەئاینەكان���ی دیكەدا هەی���ە، بەوپێیەی 
كەهەموو ئاینەكان پش���ت بەو ئەفسانانە دەبەستن كەدروستكراوە 

و لەدەقەكانیاندا هاتووە. 
لەگ���ەڵ ئەوەدا كە كتێب���ی كەنز رەبا باس ل���ەوە دەكات قورئانی 
ئیس�ل�ام ن���اوی س���ابیئە و پێغەمبەر یەحی���ا زەكەری���ای هێناوە و 
ئیس�ل�امیش دان���ی پێداناون، هەروەه���ا لەه���ەردوو ئایەتی الحج و 
مائی���دە ناوی���ان هاتووە بەم ج���ۆرە »ان الذين امن���و والذين هادوا 
زالنص���ارى و الصابئين من اللە والي���وم الاخر و عمل صالحا فلهم 

اجرهم عن���د ربهم ولاخوف عليهم ولاهم يحزن���ون« )ئایەتی الحج 
17(. لەئایەتێك���ەی دیك���ەدا هات���ووە »ان الذين امن���و والذين هادوا 
والصابئي���ن والنص���ارى و المجوس والذين اش���ركوا ان اللە يفصل 
بينهم يوم القيامة ان اللە على كل شى شهيد«)ئایەتی مائدە. 69(. 

هەرلەمبارەیەوە خەیون دەڵێ« هەركەسێك بەتەواوەتی قورئان 
بخوێنێتەوە، ئەو شوێنانەی كەباسی لەسابیئە كردووە، بەراوردی 
ب���كات لەگ���ەڵ كەن���زا رەب���ا، هەروەه���ا فیقهی ئیس�ل�ام و س���ابیئە 
بخوێنێتەوە، دەبین���ێ رێكەوتنێك هەیە لەنێوان هەردوو ئاینەكە«3. 
ئەم قس���انەی خەیون لەكاتێكدایە كەزۆرن ئەوەانەی دەڵێن سابیئە 
و كتابەكەی���ان، ئەس���ڵی نی���ە و قورئانیش لەگەڵ یەهود و نەس���ارا 

باسی كردوون و بەكوفری زانیون.
 كتێبەكانی دیكەی مەندائی 

مەندائ���ی جگ���ە لەكتێبی كەنز رەبا، چەن���د كتێبێكی دیكەیان هەیە 
پش���تی پێدەبەس���تن و كاری پێدەكەن وەك پرنسیپێك بۆ مەراسیم 
و س���روت و نوێژ و خودا پەرستی و كولتووری تایبەت بەخۆیان 
كەبریتیە لەهەشت كتێب و بەشێكیان تەراتیل و سرود و مێژوون 
و بەش���ێكی تری���ان میتۆلۆژیایە و لەئەفس���انەی نێ���و چیرۆكەكان 

دەچێت.
كتێبی یەكەم: در ئاشا ئاد یەهیا. 

ئ���ەم كتێبە حوك���م و وەع���ز و زانیاریەكانی پێغەمب���ەر یەحیا و 
یۆحنای���ە، واتە ب���اس لەژیانی پێغەمبەر یەحیا دەكات لەس���ەرەتای 
لەدایكبونی���ەوە، ب���اس ل���ەو تێگەیش���تنە دەكات كەخ���ودا لەرێك���ە 

مەلائیكەی جوبریلەوە ناردویەتی. 

كتێبی دووەم: سیدرا ئاد نیشماسا، ئەم كتێبەش چەند چیرۆكێكە 
دەربارەی دابەزینی جەستە بۆ رۆحی ئادەم، هەروەها لەم كتێبەدا 
چەن���د تەراتی���ل و س���رودێكی تێدایە كەبۆ س���روت واتە تەقس���ی 
تەعمی���دە و پاككردن���ەوە بەكاردێ���ت، لەوكاتەی كەلەس���ەر روبار 
خۆیان دەش���ۆن، بەتایبەتی جەژنی برۆنایا كەلە هەمان رۆژەكانی 

مانگی ئادارە و كورد پێی دەڵێن نەورۆز. 
كتێبی سێهەم: حەران كوێسا. ئەم كتێبە دیوانێكە كەباس لەمێژووی 
س���ابیئە دەكات، هەروەك ئ���ەوەی كەمێژووەكەی دەگەڕێننەوە بۆ 
بەر لەمەسیح و گوایە لە400 ساڵ بەر لەهاتنی مەسیح لەژاپۆنەوە 
ئاینەكە هاتووە و دواتر پەراگەندەی ناوچەی رۆژهەڵاتی ناوەڕاست 
بووە و گەشەی كردووە بەتایبەتی لەفەلەستین و میسر و بەشێكی 

كیشوەری ئاسیا، بۆیە لەعێراق بەكەمینە ناسراوە. 
كتێب���ی چوارەم: ئەلقەلس���تا. ئەم كتێبە بریتیە لەچەند س���رودێك 
ك���ە بۆ كات���ی هاوس���ەرگیری بەكاریدەهێنن، وەختێ���ك پلەدارێكی 
روحان���ی بەپلەی تەرمی���زە دوعاكەیان بۆ دەخوێن���ێ لەگەڵ چەند 
س���فرێكی تایبەت بەهاوسەرگیری لەكتێبی كەنز رەبا و شەرعیەت 
بەهاوس���ەرگیریەكە دەدات، هەروەك چۆن لەئاینەكانی كریستیانی 
و ئیسلام، قەشە و مەلا هاوسەرگیریەكە شەرعیەت پێدەدەن، بەڵام 
ئ���ەوەی مەندائ���ی جیاوازی هەی���ە و دەبێ تەقس���ەكە حازر بێت و 
دەبێ لەشوێنێك بێت كەئاوو قامیشی لێبێت، ئەگەرنا مارە بڕینەكە 

نابێت. 
كتێبی پێنجەم: ترسر ئەلف شەیالە. ئەم كتێبە دیوانێكە بریتیە لە 
حەوت بەش، قسە لەسەر هەڵەی ئەو كاهینانە دەكات كەلەرابردوودا 

گوناهیان كردووە و چارەسەریشی بۆ دەدۆزێتەوە، بەپێی هەندێك 
یاس���ا كەتایبەتە بەمەندائیەكان، هەروەها چەند پرس���یارێكی تیدایە 

سەبارەت بەفەلسەفە و لاهوتی مەندائی. 
كتێب���ی شەش���ەم: نیانی ئاد رەهمی. ئەم كتێب���ە تایبەتە بەدوعا و 

سەڵاوات لەكاتی فەرمی و نافەرمی بەكاردێت. 
كتێبی حەوتەم: نیانی ئاد مصیبتا. بۆ كاتی مەراس���یم و تەعمیدە 

بەكاردێت واتە كاتی خۆشووتن لەروباردا. 
كتێبی هەشتەم: حەڕان كوێسا. ئەم كتێبە كۆمەڵێك دیوانە لەیەك 

بەرگدا كەپێكهاتووە لەفەلسەفە و میتۆلۆژیای مەندائی. 
پێدەچێ ئەو هەش���ت كتێبەی كەلەس���ەرەوە هاتووە، لەنوس���ینی 
پی���اوە روحانیەكان���ی س���ابیئە بێ���ت، نەك ئ���ەوەی كەپاش���ماوەی 

دەستنووسەكانی یەحیا زەكەریا. 
 پلەی روحانی 

كۆمەڵێ���ك ی���ان پلەبەن���دی روحانیەت هەی���ە لەنێو س���ابیئەكان، 
هەریەكێك لەو پلانە بەپێی پرنس���یپی تایبەتی ئاینەكە و وەسیەتی 
یەحیا زەكەریای پێغەمبەری مەندائیەكان دانراوە و پەیڕەو دەكرێ، 

كەبریتیە لەمانەی خوارەوە. 
ئەلرەبی: واتە مامۆس���تای حەق، ئەم پلەیە كەس پێی ناگات جگە 

لە یەحیا زەكەریا كەبەر لە2000 ساڵ پێی گەیشتووە. 
رەش���یما: واتە س���ەرۆكی گەل: ئەویش تەنها سەرۆكی تایەفەی 

مەندائیە كە شێخ ستار جەبار حلو وە لەبەغدا دادەنیشێ. 
كەنز برا : ئەم پلەیە واتە كوڕی كەنز، كەس���ێكە تەواو لەئاینەكە 
تێگەیش���تووە و دەتوانێ تەشریع و فەتواو ش���یكردنەوەی سفری 

ئایت���ەكان و وت���ە و مانا تایبەت���ەكان بدات، هەر ئ���ەم پلە رۆحانیە 
بەرپرسە لەتەواوی سروتەكانی مەندائی. 

تەرمیزا: ئەم پلەیە بۆ پیاوێكی ئاینیە بۆی هەیە مەراسیم دیاری 
بكات، هەر ئەویش���ە دەتوانێ مناڵەكان فێر بكات چۆن بەپێی كەنز 
رەب���ا و پرنس���یپەكانی س���ابیئەی مەندائی خودا پەرس���تی بكەن و 

رێبازەكە بەرنەدەن. 
ش���كەندا: پلەیەكە پێی دەڵێن یاریدەدەری ئاین���ی كەپیاوانی ئاین 
فێ���رە ئەدائی س���روتیان دەكات و بەبێ ئەو هیچ س���روتێكی ئاینی 
ناكرێ. هەروەها دەبێ بەكۆمەڵێك س���روتا بچێت و لەلایەن چەند 
پیاوێك���ی ئاینیەوە هەڵبژێردرێ و ماوەی هەفتەیەك لەس���روتەكان 
ب���ەردەوام بێ���ت. جلی س���پی لەبەر بكات و بۆ م���اوەی 60 رۆژ لە 
تەنهایی واتە لە عوزلەدا )خەڵوەت( بژی و دەبێ دارێك بەدەستەوە 
بگ���رێ و جلەك���ەی لەحەریر بێت. نابێت لەگ���ەڵ خەڵك نان بخوات 
و تەمەنی لە 21 س���اڵ بەرەو ژوور بێت و دەرچووی قوتابخانەی 
ئاین���ی س���ابیئەی مەندائی بێ���ت، نابێ هیچ نەخۆش���یەكی هەبێت و 
جەس���تەی نەكەموكوڕی تێدا بێت و نەئەندامێك لەلەشی زیاد بێت، 
دەبێ رۆش���نبیریەكی گشتی هەبێت و رۆشنبیریەكی باشی هەبێت 

لەئاین و كولتووری سابیئەی مەندائی. 
 ئاو 

ئ���او ئەو كەرەس���تەیەیە كە س���ابیئەكان بەگرنگ���ی دەزانن، نەك 
لەب���ەر ئەوەی بەبێ ئاو ناكرێ ئینس���ان بژی وات���ە بۆ خواردنەوە 
و خ���واردن و هتد بەكار دێ���ت، بەڵكو گرنگیەكەی ئەوەیە كەئەوان 
بەسەرچاوەی خۆشوشتن و پاكبوونەوەی دادەنێن، واتە )التعمید( 

چونك���ە لەلای ئ���ەوان ئاو س���ەرچاوەی پاكبوونەوەی���ە لەگوناه و 
غەڵەت كەلەدونیادا ئینسان دوچاری دەبێت، هەربۆیە لەو شوێنانە 
دەژی���ن كەروباری پێدا تێپەڕدەبێت، ه���ەروەك ئەوەی كەلەئوردن 
و فەلەس���تین و میس���ر لەنزیك روبارەكانن، ی���ان لەعێراق لەنزیك 
ئەهوارەكانی خواروون، ئەگەر لەش���وێنێكیش ئاوی روبار نەبوو، 
بەناچار حەوزێك دروس���ت دەك���ەن و بۆ خۆ پاككردنەوە بەكاری 
دەهێن���ن، ئاوەكە دەبێت ئاڵوگۆڕی بەس���ەردا بێ���ت و بگۆڕێ، واتە 
ئاوەك���ە مەن���گ نەبێت، پاكبێ���ت و دووب���ارە نەبێت���ەوە و لەبەری 
ب���ڕوات، ئەم تەقس���ە بەكۆمەڵ دەكرێ، ئەگەر كەس���ێك تاك بۆوە 
لەكۆمەڵەكەی خۆی، لەس���ەریەتی بەهەر ش���ێوەیەك بێت بیكات و 

نزیك ئاو بژی، یان ئەو حەوزە دروست بكات. 
 قامیش 

پیرۆزی بوونی قامیش لە كولتووری ئاینی سابیئە، لەوێوە هاتووە 
كەس���ابیئە كۆنەكان لەشوێنێك نیش���تەجێبوون كە قامیشی لێبووە 
و چیغیان دروس���ت ك���ردووە، واتە ژورێكیان لەقامیش دروس���ت 
كردووە، ئەو قامیشە ئێستا لەبنكەكانی مەندائی لەهەموو شارەكان 
و ماڵەكانی بنەماڵەی س���ابیئە بۆ شوش���تنی مردوو و هەروەها بۆ 
هاوسەرگیری نێوان كوڕو كچ بەكاردێت، یان ئەوەی سروتەكانی 

دیكەی مەندائی تێدادەكەن. 
قامیش وەكو س���روتێك بۆ هاوس���ەرگیری بەكاردێ���ت و كراوە 
بەكۆش���كێكی ش���ەفاف و ب���ۆ ك���وڕ و دەچێتە نێو ئ���ەو قەفەزەوە، 
كچەكەش دەچێتە ژوورێك كەبەتارای سپی داپۆشراوە و لەوێ لەو 
ژوورە بوكە چاوەڕێ دەكات تاكو تەرمیزە، واتە پیاوێكی روحانی 

كەنازن���اوی پلەی روحانی ئاینەكەیە، ئەو بۆی هەیە مەراس���یمەكە 
بەڕێبخات، مارەیان لەیەكتر دەبڕێت و دەبێ هەردوكیان واتە بوك 
و زاوا س���وێند بخۆن، ئەو س���وێند و دوعای���ەی كەتەرمیزە بۆیان 
دەخوێن���ێ ئیدی لەوێ لەلای���ەن پیاوی روحان���ی تەرمیزە تەراتیل 
دەخوێنرێ و هاوسەرگیریەكە دیاری دەكات و دوعایان بۆ دەكات، 

دواتر كچەكە مارەی لەكوڕەكە دێت و ئاهەنگیان بۆ دەگێڕن. 
لەنێ���و س���ابیئەكان هاوس���ەرگیری یەكێك���ە لەروكنەكان���ی ئاین، 
بۆئەوەی وەچەیان زۆر بێت، هیچ كەس���ێكیش بۆی نیە ژن بێنێت، 
یان ش���وو بكات لەتایەفەیەكی دیكە ئەگەر سابیئە نەبێت، هەروەها 
وش���ەی تەڵاق و لێكجیابوونەوە نیە و بەگون���اه لەقەڵەمدەدرێت و 
عەزابی دونیایی و قیامەتی دێتە سەر. ئەم پرنسیپانە لەلایەن یەحیا 
زەكەریاوە وەكو یاس���ا و كولتوور و روكنی ئاینی دانراوە و نابێ 

كەسێكی مەندائی لابدات لێی.  
 شوهرەتی كارەكانی مەندائی 

مەندائی���ەكان لەدێر زەمانەوە كاری دەس���تی تایبەتیان بۆخۆیان 
هەڵبژاردووە، لەوان���ەش گرنگترین كار زێرەنگەریە كەبەو نازناوە 
زۆربەی���ان ش���وهرەتیان وەرگرت���ووە و بۆتە لەقەب���ی زۆربەیان، 
هەروەها كارێكی دیكەی دەس���تیان بریتیە لەسەنعەتی ئاسن، واتە 
دروس���تكردنی داس و چەكوچ و خاكەناس و هتد، واتە س���ەنعەتی 
سەرەتایی كەزۆربەیان دروستكردنی كەرەستەی جوتیاری بووە، 
ئەوان لەهەر شارێك بووبن لەرابردوودا كەسەنعەت بەو خێراییەی 
ئێس���تا گەشەی نەكردبوو، خەریكی سەنعەتی كاری دەستی بوونە 
و ئێس���تاش وەكو كارێك���ی پیرۆز تەماش���ای زێرەنگەری دەكرێ، 

چونكە كەس���ێكی رۆحانی وەكو ش���ێخ هورمزی كوڕی مەلا خدر 
كەلەس���اڵی 1865 زاین���ی چۆتە بەغدا و ل���ەوێ خەریكی ئەم كارە 

بووە و ئیدی بۆتە بەشێك لەكولتوور و دابونەریتی سابیئەكان. 
 جەژنەكانی سابیئە 

سابیئە لەساڵێكدا چوار جەژنیان هەیە 
جەژن���ی یەكەم: بەجەژن���ی )البنجە او البرونایە( ناس���راوە، ئەمە 

جەژنی دروست بوونی دونیایە بەگیانلەبەر و بێگیانەوە،
جەژنی دووەم: 

جەژنی سێهەم: جەژنی لەدایك بوونی مادیە، جەژنێكی گەورەیە، 
چونكە واناسراوە كە لەمرۆژەدا زەوی و ئاسمان و خۆر و مانگ 
و ئەس���تێرەكان لەش���ەش رۆژدا دروس���ت بوون و ئەمە بەیەكەم 

رۆژی ساڵی مەندائی دەناسرێ. 
جەژنی چوارەم: جەژنی گەشەسەندنە، ئەم جەژنە بچووكە، بۆیە 
بەجەژن���ی بچووك دانراوە چونك���ە جوبرائیل مەلائیكە لەو رۆژەدا 
دابەزیوە و ش���ەڕی لەو ش���ەیتانانەدا قەتیس كردووە كە فەس���اد 
دەهێننە سەر زەوی، خوا لەو رۆژەدا فەرمانی كردووە كەرووەك 
بچێن���ن و هەم���وو ش���تێكی لەپێناو ئادەم ئامادە كردووە بۆ س���ەر 

زەوی.  
جگە لەجەژنەكان، چەند بۆنەیەكی دیكە هەیە س���ابیئە مەراسیمی 
تێدا دەكەن، لەوانەش مەراسیمی ئەبو هەریسەو تۆبەیە. ئەم رۆژە 
لەس���ەرەتای مانگی ش���ەش دێ���ت، رێكەوتەكە ل���ە رۆژی 17_11 
زاینی خواردنی هەریس���ە ئامادە دەكرێ، ئەم مەراس���یمە بەقەولی 
س���ابیئەكان ن���وح كردوویەتی، ئ���ەوەش بۆئەوە ب���ووە كە بەهۆی 

زریانەوە مردوون. لەم مەراس���یم و بۆنەیەدا سرودێك دەخوێنرێ 
كەئەمە دەقەكەیەتی 

فانة لماجور  		 طوبى لمن وهب
فيكسا اربعة من نور  		 طوبى لمن كسا 
فيستقبلة رسل النور طوبى لمن انقذ اسيرا 	

ئەمە لەكەنز رەبا هەیە.  
 دەرفش 

 دەرفش بەو ئاڵایە دەوترێت كەلەسەر خاچێكە و چڵە زەیتوونی 
بەسەرەوەیە و سیمبولی مەندائیەكانە، بریتیە لەهەمان ئەو خاچەی 
ك���ە كریس���تیانەكان ب���ە س���یمبولی خۆیانی دەزان���ن و كاتی خۆی 
مەس���یح پێغەمبەری پێی لەخاچ دراوە، بەڵام لەلای سابیئەكان ئەو 
خاچە بریتیە لە دووداری راست و چەپ و بەسەریەوە پارچەیەك 
قوماش���ی حەریری سپی بەس���ەرا دراوە و لەسەری خاچەكە چلە 
زەیتونێك هەیە كە مانای ئاشتی دەگەێنێ و پەیوەندی بەلەخاچدانی 
مەس���یحەوە نیە ك���ە پێی بگوترێ كولتووری نزیك لەكریس���تیانی، 
بەڵام بەش���ێك لەكریستیانەكان و قەش���ەكان پێیان وایە كەسابیئە 

لەئەسڵدا مەسیحین و دواتر خۆیان جیاكردۆتەوە لەو ئاینە.  
 سنووری جوگرافیای سابیئە 

س���ابیئەكان بۆخۆی���ان وای ئیدیع���ا دەكەن كەبەئەس���ڵ عێراقین، 
بەمانایەك���ی دیكە میزۆپۆتامیای كوردی كە بە )بلاد مابین نهرین( 
ناس���راوە، س���ەلماندنیش بۆ ئەم���ە ئەوەیە كەتقوس واتە س���روتە 
ئاینیەكانیان، نزیكایەتی هەیە لەگەڵ س���روتەكانی بابلی و ئەكەدی 
و نبت���ی لەعێراق، بەڵام ئەوەی كەدەڵێن لەئوردن و فەلەس���تینەوە 

س���ەرچاوەیان گرتووە، مەس���ەلەكە تەنه���ا پەیوەن���دی بەروباری 
ئوردنەوە هەیە، بەڵام س���ەرەنجام ئاینەك���ە و تائیفەكە لەعێراقەوە 
گەش���ەیان س���ەندووە بەرەو فەلەس���تین و س���وریا و میسر، هەر 
بۆیەش ئەو ش���وێنانە بەهەند وەرگیراوە، لەبەر ئەوەی لەهەر سێ 
وڵاتەك���ە روبار و ئ���اوی پێدا تێپەڕ دەبێ���ت و ئەوانیش گرنگیەكی 

لەرادەبەدەر دەدەن بەئاو كە تەعمیدە، یان خۆیان تێدا دەشۆن. 
ئ���ەم ئاینە بەش���ێوەیەك لەش���ێوەكان لێڵی تێدای���ە و نهێنیەكانی 
ئاش���كرا نەكراون، وەكو ه���ەر ئاینێكی دیكەی كەمین���ە كەلەعێڕاق 
و كوردس���تان ه���ەن، مێژووەكەی���ان ه���ەژارە و كۆنەكراوەتەوە و 
كەمترین باس���ی لەس���ەر نوس���راوە، هەر بۆیە كەم كەس���ی عێراق 
هەیە ئاینەكە بناس���ێ، هەروەك چۆن ئاینی مەس���یحی و ئیس�ل�ام 
ناسراوە و زۆرترین خەڵك بەئاشكرا سەر بەو ئاینانەن و سروت 

و پەرستاگا و كولتووری خۆیان مومارەسە دەكەن. 
بەپێی چەند سەرچاوەیەكی دیكەی مێژوویی، مەندائیەكان لەساڵی 
70 زاینی لە ئۆرشەلیم كۆچیان كردووە، ئەمەش بەهۆی ئەوەبووە 
كە دوچاری زوڵم بوونەتەوە لەلایەن یەهودیەكانەوە، دواتر بەرەو 
فەلەس���تین رۆیش���توون، ئەم كۆچكردنەش لەژێر س���ایەی مەلیك 
ئەردوان، یان ئەرتبانوسی سێهەم بووە كەحوكمڕانی یەكەمی ئەو 

سەردەمە بووە. 
لەنیوەی سەدەی حەوتەمی زاینی بۆیەكەم جار لەئەوروپا ناسران، 
ئیدی دەست دەكەن بە لێكۆڵینەوە لە ئەڵمانیا و لەلایەن پرۆفیسۆر 
لیدزبارنس���كی، ئەوەی كە هەڵس���ا بە وەرگێرانی كەنز رەبا، دواتر 
پیاوێك���ی ئینگلی���زی بەناوی لی���دی دراور بوو، كە ب���ۆ ماوەی 40 

س���اڵ كاری لەسەر كردووە، بۆیە توانی زۆربەی دەستنووسەكان 
وەرگێ���ڕێ بۆ زمانی ئینگلی���زی، ئەمە جگەلەوەی كەموناقەش���ەی 
زۆری لەس���ەر وەرگێرانەكە دروس���تكردووە كەلەكتێبی الادیان و 

المذاهبی رشید خیون هاتووە. 
زۆرب���ەی مەندائی���ەكان لە ناوەڕاس���تی عێڕاق دەژی���ن، لەوانەش 
ش���ارەكانی بەغدا و بەسرە و میس���ان و كوردستانیش لە هەولێر 
و س���لێمانی و كەرك���وك چەندی���ن خێزانی���ان هەی���ە و دەتوان���ن 
مومارەسەی سروت و كولتووری ئاینی خۆیان بكەن، بەڵام خۆیان 
دەرنەخس���تووە تاكو دوای روخانی رژێمی بەغدا لەس���اڵی 2003، 
چونكە ترساون لەوەی دوژاری زوڵم و ستەمی مەزهەبی و ئاینی 
ببن���ەوە و یاس���ایەكیش نەبووە بەرگریان لێب���كات، یاخود ئەوەندە 
زۆرب���ن بەرگری لەمافی خۆیان بكەن تاكو مومامەرەس���ەی ئاینی 

خۆیان بكەن وەك هەر ئاین و مەزهەبێكی دیكەی عێراق. 
 میتۆلۆژیای مەندائی و ئەفسانەكانی 

وەكو پێش���تر باس���مان ك���رد كەئاینی س���ابیئی تەواو پش���تی بە 
ئەفس���انە و میتۆلۆژیا بەس���تووە، یەكەمین ئەفسانەش كەلەهەموو 
ئاینەكان���دا هەیە، چیرۆكی دروس���تكردنی كەون و كائیناتە لەلایەن 

خوداوەندەوە كەلە حەوت رۆژدا تەواوی كردووە. 
لەس���ەرەتاوە خاڵق، واتە خودا، پێنج مەلائیكەی دروستكردووە، 
ئ���ەوكات ش���ەوەزەنگ و تاری���ك بووە دونی���ا، ئەوانی���ش )كرون( 
كەس���ەروەریانە، )ئەش���دووم( و )كاف و كاف���ان( و )هاغ و ماغ( و 
)زارك���ی و زاركان���ا( و )زارت���ی و زارتان���ا( كاف���ان و ماغئەو دوو 

مەلائیكە مێینەیەن كەسەروەرەكەیان تەواو دەكەن. 

مەلائیكە زێوا س���ەرچاوەی ژیانە، نوری لێهەڵدەس���تێ و دەیدات 
بەخۆر و مانگ، ئەمەش بەهۆی چوار ئەستێرەوەیە كە ناوەكانیان 
)ئەرهوم هێی، وزیف هێی، كوڕی هێی، ش���وم هێی( لێرەدا وشەی 

هێی بەمانای ژیان بەكارهاتووە. 
 دروست بوون و زریان

مەندائیەكان بڕوایان بە كائین سام هەیە یەعنی خوداوەند ئەوەی 
ك���ە حوكمی دونی���ا دەكات و نامرێ. »360 كائینات هەیە. ئەوانەی 
ك���ە زۆر گرنگیان هەب���ووە، ماردی ئەدربۆس���ا خودایەكی گەورە 
ب���ووە، هەیبەل زی���وا كە ژنێكی خواس���ت بەناوی روه���ە، لەچینی 
حەوتەمی سەرەوە و لەتاریكیدا بوو، دواتر ئەو ژنەی لەژێر سایەی 
پاسەوانێتیدا جێهیشت، دواتر مناڵیان دەبێ و ژیان بەردەوام دەكەن 
و مناڵەكان پرس���یار دەك���ەن بۆچی هاتووینە ئ���ەم دونیایە، روهە 
وەڵامدەدات���ەوە ك���ە مەلائیكەتێك هەبوو بەناوی ش���دوم نزیكترین 
مەلائیكەت بووە، ئور جەستەیەكی گەورەی هەبووە، هاواری كرد 
و دونی���ای هەژان و هیبەل زیو لە مەش���ونی هەب���وت بوو«4. بەم 
شێوەیە چیرۆكی ئەفسانەی س���ەرەتای دروستبوونی بەشەریەت 

درێژە دەكێشێ.  
 ژن لەئاینی مەندائی 

ل���ەلای مەندائیەكان ئ���ادەم كەپیاو بووە لەقوڕ دروس���ت كراوە، 
حەوا لەجەس���تەی ئادەم دروس���ت بووە، بەو پێیە بێت ژن لەپیاو 
پاكت���رە و لەمبارەیەوە قەولێكیان هەی���ە دەڵێ« ادم من گین اهوە، 
ه���وە زوی من كان ادنافش���ی اهوت« مان���ای ئەوەیە ئادەم لەخۆڵ 

دروستكراوە و حەواش لەجەستەی ئەو بووە، بۆیە پاكترە5.

ئەم قەولەی كەلە حیكایەت و ئەفس���انەكانی سابیئەی مەندائیەوە 
هاتووە، جگەلەوەی كەهاوچەشنی هەمان ئەفسانەیە كەلەئاینەكانی 
دیك���ەدا هەیە، بەڵام لەلای ئەوان ژن بەرچاووتر دەبینرێت و پلەی 
ئاینیش���یان هەیە و لەمەنداكانیان بەرپرسیارێتیان هەیە و دەتوانن 
لەبارەی مێژوو و پرنسیپەكانیان قسەبكەن و رێورەسمە ئاینیەكان 
بەڕێوەب���ەرن و پلەی ئانیش���یان هەیە و لەلایەن ش���ێخی گەورەوە 
وەریدەگرێ، بیڵام ئەم حاڵەتە بۆ هەموو ژنێكی سابیئە نەهاتووە، 
بەڵك���و بۆئەوانەی���ە كەژیانیان تایب���ەت كردووە ب���ۆ خزمەتكردنی 
ئاینەكەی���ان و لەمەنداكان كاردەكەن، س���ەلمێنەرێكی دیكە ئەوەیە 
كەوەختێك سروتەكانیان بەڕێوەدەبەن، ئەوەیە كەلەكاتی مەراسیمی 
)غگس( واتە خۆشوشتن لەرووبارەكاندا بەجلێكی سپی نەدیمانەوە 
بەش���داری دەكەن لەگ���ەڵ پیاواندا و هیچ بەك���ەم خۆیان نابینن و 

پیاوانیش بەو چاوەوە تەماشایان ناكەن. 
نمونەیەكی دیكە ئەوەیە كەتەڵاق لەلای س���ابیئە نییە و فرەژنیش 
قەدەغەكراوە، یەكسانیەكەش لەتەسبیحی چوارەمی )كەنز رەبا( وە 
هاتووە كەتایبەتە بەخۆبەدوور گرتن لەخراپە و ئەخلاقی خراپ و 
دەڵ���ێ« پیاوان دەبێ خۆیان بەدوور بگرن لەو ژنانە و ژنانیش بۆ 
ئ���ەو پیاوانە، ئەگەر ئەمە نەكەن دەچنە نێ���و تاریكییەوە«. كەئەمە 

دەلیلی بەیەكسانی تەماشاكردنی ژن و پیاوە.  

ئەرمەن
لەنێوان نەتەوە و مەزهەبی كریستیانیدا 

ئەرمەن���ەكان بەش���ێكی دیك���ەن لەكەمین���ەی نەتەوەی���ی، ئ���ەوان 
ئەوەندەی خۆیان بەكەمینەیەكی نەتەوەیی دەزانن، ئەوەندە خۆیان 
بەكەمینەیەكی ئاینی نازانن، چونكە كێش���ەی ئاین لەكوردس���تان و 
لەهەر شوێنێكی دونیا نەماوە و یاساغ نییە. بەتایبەتی دوای ئەوەی 
كەلەیاس���ا و پرنس���یپەكانی نەتەوە یەكگرتووەكاندا مافی كەمینەی 

نەتەوەی پارێزراوە. 
كێش���ەی ه���ەرە س���ەرەكی ئەوەیە كەنەت���ەوەی ئەرم���ەن لەگەڵ 
ئ���ەوەدا كەس���ەر بەئاینی كریس���تیانین، خۆش���یان بەرۆش���نبیر و 
پیاوە روحانیەكانیانەوە، كۆك نین لەس���ەر مێژوویەكی زانستی و 
رەگوریش���ە و هات���ن و س���ەرهەڵدانیان كە لێكۆلەر بتوانێ پش���تی 
پێببەس���تێ، چونك���ە ب���ەر لەوەی س���ەر بەئاین���ی كریس���تیانی بن، 

نەتەوەیەك بوونە لەدەرەوەی ئاسیا و ناوچەی رۆژهەڵات بوونە، 
بەتایبەتی كوردس���تان، ب���ەڵام بۆچوونی جیاجیا لەس���ەر بوونیان 
و ش���ێوەی ئاین و خودا پەرس���تیان و پەرشوبڵاوبوونیان بەسەر 
رۆژه���ەڵات و رۆژئ���اوا و ئێران و هتد هەی���ە، ئەمەش دوو مانای 
هەیە، یان ئەوەتا ئەرمەنەكان بۆخۆیان كۆچەری بوونە كەزۆربەی 
لێكۆل���ەرەكان كۆكن لەس���ەری، یان ئەوەتا س���تەم و زوڵمی ئاینە 
باڵادەس���تەكانی دیكەی وەكو ئیس�ل�ام و یەهودی، پەرش���وبڵاوی 
كردوونەتەوە بەسەر ناوچە و وڵاتان و كیشوەرەكاندا دابەشبوون، 
»توێژینەوەكان ئەوەیان س���ەلماندووە ك���ە ئەرمەنەكان نزیك بە4 
هەزار ساڵ بەرلەزاین، لەگەڵ نەتەوە ئارییەكانی دیكەدا لەباكورەوە 
بەرەو باشوور كۆچیان كردووە ناوی ئەرمەن لەوشەی ئەرامنەوە 
هات���ووە كەبەمانای )دراوس���ێ( دێ���ت، لەس���اڵی 550 بەرلەزایین، 
مێژوونوسی )یۆنانی هیكاتۆس( وش���ەی ئەرمەینۆی بەكارهێناوە 

كەلەو وشەیەی ئێستا زۆر نزیكە«1. 
 هاتنی ئەرمەن بۆ كوردستان 

بوونی ئەرمەنیەكان لەكوردستان، لەسەرەتادا لەناوچەی بادینان 
سەلمێنراوە، گوایە پێشتر بەرلەوەی بكەونە ژێر دەستی ئیسلامەوە، 
بەرلە 152 ساڵ لەگوندی ئافزریك نیشتەجێبوون كەپیاوێك بەناوی 
)باك���ۆز( پێش���ەوایەتی ك���ردوون و ش���ەش برای هەب���ووە، ئەوان 
خەڵكی ناوچەی )س���یل و نزورای( توركیا بوونە، لەدوای هێرشی 
عوس���مانیەكان هاتوونەت���ە ناوچ���ەی زاخ���ۆ، ئ���ەوكات هەموویان 
بنەماڵەی چوار برابوون و بەهۆی ستەمەوە ناچار بوون بمیننەوە 
لەناوچەك���ە و دواتر لەجەنگێكدا نزیك���ەی 15 پیاویان لێدەكوژرێ، 

پاشان دەگەڕێنەوە گوندی گەزنەخ، ئیدی میری ناوچەكە زەوی و 
زاری ناوچەكە بەسەر ئەو چوار برایەدا دابەشدەكات، ئەمە دەبێتە 
هۆی مانەوەی���ان لەناوچەكە، دواتر س���ەنەدیان بۆدەكرێ و لەنێو 
قامیشێك دەیپارێزن و تائێستاش ماوە و وەكو دەڵێن لەلای ژنێكە 

كەبەدایكی وارتان ناسراوە و ئێستا لەسوید دەژی. 
»پاش���ای ناوچەك���ە ش���ەوێك دەچێت���ە ماڵ���ی یەكێ���ك لەبراكان 
و دەبین���ێ ج���ل و بەرگی كوردی پیاوان كەناس���راوە بە )ش���اڵ و 
ش���ەپك(، هەڵواس���راوە بەدارەوە، دەپرسێ ئەو جل و بەرگە چیە؟ 
ئەوانی���ش دەڵێن »ئەوە جل و بەرگی پیاوانە و بەش���ێكە لەعادەتی 
ئێمە و ناس���راوە بەش���اڵ و شەپك«، پادشا دەڵێ« من دەمەوێ و 
حەزم لێیەت���ی و بەدیاری بێت یان بەزۆر هەر دەیبەم«، ئەوانیش 
بەناچار دەڵێن »فەرموو پێشكەشت بێت«، پاشان ئێوارێ خاوەنی 
جلوبەرگەك���ە دێتەوە ماڵەوە دەبینێ ش���اڵ و ش���ەپك كەبەدارەوە 
هەڵواس���رابوو نەم���اوە، لەبەرامب���ەر ئەمەدا وەك���و كاردانەوەیەك 
كەناچاریش بووە قەبوڵی بكات، توڕە دەبێت، پاش���ان پێی دەڵێن« 
پاش���ا بردوویەت���ی و دوات���ر جێگی���ر دەب���ن لەناوچەك���ە و ژن و 
ژنخ���وازی لەنێ���وان ئەوان وات���ە ئەرمەنی و كوردەكان دروس���ت 
دەبێت، ئەم حاڵەت���ە دەبێتە هۆی توڕەبوون و ناوچەكە جێدەهێڵن 
و دەچنە ناوچەی س���لیڤانی و لەوێ كچێكی ئەرمەن مارە دەكات، 
دواتر دەبن بە بەش���ێك لەكولتووری كوردی«2. بەڵام پەیوەیس���ت 
بوونیان بەئاینی كریس���تیانی و نەت���ەوەی خۆیان، هەر لەكولتوور 
و رێس���اكانیان دیارە، بۆیە ئێستاش بەنەتەوەیەكی جیاوازی وەكو 
س���ریانی و ئاشوری و كلدانی خۆیان دەناسێنن، ئەمەش لەیاسا و 

دەستووری كوردستان و عێراقیش دانی پێدانراوە. 
 سنووری جوگرافیای ئەرمەن 

ئەرمەن وەكو نەتەوە لەزۆربەی وڵاتانی دونیا هەن، جگەلەوەش 
جوگرافیایەك هەیە بەناوی ئەرمەنستان و دەكەوێتە قەوارەی یەكێتی 
س���ۆڤیەتی پێش���وو، پێش���تر ئەرمەنەكان بەپێی ئەوەی نەتەوەیەك 
بوونە لەكوردستانەوە نزیك بوونە و پێكەوە ژیاون، سنوورەكەیان 
تێكەڵ بەیەكتر بووە، » ئەرمینیا س���ەرزەمینێكی كوێستانی بەرزە، 
لەباكورەوە دەگاتە دەریای رەش، لەرۆژئاواوە دەگاتە بانی ئەنادۆڵ، 
لەباش���ورەوە دەگاتە میزۆپۆتامیا، لەرۆژهەڵاتیشەوە هاوسنوورە 
لەگەڵ دەش���تی قەفق���از و دورگەی ئازەربایج���ان، ئەم جوگرافیایە 
هەرێمێ���ك دەگرێتەوە كەلەنێوان دریژایی جوگرافیایی 37 و 5، 47 
پلەی رۆژه���ەڵات رۆژئاوا 37 و 5، 41 پلەی باكوردایە، یەكەیەكی 
جوگراف���ی سروش���تی پێكدێنێ، بەپێی بانگەش���ەی ناسیونالیس���تە 
ئەرمەنیەكان رووبەرەكەی 619840 كیلۆمەتر چوارگۆش���ەیە، ئەم 
سەر زەمینە پردی نێوان رۆژهەڵات و رۆژئاوایە، جادەی ئاوریشم 
لەرۆژهەڵاتی دوورەوە بۆ رۆژئاوا بەناو ئەم وڵاتەدا دەرباز بووە، 
بەرزترین كێوی ئەرمنس���تان ئاراراتە )دی���ارە ئەم هەرێمە هەمان 
هەرێم���ە كەگەل���ی كورد داوای دەكات و تێیدا زۆرینەش���ە و ناوی 
كوردستانە، واتە شار یان خاكی كورد( ئەرمەنیان بەئارارات دەڵێن 
ماسی گەورە، 5156 مەتر بەرزە، بەكێوەكەی تەنیشتی دەڵێن ماسی 
بچووك كە3914 م بەرزە، كێوەكانی تری ئەرمەنس���تانیش بریتین 
لە)ئاراگات���س لەقەفقاس( كە4095 بەرزە، هەروەها )بیوراكن( هەیە 
كەلەباش���وری رۆژئاوای ئەم بانەدا هەڵكەوتووە، هەندێك لەچەمە 



117سمكۆ محەمەد

گەورەكانی ئاسیای رۆژئاوا، لەكوێستانەكانی ئەرمینیاوە سەرچاوە 
دەگرن، وەكو دیجلە و فورات و ئاراس و چەمی كۆرا«3.   

تائێ���رە ئەوەی كەپەیوەندەی بەش���وێن و س���ەرچاوەی بوون و 
س���ەرهەڵدانی ئەرمەن���ەوە هەی���ە، بەپێ���ی دات���ا و ژمارە باس���مان 
لێوەكرد، بەڵام باس���ەكەی ئێمە لەبەر ئەوەی كەتەنها ئەرمەنەكانی 
كوردستانی باش���وور دەگرێتەوە، پەلوپۆ ناهاوێتە نێو باسی دیكە 
و جوگرافی���ای دیكەی دەرەوەی كوردس���تان، تاكو قس���ە لەس���ەر 
چۆنیەتی و س���ەرهەڵدانی ئەرمەن بكەین لەسەراسەری دونیا، ئەم 
باس���ە لەگەڵ قەشە سەبری كە قەش���ەیەكی كریستیانی بەرەسەن 
ئەرمەنی���ە و لەعەین���كاوە دادەنیش���ێ، موناقەش���ەمان ك���رد و هیچ 
زانیارییەك���ی زیاتری نەخس���تە پاڵ ئەو مێ���ژووەی كەئەرمەنەكان 
پێناس���ەی دەكەن و تەنها ئەوەندەی گ���وت« ئەرمەن نەتەوەیەكن 
لەكوردس���تان و س���ەر بەئاین���ی كریس���تیانین و بەئەس���ڵ خەڵكی 

ناوچەكەن«.
 جینۆسایدی ئەرمەنەكان 

كوردس���تان  رۆژنام���ەی  و  لەمێژووناس���ان  زۆر  ئەگەرچ���ی 
كەبەدرخانی���ەكان وەكو زمانحاڵی كورد لەس���ەدەی نۆزدە دەریان 
دەكرد، باس ل���ەوە دەكەن بەهۆی نزیك بوونی هەردوو نەتەوەی 
ئەرم���ەن و باڵادەس���تی دەس���ەڵاتی عوس���مانیەكان لەناوچەك���ە، 
هەردوولای���ان تێ���وەگلاون بەجینۆس���اید كردنی یەكت���ر، بۆنمونە 
س���ەفەویەكان هەردوو نەتەوە رەوانەی ناوەڕاس���ت و خوارووی 
ئێ���ران كردووە، زۆرجار بەپێی لێكۆڵین���ەوە مێژووییەكان ئەرمەن 
قەتڵوع���ام ك���راون، ئەم���ەش لەوێوە هات���ووە گوای���ە ئەرمەنەكان 

ویس���توویانە دەس���ەڵاتی س���وڵتان )عەبدولحەمی���د( لاواز بك���ەن، 
ئی���دی ئەوەب���وو كەلەس���اڵی 1909، 25 هەزار ئەرمەنی لەش���اری 
ئەدەن���ە كەوتنە بەر هەڵمەتی كۆكوژی لەلایەن عوس���مانیەكانەوە، 
» ئ���ەو خاڵە هاوبەش���ەی نێ���وان س���وڵتان عەبدولحەمید و لاوانی 
ت���ورك، ناوەن���دی یەكێكیان پێكهاتبوو لەئەنجومەن���ی راوێژكارانی 
كۆش���ك و دووەمیش���یان حزبێك���ی پلانگێ���ڕی ب���وو لەئاس���تێكی 
ب���اڵادا، لەنێو فیرق���ەی ئیتیحادو تەرەق���ی كاریگەرییەكی بەرچاوی 
هەبوو، لەهەردوو خاڵەكەش���دا توانیان دەوڵەت بخەنە ژێر ركێفی 
خۆیانەوە، بەتێپەڕبوونی كات رەوشی ئەرمەنەكانی ژێر دەسەڵاتی 
ئیمبراتۆریەتی عوس���مانی و تێكچوون���ی رێكەوتنی نێوان تورك و 
ئەرمەنی���ەكان، هاوكات ب���وو لەگەڵ لەدایك بوون���ی میللی گەرایی 
كەلەنێ���و فیرق���ەی ئیتیح���اد و تەرەقی پەس���ەندكرابوو«. هەروەها 
لەمەش گرنگتر لەنێو چەند س���اڵێكدا د. بەهادین ش���اكر و محەمەد 
ن���ازم و زیاگۆك ئاڵپی كەئیدۆلۆژیس���تی ئیتیحاد و تەرەقی بوون، 
دەیسەلمێنن كەلەش���ەڕی جیهانی یەكەمدا بەئەندازیاری سەرەكی 
ئەرمەنی���ەكان ناس���راون، ئەو كۆكوژییە دڕندانەیە لەس���اڵی 1912 
لەمەكەدۆنیا پەیڕەوكرا، ئەمەش بووە جێگەی ناڕەزایەتی هاوڵاتییە 
كۆنە عوس���مانیەكان و رۆم و س���ڕب و بوڵگاری���ا و ناكۆكیەكانی 
خۆی���ان وەلانا كەلەس���ەر مەكەدۆنیا هەیانبوو، ئی���دی لەنێو چەند 
هەفتەیەك س���وپای عوس���مانیەكان شكس���تیان هێنا و دەسەڵاتیان 
لەناوچ���ەی باڵكان كۆتایی هات، بەڵام لەناوخۆی توركیا، لەس���اڵی 
1913 فیرقەی ئیتیحاد و تەرەقی بەكودەتایەك توانیان دەس���ەڵاتی 

عوسمانیەكان كۆنترۆڵ بكەن4. 

 بەمەسیحی بوونی ئەرمەن
زۆرب���ەی گ���ەلان و دەوڵەت���ان بەش���داریان لەبڵاوكردن���ەوەی 
رۆشنبیری هەبووە، حسیەكان لەناوەڕاستی ئەنادۆڵ سەریانهەڵداوە، 
ئیمبراتۆریەتێكی گەورەیان بونیاتنا كەناوی »حاتوشا« بوو، ئەمە 
لەس���اڵەكانی )1200_200 لەدایك بوونە( دواتر كۆنتڕۆڵی باكوری 
س���وریایان كرد، ئیدی بنكەی جەماوەریان پەڕشوبڵاو بووەوە بۆ 
وڵاتی فەراعنەكان و داگیر كردنی بابل لەساڵی 1530 لەسەردەمی 
ش���وبیلیولیما لەس���اڵی )1341_1382( دوات���ر دابەش���بوونە س���ەر 
چەند مەملەكەتێك، وەكو حیس���یە بچووكەكان و بەئیمبراتۆریەتی 
ئاشوری كۆتایی هات، ئاشوریەكان دەگەڕێنەوە بۆ شاری ئاشور 
كەنزیكی ش���اری موس���ڵە و هاوكاتە لەگەڵ سەردەمی مەملەكەتی 
ئور س���ومەریەكان، ئەم مەملەكەتە لەسەدەی نۆزدەی بەر لەدایك 
بوون بووە كەلەس���ەر دەستی ئیلیوش���وما لەساڵی )2088_2104( 
دامەزراوە«5 . ئەم مێژووە بۆئەرمەنەكان ساغ نەبۆتە كەئایا لەدوای 
دروست بوونی ئەو دەوڵەتە هێرش بۆسەریان بوون بەمەسیحی، 
یان ئەوەتا خۆی���ان ئینتیمایان كردووە، بەڵام پیدەچێ ئەرمەنەكان 
لەدوای ئەو مێژووەوە بووبن بەكریستیانی، چونكە بەرلەوان هیچ 
كەنیس���ە و پەرس���تگایەكی لەو جۆرەیان نەبووە كەئێس���تا هەیانە، 
ی���ان ئەوەی هیچ ئاین و كتێبێكی دیكەیان نیە كەدەس���تنووس یان 
قەولێ���ك هەبێ، بیس���ەلمێنێ پیش بوونیان بە كریس���تیانی ئاینێكی 

دیكەیان هەبووە. 
بەر لەوەی رووبكەنە ئاینی مەسیحی، ئەرمەنەكان بتپەرست بوون، 
خواوەندە بەناوبانگەكانی ئەرمینیا بریتی بوون لە )ئارامازد، ئاناهید، 

ئاس���تقیك، ڤاهاگن(، گەلێك ش���وێنەوار لەئەرمەنس���تان ماونەتەوە 
كەنیش���انەی بتپەرستی ئەم نەتەوەیەن، بۆنمونە پەرستگای گارنی 
لەجوگرافیای كۆماری ئەرمەنس���تاندایە، یەكێك لەو شوێنەوارانەیە 
هەڵگرت���ووە،  هێلینیش���ی  شارس���تانی  تایبەتمەن���دی  كەهەندێ���ك 
لەس���ەدەی یەكەمی زاینیەوە پەیامئاوارە مەسیحیە سەرەتاییەكان 
بۆ برەوپێدانی ئاینی مەسیح رویانكردە ئەرمەنستان، پارتۆ قیمۆس 
و تادی���ۆس لەبانگەش���ە كەرانی س���ەرەتایی ئاینی مەس���یح بوون 
كەبۆخۆیان بەشاگردی مەسیح لەقەڵەمدراون، ئەم كەسانە لەلایەن 
بتپەرستانی ئەرمینیاوە كوژراون و دواتر لەكوشتارگاكانیاندا چەند 
كڵێس���ەیەك بونیاتنراوە، بەڵام رەوتی گەشەسەندنی ئاینی مەسیح 

لەئەرمینیا تاسەدەی سێهەمی خایاند«6. 
پێدەچێ ئەرمەنەكانیش وەكو هە ر نەتەوەیەكی دیكەی ناوچەكە 
دوچاری كێشە بوون، بۆ نمونە دابەشبوونە بەسەر دوو مەزهەبی 
جیاواز، مەزهەبی گریگۆری و كاسۆلیكی. » گریگۆری لەسەدساڵی 
یانزەهەمی رابردوو سەریهەڵداوە و دواتر گەشەی كردووە و بەنێو 
ناوچەكانی كوردس���تاندا دابەش���بوونە، ئیدی لەس���ەدەی حەڤدەی 
زاین���ی بووە بەئاینی فەرمی، ئەمانە زیاتر لەش���ارەكانی موس���ڵ و 
هەولێر و هەندێ شوێنی دیكە كەبریتین لەچەند خێزانێك، مەزهەبی 
كاسۆلیكی كەپەیڕەوانی سەر بەكەنیسەی ئەسقۆفیایەن و لەساڵی 

1708 لەماردینی سەر بەتوركیا دامەزراوە«7. 
 نوێژی ئەرمەن 

ئەرمەنی س���ێ دان لەرۆژێكدا نوێژدەك���ەن، دانی بەیانی كاتژمێر 
هەشت و دانی ئێوارە كاتژمێر سێ و دانی شەوانیش دوو نوێژی 



121سمكۆ محەمەد

دیكە دەكەن، بەڵام ئەم نوێژە بەئارەزووە و دەتوانن لەكاتی دیكەدا 
بیكەن. 

تێكس���تی نوێژەكە بەعەرەبی نوسراوە، ئەم داتایە قەشە سەبری 
دركاندوویەت���ی و ئ���ەو بۆكێش���ەی زمان���ی دایك���ی ئەرمەن���ەكان 
گەڕاندییەوە و گوتی« چونكە زمانی دایكیان بیرچۆتەوە بەهۆی ئەو 

كارەساتانەی بەسەریاندا هاتووە«. ئەمەش تێكستی نوێژەكەیە. 
»ابانا الذى فى السموات 

ليتقدس اسمك 
ليات ملكوت 

لتكن مشيئيتك كما فى االسماء كذلك على الارظ 
خبزنا كفانا اعطنا اليوم 

واغفرلنا ذنوبنا كما نغفر نحن ايظا للمذنبين الينا 
ولاتدخلنا فى تجربة 
لكن نجنا من الشرير 

لان لك الملك و القو والمجد 
الى الابد. امين«. 

 مەراسیم و مردوو ناشتن لەلای ئەرمەن 
ئەرمەنەكان وەكو كریس���تیانەكانی دیكەی كوردس���تان و دونیا، 
م���ردوو لەگۆڕس���تان دەنێژن و دوات���ر دەیبەنە كەنیس���ە و لەوێ 
)دێ���ر های���ر( كەپیاوێك���ی روحانی���ە، ئینجیلی لەس���ەر دەخوێنێ و 
بەگوێی���دا دەچرپێنێ و لەخوا دەپاڕێتەوە و بۆی، بەر لەوەی خۆڵ 
بەس���ەر مردووەك���ەدا بك���رێ و لەگۆڕەك���ەدا دابپۆش���رێ، هەندێ 
ك���ەس لەئامادەب���وان و كەس���وكاری مردووەك���ە، مش���تێك خۆڵ 

بەس���ەر مردووەكەدا دەكەن، مردوو لەسەر پشت رادەكشێنرێ و 
دەستەكانی لەسەر س���نگی دەخەنە سەر یەكتر، سەری لەرۆژئاوا 
و پێیەكانی روو لەرۆژهەڵات دەبێ، ئەمە بەشێك لەنەریتی مردوو 

ناشتنە لەلای ئەرمەن. 

هەققە و ئەهلی هەق 
مەولاناخالید و تەریقەتی نەقشبەندی 

هەققە بەرلەوەی ببن بەبزووتنەوەیەكی جەماوەری، كەمینەیەكی 
دی���ار و بەرچ���او بوون لەنێو خەڵكی موس���ڵمان، چونكە ش���ێوەی 
خوداپەرس���تی و رێورەس���م و نەریتی���ان جیاوازب���ووە، بۆیە هەم 
بەڕاس���تی كەمینە بوونە و قسەیان لەسەر كراوە، هەم بۆخۆشیان 
خۆیان بەكەمینە زانیوە، بۆیە هەمیشە وەكو كاكەییەكان هەندێكیان 
پێك���ەوە ژی���اون و هەندێكی���ان كەپەڕاگەن���دە بوون���ە، نەیانتوانیوە 
بەتەنها بژین لەترس���ی تان���ەی خەڵك، بەڵام كەمینەك���ە نەئاینیە و 

نەنەتەوەیی. 
هەققە یان ئەهلی هەق، جۆرێكی دیكەی ئەهلی هەقە، بەو مانایەی 
كەلەسەر بنچینەی ئاینی ئیسلامەوە سەرچاوەی گرتووە، نەك ئەو 
ئەهلی هەققەی كەكولتوور و ئاینی خۆیان هەیە و هەندێكیان پێیان 

دەڵێ���ن عەلەوی، یان عەلی و اللە، هەڵبەت عەلی و اللە كارێكتەری 
عەلی كوڕی تالیب بەپیاوانی ئەفسانەیی و روحی خودایی تەماشای 
دەكەن، هەروەك ئەوەی كەكریستیانەكان تەماشای عیسای كوڕی 

مەسیح دەكەن. 
هەقق���ە، رێچكەیەكە لەس���ەردەمی س���ەدەی 18 لەلای���ەن مەولانا 
خالیدەوە وەكو رۆشنبیریەك و جۆرێك لەخودا ناسی و تەسەوف 
هاتۆت���ە كوردس���تان » مەولان���ا خالید ك���وڕی ئەحم���ەدی كوڕی 
حوس���ێنی عەش���یرەتی ناس���راوی جافی میكایڵیە، لەس���اڵی 1193 
كۆچ���ی كەدەكاتە بەرامبەر بەس���اڵی 1779 زاینی لەش���ارۆچكەی 
قەراخی س���ەر بەشاری س���لێمانی لەدایك بووە، لە1242 كەدەكاتە 
1827 زاین���ی لەش���ام كۆچی دەوایی ك���ردووە، خوێندنی مەلایەتی 
لەس���ەر دەس���تی مەلاگەورەكان���ی ناوچەی بابان ت���ەواو كردووە، 
ب���ۆ وەرگرتن���ی تەریقەت چووە بۆهیند و لەوێ لەس���ەر دەس���تی 
)ش���ا عەبدوللەی بیهلەوی( تەریقەتی وەرگرتووە كەئەو كات ش���ا 
عەبدوللە خاوەنی تەریقەتەكە بووە، دواتر بۆ ئیرش���اد گەڕاوەتەوە 
بۆ كوردس���تان، پاش���ان بەهۆی ناكۆكیەوە لەگەڵ میرەكانی بابان، 

بەیەكجاری كۆچ دەكات و دەچێتەوە بۆ شام«1.  
ئەم تەریقەتە نەقش���بەندیە و ئیرشادە و بڕوایان بەزیكر هەبووە 
لەخانەق���ا و لەس���ەر كاری���ش، بۆی���ە لەگ���ەڵ خانەقاكان���ی دیكەی 
نەقش���بەندی لەهەورامان و ب���ارزان پەیوەندیان هەب���ووە، چونكە 
س���ەر بەیەك رێچكەی خودا پەرس���تی بوونە و جیاوازیان لەگەڵ 
تەریقەت���ی قادری هەبووە و ئێس���تا هەیانە، ب���ەڵام جیاوازیەكەیان 
لەگەڵ ئەوانیش���دا، لەوێدایە كەتەنها خەریك���ی زیكر نەبوونە و بۆ 

قیامەتی دوای دونیا كاریان نەكردووە، بەڵكو لەپەنا خودا پەرستی، 
لەسەر ئەرزی واقیع كاریان بۆ یەكسانی و عەدالەت كردووە، یان 
ئەوەی بڕوایان بەهاوپش���تی هێزە سیاس���یە نیش���تیمانیە یەكسانی 
خوازەكان هەب���ووە، بڕوایان بەتوانای تاكەكەس هەبووە، بڕوایان 
بەیەقی���ن هەب���ووە بەرامبەر بەبوون���ی خودا و جۆری پەرس���تنی 

یەكتایی، واتە )التوحید(. 
 سەرهەڵدانی هەققە 

دوای ئ���ەوەی مەولانا خالی���د هەردوو تەریقەتی نەقش���بەندی و 
قادری وەكو رۆش���نبیریەكی نوێی ئاینی لەهیندس���تانەوە دەهێنێتە 
كوردس���تان، لەوێ ش���ێخ ئەحمەدی سەردار دەناس���ێ لە شەدەڵە 
و دواتر بەرۆش���نبیرییەكە ئاش���نا دەبێت و تەریقەتی نەقشەبەندی 
لێوەردەگرێ، شەدەڵە كەشوێنی یەكەمی ئەو تەریقەتەیە، گوندێكە 
دەكەوێتە ناوچەی سورداش و نزیك گوندی سەرگەڵووە، كەبەدۆڵی 
جافایەت���ی ناس���راوە و ناوبانگی رۆیش���تووە و خانەقای گەورەی 
هەققەكانی���ش هەر لەو گوندە بووە، بەڵام ئێس���تا خانەقا لەوگوندە 
نەماوە و لەگوندی كەلكە سماقی سەر بەشارۆچكەی دوكانە و شێخ 
هاوڕێ سەرپەرش���تی ئەو خانەقایە دەكات و تائێس���تا پاشماوەی 
ئەو پیر و دەروێش���ە متەوس���ووفانەی لێیە كەلەپەنجەكانی دەست 
تێپەڕناب���ن، بەڵام ئەوانەی كەبڕوایان بەو تەریقەتە و پاش���ماوەی 
خاوەن تەریقەتە هەیە، س���ەردانی خانەقا و شێخ هاوڕێ دەكەن و 

جەژن و بۆنەكانیان لەرێوڕەسمێكدا بەسەر دەبەن. 
ئەگەرچی ش���ێخ س���ەردار یەكەمین كەس بووە ئ���ەو تەریقەتەی 
وەرگرتووە، بەڵام س���ەرەتا نەناس���راوە لەنێو خەڵك، دواتر ش���ێخ 

قادر كەبەش���ێخ قادری سوور ناس���راوە، تەریقەتی داوە بەخەڵك، 
پاش ئەویش ش���ێخ رەزای عەس���كەری تەریقەت���ی داداوە، ئەویش 
ش���ێخ محەمەدی ئەڵڵایی كردووە بەجێگری خۆی، لەدوای ئەویش 
ش���ێخ مستەفای حاجی ش���ێخ رەزا تاساڵی 1915 تەریقەتی داداوە 
و هەر لەو س���اڵەدا كۆچی دوایی كردووە، لەسەر وەسێتی حاجی 
ش���ێخ مس���تەفا پاش ئەو ش���ێخ مەلا ئەحمەدی گەڵنێری، تەریقەتی 
داوە و س���اڵی 1919 كۆچی كردووە، پاش ماوەی س���اڵێك ش���ێخ 
عەبدولكەریمی ش���ەدەڵە لەساڵی 1920 دەستی كردووە بەئیرشاد 
و خەڵكێكی زۆر لەناوچەی سورداش و مەرگە و میرزا رۆستەم و 
بەری كۆیە و ناوچەی ئاغجەلەر و ش���وان تەریقەتیان وەرگرتووە 
و ب���وون بەموریدی ئەم تەریقەت���ە كەجیاواز لەتەریقەتی قادری و 
بریتیە لەزیكر و تەهلیلە، تەنها خانەقایان هەبووە و هێند تەقوایان 
كردووە بەهێنانی وش���ەی )هەق هەر هەقی خوایە(، ئیدی وش���ەی 
)ه���ەق( بۆت���ە وێردی س���ەر زاری هەم���وو هەقق���ەكان و بەهەققە 

ناوبانگیان دەركردووە«2.  
 حەمە سوور پیاوە یاخیەكەی هەققە 

حەمە س���وور پیاوێكی مس���كێن بوو، پێش���تر گاوانی ماڵی شێخ 
عەبدولكەریمی ش���ەدەڵە بووە، پاشان لەگەڵ سۆفی و موریدەكانی 
ت���ردا تەریقەت���ی وەرگرت���ووە، بەڵام وەك���و دەگێڕن���ەوە پیاوێكی 
زی���رەك بووە و ئەو رۆش���نبیریە ئاینیەی ه���ەرز كردووە و زوتر 
لەموریدەكانی تر تێیگەیشتووە، بەوجۆرە وردە وردە دەردەكەوێت، 
چونكە دەكەوێتە موناقەش���ە لەگەڵ ش���ێخی گ���ەورە، دواتر دەبێتە 
یەكێك لەپێش���ەواكانی هەققە، بەڵام بەشێوازێكی تر كەشەریعەتی 



131سمكۆ محەمەد

لەجیاوازی���ە  یەكێك���ە  كەئ���ەوە  دەرەوە  كردۆت���ە  لەفەرهەنگەك���ە 
جەوهەریەكانی حەمەسوور لەگەڵ خودی تەریقەتەكە. 

حەمەس���وو خەڵك���ی لای ناوچ���ەی ئ���الان و س���یوەیلی ناوچەی 
ش���ارباژێر بووە، كوڕێكی نەخوێنەوار ب���ووە، دوای ئەوەی خۆی 
بەمورش���یدی تەریقەتی هەققە و نەقش���بەندی دەزانێ و لەشەدەڵە 
جیادەبێت���ەوە لەس���ەر تەریق���ەت و ش���ەریعەت كەلەگ���ەڵ ش���ێخ 
عەبدولكەری���م موناقەش���ەیان دەبێ���ت، دوور دەكەوێتەوە و بانگی 
سەربەخۆیی دەكات و كۆمەڵێك خەڵكیش بەدوای دەكەون، ئەوان 
پێش ئەوەی ش���ەدەڵە بەجێبهێڵن، س���ندووقێكیان دروست كردوو 
پوڵێكی زۆریان كۆكردەوە، ئەوەبوو چاخواردن و جگەرەكێش���ان 
و هێنا و جل و بەرگی سادە و ساكاریان لەبەر دەركرد و ریشیان 

دەهێشتەوە و خۆیان جیاكردەوە لەهەققە راستەقینەكە. 
دوای ئ���ەوە حەمەس���وور لەگەڵ كۆمەڵێك هەقق���ە و مورید و و 
س���ۆفی، ش���ەدەڵە جێدەهێڵێ دەچێت���ە گوندی كڵاوقوت���ی ناوچەی 
ناوش���وان و لەوێ ش���وێنێك دروست دەكەن و ژن و پیاو پێكەوە 
بەهاوبەش���ی دەژین، ئیدی سیس���تمەكەیان دەقاو دەق كە برایەتی 
و هاوبەش���ی و عەدالەت وەكو خ���ۆی پراكتیك كردووە، بۆ نمونە 
كارەكانی رۆژانەیان دابەشكردووە و هەركەسێك بەكارێك هەڵساوە 
و كاری ئەویت���ری نەك���ردووە، ئیدی كەس���ێك قەزوان���ی چاندووە 
بەحوكم���ی ئەوەی قەزوان چاندن یەكێك بووە لەو س���ەرمایەیەی 
كەبیری���ان لێكردۆتەوە، چەند كەس���ێكی تر قەزوانی���ان كردووە و 
پاكی���ان كردۆت���ەوە، هەندێكی تر كردویانە بەتەزبیح، كەس���ێكی تر 
بردویەتی بۆ شار و فرۆشتوویەتی، پاشان بەو پارەیە كەرەستەی 

تایبەت و جل وبەرگ و خواردەمەنی پێكڕیوە كەبۆهەموان چوون 
یەك واتە) یەكسان( بووە، ئەوان رەفتارێكی جودایان دروست كرد 
لەگەڵ هەققەكانی تر كەس���ەر بەخانەقای مامە رەزا بوون، ئەویش 
ئەوەب���وو كە بەپێچەوانەی هەققەكانی س���ەر بەمام���ە رەزا، ژن و 
ژنخوزاییان نەكرد، بەو پێیەش منداڵیان نەدەبوو، چونكە خێزانیش 
هەبوایە منداڵیان نەدەخستەوە، ئەوەبوو دوای مردنی حەمە سوور 
ئی���دی هێواش هێ���واش كەمبوونەوە و دەمردن و دواكەسیش���یان 

لەساڵی 1988 لەچەمچەماڵ كۆچی كردو رەچەڵەكیان نەما. 
بەڵام ش���ێخ هاوڕێ دەڵێ« حەمە س���وور س���ندوقی هاوبەش���ی 
دروس���ت كردووە، تەنها ئەو جیاوازیەش���ی هەب���ووە و هیچی تر، 
ئەگەرنا خاوەنی تەریقەتەكە ش���ێخ عەبدولكەریمی ش���ەدەڵە بووە، 
خانەقاكەش���ی لەخانەق���ای مام���ەڕەزا و پێش ئەوانی���ش بچووكتر 
ب���ووە«. ب���ەڵام پێدەچێ ئەو جیابوونەوەیەی حەمە س���وور لەگەڵ 
ش���ێخ عەبدولكەریمی شەدەڵە، تەنها مەس���ەلەی ئاینداری و خودا 
پەرستی و جیاوازیەكانی تر نەبووبێت، بەڵكو لەوە دەچێت هێزێكی 
سیاس���ی لەپش���تەوە بووبێت، چونكە مامەڕەزا پەیوەندی بەهێزی 
سیاسی و نیشتیمانپەریەوە كردووە، بەپێچەوانەوە حەمە سوور و 
حەمەسووریەكان هیچ ئینتیمایەكی سیاسیان نەبووە، ئەمە یەیكێكی 
دیكە لەخاڵی جەوه���ەری جیاوازیەكان كەنەهەققەكان خۆیان و نە 

كەسانی شرۆڤەكاری ئەم بوارە باسیان نەكردووە. 
 شۆڕشی یاروەلی 

مامەڕەزا ب���ەو پێیەی كەبزووتنەوەك���ەی دژی ناعەدالەتی بووە 
كەدەرەبەگ جوتیاریان دەچەوساندنەوە، ئیدی مەلاكان هەم وەكو 

ئ���ەوەی دژی ئ���ەو تەریقەت���ە بوونە، هەم وەكو ئ���ەوەی لایەنگری 
دەرەب���ەگ بوون���ە، بۆیە دژایەت���ی مامەڕازایان ك���ردووە، دژایەتی 
كردنەك���ەش زۆر لایەنی هەب���ووە، یەكەم ئەوەب���ووە كەهەققەكان 
بەهێناوەی ئەو رستەیەی كە لەقورئان هاتووە و دەڵێ«اتقی لربك 
حتی یاتك الیقین«. نوێژو رۆژوویان نەگرتووە و زۆر جیاوازبوونە 
لەئیس�ل�امی ئاس���ایی، هەروەها دژایەتی دەرەب���ەگ و حكومەتیان 
كردووە و سیستمی هاوبەشیان هەبووە بۆژیان، ئەمە لەئیسلامدا 
نی���ە، بۆی���ە دژایەتیەكە دوولایەنە ب���ووە، یەكەمی���ان نەریت بووە، 
ئەویتر سیاسەت، بەمەش مەلاكان و دەرەبەگ زیانیان لێكەوتووە 
و پێیان خۆش نەبووە كەخەڵك هۆشیار بێتەوە، لەمبارەیەوە شێخ 
هاوڕێ كە كوڕی گەورەی كاكە حەمەیە و ئێس���تا بزووتنەوەكە و 
خانەقا دەباتە رێوە لە گوندی كەلكەسماق جێگیرە و دەڵێ« مەلاكان 
مەزبەتەی���ان لەمامەڕەزا كرد لەلای حكومەتی ئ���ەوكات، ئەوەبوو 
لەلایەن حكومەتی ئەوكاتی عێراق دەس���تگیر كرا، ئیدی لەبەرامبەر 
ئ���ەم كارە، هەم���وو هەققەكان لەهەم���وو ناوچەكانی ك���ە نفوزیان 
هەب���ووە، كاردانەوەی���ان هەب���وو و هەروەها هەڵوێس���تیان لەدژی 
دەس���تگیر كردنی مامەڕەزا دەربڕی، ب���ەرەو كەركوك بەڕێكەوتن 
و حكومەتیش لەترس���ی ئەو لێش���اوە خەڵكەی كە لەخۆپیش���اندان 
هێرشی سیاسی دەچوو، ترسا و بەناچار مامەڕەزای ئازاد كرد«. 
س���ەبارەت ب���ەوەش كەبەدارەقوڵە ناس���راون، خەڵ���ك دەگێڕنەوە 
ك���ەدوای دەس���تگیر كردنی مامە رەزا لەلای���ەن حاكمی ئەوكاتەوە، 
هەقق���ەكان بەدارێكی بچووك���ەوە كەلەكوردیدا پێ���ی دەڵێن) داری 

كوڵ( ئیدی بەو دیاردەیە ناسران بەدارە قوڵە. 

 پەیوەندی نێوان هەققە و بزووتنەوەی نیشتیمانی 
دوای ئەوەی مامەڕەزا لەلایەن دەس���ەڵاتی ئەوكاتەوە دەس���تگیر 
دەكرێت، هاوڕێ فەهد سكرتێری ئەوكاتی حیزبی شیوعی عێڕاقی 
پەیوەن���دی لەگەڵ���دا دەگرێت، وەكو ئ���ەوەی نیش���تیمانپەروەرێك، 
نەك وەكو ئەوەی بزووتنەوەی هەققە ببێتە بزووتنەوەیەك س���ەر 
بەحیزبی ش���یوعی، ش���ێخ هاوڕێ لەبارەی پەیوەندیەكانی هەققە و 
بزووتنەوەی نیش���تیمانی كوردیەوە دەڵێ« هەققە نەك هەر لەگەڵ 
حیزبی شیوعی عێراق هاریكاری كردووە، بگرە لەسەردەمی كۆماری 
مەهابادیش، هاوكاری مادی و مەعنەوی كردووە و پێش���مەرگەی 
رەوان���ەی ئەو شۆڕش���ە كردووە، ئەمە بەفەرمان���ی مامەڕەزا بوو، 
هەروەها هاوكاری شۆڕش���ی ئەیلولیش���ی ك���ردووە«. بەڵام ئەمە 
هەم���وو دانپیانانەكە نیە بۆ بەش���داری كردن لەسیاس���ەت، چونكە 
ئەو پەیوەندی���ەی كەهەققەكان هەیانبووە لەگەڵ حیزبی ش���یوعی، 
خاڵێكی هاوبەش بوو، دروشمی )برایەتی و هاوبەشی و عەدالەتی 
كۆمەڵایەتی( هیچی لەدروشمە سیاسیەكانی حیزبی شیوعی كەمتر 
نەب���ووە كە یەكس���انی و سۆسیالیس���تی و دادپ���ەروەری بووە بۆ 
چینەكان، بەتایبەتی چینی جوتیار كەئەوكات دەرەبەگەكان زاڵبوون 
بەس���ەر جوتیارەكان و چەوس���اندنەوە مابوو، ئیدی ئەگەر حیزبی 
ش���یوعی بەتیئۆر باس���یان لەو دروشمە كردبێت، ئەوان بەپراكتیك 
س���ەلماندویانە و كاری���ان بەو دروش���مانە ك���ردووە، بۆنمونە هیچ 
هەققەی���ەك بڕوای بەموڵكیەت���ی تایبەتی نەبووە، تاك���و ئەوكاتەی 
كەشۆڕش���ی نوێ دروس���تبووە لەدوای شكستی شۆڕشی ئەیلول، 
ئیدی زەوی لەهەموو گوندەكانی كوردستان دابەش كرا، ئەوەبوو 

هەققەكانی���ش لەهەم���وو گون���دەكان وەكو ه���ەر هاوڵاتیەكی تری 
ئیس�ل�امی كورد، پارچە زەوی خۆی وەرگرت، بەمجۆرە موڵكیەت 
بوو بەیەكێك لەپرنس���یپەكانی ژیانیان كەپێش���تر لەبەرچاو ناگیرا، 
ب���ەڵام پێش���تر جگە لەتوت���ن و ترێ و مێ���ووژ كەیەكێك بوون لەو 
بەروبوم و س���ەرمایە و داهاتی ئەو گوندانەی هەققەیان تێدابووە، 
هیچ ج���ۆرە بەروبوومێكی تریان نەفرۆش���تووە، یان ئەوەی بەبێ 
یەكتر هیچ ش���تێكیان نەخواردووە، بەیەكتریان گوتووە خوشك و 
ب���را، تائەو رادەیەی ك���ەژن لەلای ئەوان وەكو پی���او كارەكتەرێك 

بووە لەنێو پیاوان و كاری كردووە هیچ جیاوازیەكی نەبووە. 

 سەرچاوەكان 
1. ئاوڕدانەوەیەك لە بزووتنەوەی هەقە، مستەفا عەسكەری، ل11.

2. هەمان سەرچاوەی پێشوو ل11  

قەرەجەكانی 
كوردستان 
قەرەج وەكو سەرەتایی 
كولتووری بەشەر 

 سەرەتای هاتنی قەرەج بۆ كوردستان 
لەهەم���وو دونی���ا كۆمەڵێ���ك خەڵ���ك هەن بەن���اوی ق���ەرەج، ئەم 
كۆمەڵ���ە كەخاوەنی س���تایلێكی تایبەت بەكولت���ووری كۆمەڵایەتی 
خۆیانن لەكوردس���تانیش هەن، لەوڵاتان���ی رۆژئاوا كەزۆر جەخت 
لەس���ەر بوونی خۆیان دەكەنەوە لەژێر عینوانی )شتاتسلوس( واتە 
)كۆمەڵی بێناونیشان و بێ وڵاتەكان( ناسراون، ئەوان لەجیهانێكی 
بێس���نووردان و بوونەت���ە قوربانی ئەو ناونیش���انە، لەهەر وڵاتێك 
ب���ن، رۆم���ا ئامری���كا و هت���د، ماڵەكانی���ان لەگەڵ ماڵێك���ی قەرەجی 
كوردس���تانی جی���اوازی نیە، یەعنی هەمان ش���ێوە ژیانی���ان هەیە، 
لەهەر وڵاتێكبن بەهاوڵاتی پلەسێ دەستنیشان كراون، یان بەمانای 
ناحەز ناس���راون، هەركەسێك ناحەز بێت لەرووی كۆمەڵایەتیەوە، 

پێی دەگوترێت )دەڵێی قەرەجی(، هیچ جۆرە پش���تگیرییەك ناكرێن 
لەلایەن حكومەتەوە، تەنانەت لەس���اڵی 2010 لەفەرانس���ە خەریك 
بوو بەیاس���ا كیمپەكانیان ش���وێنی ژیانیان لێتێكبدرێ، بەڵام دواتر 

لەژێر گوشاری نێودەوڵەتی حاڵیان وەكو پێشووتر مایەوە.
 رێژەی قەرەج لەتەواوی دونیا 

ق���ەرەج لەتەواوی دونیا بوونیان هەیە، ئی���دی بەپێی رێژەكانیان 
كەم���و زیادیان هەیە، بەڵام بەحوكمی ئ���ەوەی كەكەمتر لەهاوڵاتی 
ئاس���ایی ئەو وڵاتانە و بەپێی ئەو رێسایەی كەخۆیان بۆ خۆیانیان 
داناوە و بووەتە بۆماوە، هەمیش���ە دوچاری كێشە دەبنەوە، ئەوان 
دەتوان���ن داوای قەوارەیەك���ی س���ەربەخۆ بكەن، ب���ەڵام بەحوكمی 
ئ���ەوەی بڕوای���ان بەس���نوور و جوگرافی���ای تایبەتی نیە، تائێس���تا 

نەبوون بەدەوڵەت یان وڵاتێكی سەربەخۆ. 
1: ئەلبانیا 70000 كەس هەن 

2: ئەرژەنتین 300000 هەزار كەس هەن 
4: بۆسنیە 17000 هەزار كەس هەن 

5: بەرزیل 678000 كەس 
6: بولگاریا 313000 كەس 

7: هیرڤانستان 14000 كەس 
8: چیك 12000 كەس 

9: فەراسنە 300000 كەس 
10: فێللەندە 10000 كەس 
11: ئاڵمان 100000 كەس 
12: یۆنان 200000 كەس 

13: مەجڕستان 190046 كەس 
14: ئێران 110000 كەس 

15: مەكەدۆنیا 53879 كەس 
16: 1550000 كەس 

17: پۆرتەكیز 40000 كەس 
18: رۆمانیا 2000000 كەس 

19: روسیا 183000 كەس 
20 سلۆڤاكیا 92500 كەس 

21: ئیسپانیا 800000 كەس 
22: توركیا 1500000 كەس 

23: ئینگلتەرا 1000 كەس 
24: ئۆكرانیا 48000 كەس 

 شێوەی هاتنایان بۆ كوردستان 
ئەم كۆمەڵەیە لەئێران و رۆمانیاوە هاتوون و پێیان دەوترێت هیندۆ 
ئەوروپی، لەهەر چوار پارچەی كوردستان بونیان هەیە، بۆ نمونە 
لەكوردس���تانی ئێران نزیكەی 45000 كەس دەبن، لەكوردس���تانی 
توركیا 1500 كەس هەن، لەكوردستانی سوریا 30000 كەس هەن، 
لەكوردستانی عێراق 1500 كەس هەن و دابەشبوونە بەسەر هەر 
چوار پارێزگای دهۆك و هەولێر و سلێمانی كەركوك، بەڵام لەبەر 
ئەوەی ئامارێكی تەواو لەبەردەس���تدا نیە، بۆیە بەوردی نەزانراوە 

چەند كەس دەبن لەكوردستان. 
دوای ئەوەی كۆمەڵێكیان لەكوردس���تان دەگیرسێنەوە، ئیدی هەر 
بەكۆچ���ەری و بەكارێك���ی تایب���ەت و س���ەربەخۆوە خەریك دەبن، 

هەندێ لەو خێڵانە خۆیان بەموكری دەزانن، هەندیكیان لەسەردەمی 
كۆماری موهابادەوە واتە لەساڵی 1945 وە هاتوون بۆ كوردستان، 
س���ەردەمێك وەكو سەرباز بەكارهێنراون، لەساڵی 420 بەر لەدایك 
بوون لەكتێبی فیردەوس���یدا هات���ووە، قەرەج 21 هەزار كەس بوونە 
و لەوڵاتی هیندس���تانەوە بڵاوبوونەتەوە و مێژووەكەیان پەیوەندی 
بەچاخ���ی ناوەندەوە نیە، كەس���ێك بەناوی فەت���اح موكری لەبادینان 
دەژی و گوتی« كۆچەری ناوچەی بەرواری ژوور و بەرواری باڵا 
و بادینان كارمان دارتاشییە، ئێمە لەئەسڵدا موركورین و خۆشمان 
بەموكری دەزانین«. هەندێكی دیكە لەو خێڵانە شێوەی كاركردنیان 
جی���اوازە، بۆنمونە خێڵی )جیڤوتس���ەر( كەدیكۆری خانوو دروس���ت 
دەك���ەن، )جیوبات���وری( خێڵێكی دیك���ەن و كاریان دروس���تكردن و 
چاككردنی پێڵاوە، )جوس���تووراڕی( بنەماڵەیەكی دیكەن كەخەریكی 
پاككردنەوەی فافۆن و مس و قاپ و قاچاخن، )لیگوڕاڕی( بنەماڵیەكی 
دیك���ەن كەخەریكی چەقۆتیژكردنەوە و كەرەس���تەی چێش���تخانەن، 
)مەس���تەری( بنەماڵەیەكی دیكەن كەخەریكی ردوس���تكردنی دەرگا 
و پەنج���ەرە بوون���ە، )روگاری( خەریكی دارتاش���ی بوونە و هەموو 
جۆرێك كەرەس���تە لەدار دروس���ت دەكەن كەدارەكە دەكڕن، هاشم 
عەل���ی یەكێك���ە لەو بنەماڵەی���ە و كەباس لەكاری دەس���تی دەكات و 
گوت���ی« كاری ئێم���ە دروس���تكردنی گۆچان و تی���رۆك و بێژنك و 
لانك���ەی منداڵان���ە كەلەب���اب و باپیرمانەوە جێم���اوە و خەریكین بۆ 
منالەكانیش���مان بەجێ���ی دەهێڵی���ن و فێریان دەكەی���ن«. )زاڵاتاری( 
بنەماڵەیەك���ن كەخەریكی دۆزینەوەی زێ���رن، )زەوتاریش( خەریكی 
ئامێ���ری مۆزیك و هون���ەرن، جەنگیز باهیر یەكێكە لەو كەس���انەی 

كەلەبنەماڵ���ەی زەوتاریی���ە و گوتی« ئەم پیش���ەیەمان لەباوكەوە بۆ 
بەجێم���اوە و ئێمەش درێژەمان پێداوە و خەریكین منداڵەكانیش���مان 

رادەهێنین لەسەر هونەری زوڕنا ژەنین و دەهۆڵ و موزیك«. 
 ناسنامەی و شوناس 

قەرەج���ەكان هەر لەس���ەرەتای هاتنیانەوە لەئێران���ەوە بۆ عێراق، 
هەروەه���ا بۆ كوردس���تان، كۆمەڵێك ب���وون بەبێ ناونیش���ان و بێ 
ناس���نامەی یاس���ایی، تائەو جێگەیەی كەلەڕیزی س���وپاش ئامادەی 
خزمەتی سەربازی نەبوون، چونكە هەر رۆژێك لەشوێنێك نیشتەجێ 
دەبوون و حكومەتیش تائەو جێگەیەی كەئەمنیەتی جەنگی عێڕاق ئێران 
تەنگی پێهەڵنەچنی، داوای خزمەتی سەربازی و دەركردنی ناسنامەی 
لێنەكردن، بەڵام دوای ئەوەی حكومەتی عێراقی جەنگی لەگەڵ ئێران 
دەس���تپێكرد، لەس���اڵی 1981 وە بەفەرمی داوای لەقەرەجەكان كرد، 
ئیدی بچ���ن بەرەو دامودەزگای حكومەت و خۆیان ناونووس بكەن 
و ناس���نامە دەربكەن، ئەوەب���وو دوای یاخیبونێكی زۆر، ناچار بەوە 
كران ناس���نامە دەربكەن و بون بەخاوەنی ناس���نامەی باری كەسی 
و لەو رێگەیەش���ەوە هاوس���ەرگیرییان لەدادگاكانی حكومەت تۆمار 
دەكرا، هەروەها بەهۆی دەركردنی ناس���نامەوە كەبوون بەهاوڵاتی، 
ش���ێوەی خاوەندارێت���ی و كڕینی زەوی و خانوو دەس���تی پێكرد و 
وەك هەر هاوڵاتییەكی دیكەی عێراق رێورەسمەكانیان گۆڕی، بەڵام 

سەرەنجام هەر خۆیان بەدۆم یان قەرەج دەزانن. 
 باری كۆمەڵایەتی 

ئەم كۆمەڵ���ە خەڵكە، لەرووی كۆمەڵایەتی���ەوە ژیانێكی تایبەتیان 
هەی���ە، خوێندن ل���ەلای قەرەجەكان زۆر بەكەم���ی دەبینرێت، بەڵام 

لەبورای بەرهەمهێناندا لێهاتوون و كاری دەستی دەكەن، نمونەش 
دارتاش���ی و دروستكردنی لانكەی منداڵ و ئامێری هونەری وەكو 

دەهۆڵ و زوورنا و دەف و بێژنگ و تیرۆك و هتد. 
قەرەجەكانی كوردس���تان، كوردس���تان بەدڵی خۆیان و دونیاش 
بەوڵاتی خۆی���ان دەزانن، چونكە ئەوان جوگرافیایەك ش���ك نابەن 
بەن���اوی وڵاتێك بۆ قەرەج كەس���نووری هەبێ���ت، هەروەك ئەوەی 
هەمیش���ە كۆچەرین و زەویی و خاكی تایبەتیان نیە. ئەوان س���ەر 
بەهیچ ئاینێك نین، بەڵام بەهۆی شێوە ژیان و تێكەڵبوونیان لەگەڵ 
ئەو ئاینانەی كەلەكوردستان هەن، دابەشبوونە و هەندێكیان سەر 
بەئاینی ئیس�ل�امن و هەندێك بوونە بەمەس���یحی و هەندێكیش���یان 
تائێس���تا ب���ڕوادار نین، بەڵام خودا پەرس���تن وبەبێ هی���چ ئاینێكی 
دیاریكراو، یان ئەوەی مەلا یان قەشە یان شیخێكیان هەبێ. بەڵام 
دەمس���پیان هەیە و بەناوی ئەوانەوە دەتوانێ قس���ە بكات و بڕیار 
ب���دات و كێش���ە كۆمەڵایەتیەكانیان بۆ چارەس���ەر بكات، یان بڕیار 
بدات چۆن و بۆكوێ كۆچ بكەن، لەهەندێك ش���وێن موختاریشیان 

هەیە. 
بیرادەر كەس���ێكە لەس���ەر قەرەجەكان ش���ارەزایی هەیە و باس 
لەوە دەكات كەئەوان ش���انازی بەخۆی���ان دەكەن و گوتی« ئەوان 
كەقەرەج���ن مان���ای عەیبە نیە، بەڵكو ناس���نامەی نەتەوەیی ئەوانە، 
وش���ەی قەرەج ل���ەلای ئەوان مان���ای ژیانە بەو ش���ێوەیەی ئەوان 
دەیان���ەوەێ، ن���ەك ئ���ەوەی مرۆڤێكی خ���راپ بن كەوەك���و خەڵك 

پێناسەی لەو جۆرەی بۆ داناون«. 
قەرەجەكان لەسێ قەبیلەی سەرەكی پێكهاتوون، ئەوانیش كاڵدێرا 

و گیتانۆ و مانۆشی. 
كاڵدێ���را قەبیلەیەكن كەخۆیان بەئەس���ڵی ق���ەرەج دەزانن، خۆیان 
بەكاری دەستییەوە خەریك كردووە وەكو بێژنگ و لانكە و تیرۆك 

و هتد. 
گیتانۆ كەلەئەس���ڵدا لەوڵاتانی وەكو ئیسپانیا و باشوری فەرەنسا 
و باك���وری ئافری���كا دەژی���ن، بەش���ێوەزار كەتەلۆن���ی و ئیس���پانی 

ناوزەدكراون 
مانۆش���ی ئەمانە لەئەوروپای ناوندن و پێیان دەوترێت ئینجی و 

ئەمانەش لەبەش پێكهاتوون. 
1: ڤالیسكا كەبەسێرك و بازرگانی ناسراون

2: گاڵكیۆن ئەڵساسی بەرەسەن ئاڵمانین و كاریان كشتوكاڵییە. 
3: سنتی كەبەرەسەن ئیتاڵین و بنەماڵەیەك هەیە بەناوی بوبلیۆنێر 
كەلەرووی كۆمەڵایەیتیەوە دیاری كراون ین و هەریەكێكیان خۆی 

بەقەرەجی رەسەن دەزانێ.  
ئ���ەوان جگەلەوەی بەهونەری زوڕناو دەه���ۆڵ ژەنین و ئاهەنگ 
گێ���ڕان ن���ان پەی���دا دەك���ەن، لەهەن���دێ بنەماڵ���ە ف���اڵ دەگرنەوە و 
ه���اوكاری پیاوەكانی���ان دەك���ەن، هەندێكیان ددانس���ازی دەكەن و 
بەش���ار وگەڕەكەكاندا دەگڕێن و بانگ دەكەن، هەندێ جار بەزۆر 
نان پەیدادەكەن، بەڵام بەهۆی ئەوەی كەهەم فێربوونە سواڵ بكەن 
و هەم پیاوانیش���یان لەهەندێ ش���وێن كار ناكەن و پشت بەژنان و 
منداڵ دەبەس���ت، بۆیە ژنەكانیان لەرێگەی منداڵەكانیانەوە س���واڵ 
دەك���ەن و ن���ان پەیدا دەكەن، بەو پێیەش بێ���ت ژنەكانیان لەماڵەوە 
زیاتر قس���ەیان زاڵە كەجی���اوازە لەهەر نەریتێك���ی دیكە، لەهەندێ 

شوێنی دیكە كەپیاوەكانیان قەبوڵ ناكەن، رێگە نادەن سواڵ بكەن، 
چونكە خۆی���ان بەكەمتر نازانن لەپیاوانی كۆمەڵگەكانی دیكە، بۆیە 
دەمسپیان هەیە و بۆ كاروباری كۆمەڵایەتی و كێشەی كۆمەڵایەتی، 
ئەو دەمس���پیانە چارەسەری كێش���ە دەكەن، ئەم پیاوە دەمسپیانە 
جێگەی رێزن لەلای كۆمەڵەكە و شەوانە داوەت دەكرێن بۆ خواردن 
و تادرەنگێكی ش���ەو بەگۆرانی ش���ەو بەس���ەر دەبەن و ژن و پیاو 
تێكەڵ دەبن، لەرووی جلو بەرگیش���ەوە كەخۆیان دەڵێن ش���ێوازی 
جلوبەرگم���ان جیاوازە لەهەر نەری���ت و كولتوورێكی دیكەی دونیا 
واتە نەتەوەكانی دیكە، بەڵام بەهۆی تێكەڵبوونیان لەگەڵ نەتەوەكان 
هاوچەشن بوونە، بۆنمونە لەكوردستان شێوەی جلوبەرگیان جیواز 
ناكرێت���ەوە، تەنه���ا بەدەموچاویاندا جیاوازییەك���ە دەبینین، ئەویش 
پەیوەندی بەبایۆلۆژییەوە هەیە، یان كرۆمۆس���ۆمنیان بەو شێوەیە 
وەچ���ە بەوەچە هات���ووە، تاكو رەنگێكی دیاریك���راوی وەرگرتووە، 
هەڵبەت ژنەكانیشیان هەمان جلوبەرگی ژنانی كوردستانیان هەیە، 
بەڵام هەڵبژاردنی رەنگە گەرمەكان، واتە سووری تۆخ و پەیممەیی 
ت���ۆخ و س���ەوزی زۆر تۆخ، لەئەو رەنگانەی دیك���ەی جیادەكاتەوە 
كەكورد هەیەتی، ئەم س���تایلە لەفەرانس���ە و ئیسپانیاش هەر وایە، 
بۆیە وەختێك كەس���ێك ئەو رەنگە تۆخان���ە بەكاردەهێنێ، پێدەڵێن 
لەق���ەرەج دەچی، ئەوان زۆر بەناوی ق���ەرەج و دۆم بێتاقەت نابن، 
بەڵام ببینن بەكەسێك بوترێت قەرەج بەو مانایەی كەناحەزە، ئیدی 
بێتاق���ەت دەبن و توڕە دەبن، بەڵام بەه���ۆی ئەوەی بەهاوڵاتی پلە 
س���ێهەم هاتوون، بۆیە وەك���و نەتەوەكانی دیك���ە ناتوانن بەرگری 

لەمافی خۆیان بكەن. 

وەكو خۆیان باس���ی دەكەن، ئەوان بەه���ۆی تێكەڵبوونیان، تەنها 
لەنێ���و خۆیان���دا ژن و ژنخوازی دەكەن، یەكەم لەبەر ئەوەی كەس 
ئامادەنیی���ە تێك���ەڵ بێ���ت لەگەڵیان���دا چونك���ە بەئینس���انی ناحەز و 
نائاینی ناس���راون، لەلایەكی دیكەوە خۆی���ان ئامادە نین بۆ ئەوەی 
ناویان و ناس���نامەی كولتووری و سۆسیۆبۆژیان لەنێوان خۆیاندا 

هاوسەرگیری دەكەن، بەڵام بەرێورەسمی خۆیان. 
 جۆری قسەكردنی قەرەج 

قەرەج���ەكان لەزۆرب���ەی دونی���ا بەزمانێك قس���ەدەكەن كەتەنها 
خۆی���ان لەیەكتر تێدەگەن، لەفەرەنس���ا بەفەرانس���ایی قس���ەدەكەن 
و لەتوركی���ا بەتورك���ی و لەكوردس���تان بەكوردی و لەهیندس���تان 
بەهندی و لەئێران بەفارس���ی و هتد. بەڵام ئەوەی كەلەكوردستان 
دەبینرێن، قس���ەكانیان لەكرمانجی دەچێت و لەس���ەر ش���ێوەزاری 
زازاییە كەلەس���وریا ئەو ش���ێوەزارە هەیە. ن���ەواف فایەق گوتی » 
ئێمە زمانێك���ی تایبەت و نهێنی خۆمان هەیە، بەڵام بەهۆی ئەوەی 
هەندێ وش���ە یان زاراوەم���ان لەزمانەكانی دیكە دەچێت، بۆ نمونە 
نەه���ی واتە نەخێر، یان وش���ەی پانی واتە بهێن���ە، ئەمە لەهندیەوە 
نزیك���ە«. بی���رادەر دەڵێ« ئ���ەوان بەهۆی ئەوەی ترس���اون و یان 
نەیانهێشتووە و یان نەیانویستووە خەڵك تێیان بگات، ئیدی هەندێ 
وش���ەیان بۆخۆیان داتاشیوە، بۆیە زمانێك دروست بووە بەناوی 

زمانی قەرەج«. 

5. ئانانوكی: خوای دونیای نزم 

بووە لەلای ئەكەدییەكان. 
بوزی  راهیبەیەكی  ئارهات:   .6

بووە كەگەیشتە قۆناغی نێرڤانا. 

پاشكۆی زاراوە ئاینیەكان 

7.   ئارورو: خوای سۆمەرییەكان 
هاتووە،  لەكەلەپورەكەیاندا  بووە 
هاتووە،  لەمێژووەكەیاندا  وەك��و 
هاوكاری  ب���ووە  ژن��ێ��ك  ئ����ارورو 
مێردەكەی كردووە كەبەهاوكاری 
خ���������ودا ب�������ەش�������ەری ل����ەق����وڕ 

دروستكردووە. 
8. ئاشتار: ئەشتوورە، )عەشتار( 
ب����ووە لەكن  گ����ەورە  خ��وای��ەك��ی 
سۆمەرییەكان كە بۆ خۆشەویستی 
بۆ  ه��ەن��دێ��ج��اری��ش  و  سێكس  و 
جەنگ بەكارهاتووە، كەدواجار بە 

ئانانا ناوبانگی دەركرد. 
9.  ئاتراخسیس: داستانی بابلییە 
كۆنەكان بووە كەسیفەتی مەخلوق 
بەشەری  و  ب���وون���ەوەرەك���ان  و 

هەبووە لەهەموو شتێك. 
10. ئاڤێستا: ناوی كتێبی پیرۆزی 
پێغەمبەرە،  زەردەش�����ت  ئ��ای��ن��ی 
و  فارسییە  وش��ەك��ە  ل��ەب��ن��ەڕەت��دا 
ئاینی  گۆرانی  لەكۆمەڵێك  بریتیە 
و ت��ەس��ب��ی��ح��ات و ن��ەس��ی��ح��ەت و 
ف��ێ��رك��اری و خ��وداپ��ەرس��ت��ی و 
و  هتد  و  بۆئینسان  ه��ۆش��ی��اری 

تائێستاش لەهەندێ شوێنی وەكو 
هیندستان  و  كوردستان  و  ئێران 

باوەڕدارانی هەیە.
 ب 

ب���اخ���ۆس: خ����وای ش���ەراب   .1
خ����واردن����ەوە و زەوق�����ە ل���ەلای 

یۆنانیەكان. 
بۆ  وش����ەی����ەك����ە  ب�����ال�����ی:   .2
لەئاینی  ب��ەك��اره��ات��ووە  ش��ەی��ت��ان 

هیندۆسیەكان. 
و  ئاینی  چاكسازی  باسەفا:   .3
لەهەندێ شوێن بۆ شوێنی خۆشی 

وەكو بەهەشت بەكارهاتووە. 
4. بوزا: )483_563( دامەزرێنەر 
یەكێك  بوو، كوڕی  بوزایی  ئاینی 
لەحاكمەكانی ساكاس بوو، بەمانای 
منەوەر دێت، لەتەمەنی 29 ساڵیدا 
ئازار  كەئینسان  بەوەكرد  درك��ی 
بە پیری و مردن و نەخۆشییەوە 
لەدارێكەوە  ئیلهامی  و  دەبینێ 

بۆهات بەناوی كرا. 
5. ئینجیل: كتێبی پیرۆزی ئاینی 
كەسەرگوزشتەو  كریستیانییە 
پێغەمبەر  ب��ەن��رخ��ەك��ان��ی  گ��وت��ە 

ع��ی��س��ای م��ەس��ی��ح��ی م���ەزن���ە و 
مەسیحیەكان پەیڕەوی لێدەكەن و 
بریتیە لەچوار ئینجیلی چوون یەك 
لەپۆڵس و یوحەننا و  كەهەریەك 

لۆقا و بوترس نوسیویانەتەوە. 
 ج 

1. جانیشا: خوای هیندۆسییەكانە 
كوڕی  و  ه��ەی��ە  فیلی  س���ەری  و 
لەفەرهەنگی  و  برفاتییە  و  شیفا 

هیندۆسییەكاندا هەیە. 
بریتیە  گ��ات��ا،  وات����ە  ج��ات��ا:   .2
لەئاڤێستای  كە  گۆرانی  لەهەڤدە 

ئاینی زەردەشتیدا هەیە. 
3. گڵگامش: گرنگنترین داستانی 
پاشای  لەچیرۆكی  ب��اس  ك��ۆن��ە، 
بابلی ئاراد ئالایە دەكات و بەدوای 

نەمریدا دەگەڕێ. 
پەرستگای  و  پەیكەر  جنجا:   .4
شنتۆ  ل���ەئ���ای���ن���ی  خ����ودای����ەك����ە 
سانسكریتیەوە  كەلەوشەیەكی 

وەرگیراوە. 
و  رۆمانەكان  خ��وای  جۆنۆ:   .5
یۆنانیەكان  جوبیتەری  م��ێ��ردی 
هێزی  سەرچاوەكە  بەپێی  ب��ووە، 

وشەیەوە  ل���ەو  ژن���ان  سێكسی 
وەرگیراوە. 

لەكتێبە  ی��ەك��ێ��ك  ج��ی��ل��وە:   .6
كۆنەكانی ئاینی ئێزدیاتیە كە شێخ 
ئادی نوسیویەتی و ئێستا بەپیرۆز 
و  ئێزیدیەكان  ل���ەلای  دەزان����رێ 
و  نەسیحەت  و  ق��ەول  كۆمەڵێك 
دوعای تێدایە كەتائێستاش كاری 

پێدەكرێ. 
 ك 

زەوی  س���ەر  خ����وای  ك���ێ:   .1
سۆمەرییەكان بووە، وشەكە مانای 
ن��زم��ە، ژن��ی ئ��ان ب��ووە كەیەكێك 

لەخواكانی ئەو سەردەمە بووە. 
ئاینیی  گروپێكی  كۆنكۆنیكۆ:   .2
لەسەدەی  جوتیارێك  و  ژاپۆنییە 
كەئیدیعای  دای��م��ەزران��دووە   19
نێوان  پەیوەندی  ك��ردووە  ئەوەی 

خوادا و ئینسان رێكدەخات. 
لەخواكانی  یەكێك  كریشنا:   .3
ب���ووە،  میلییەكان  هیندۆسییە 
جیجیا  گ����روپ����ی  ك���ۆم���ەڵ���ێ���ك 
پ��ەی��وەن��دی��ی��ان پ���ێ���وەك���ردووە و 
خاوەنی  و  دێت  )رەش(  بەمانای 

كۆمەڵێك وتە و چیرۆك و شیعری 
تایبەت بەخۆیەتی. 

ئاینی  سیمبولی  ك��وش��ت��ی:   .4
زەردەشتیە و لەسفرەكانی یەسنادا 

ناوی هاتووە.
لەئاینەكان  یەكێكە  كاكایی:   .5
برا  ب��ەوات��ای  و  كاكە  بەمانای  و 
یاخود  دێ��ت،  ب��راك��ان  كۆمەڵی  و 
كتێبی  ك��ەخ��اوەن��ی  ی��ارس��ان��ەك��ان 
پێغەمبەرەكەیان  و  سەرەنجامن 

)سوڵتان سوهاكە(. 
 م  

خێر  ب�����ەوات�����ای  م��������ەزدا:   .1
لەئاینی  ئ���ەوەی  ه���ەروەك  دێ��ت، 
زەردەشتیدا ئاهورا مەزدا هەیە و 
بەكاردێت  مەزدەكیەت  هەندێجار 

بۆ كەسانی خێرەومەند. 
2. میترا: خوای رەسەن كەلەئێران 
هەبووە و دژایەتی ئەو كەسانەی 
ك�����ردووە ك��ەگ��ا س����ەردەب����ڕن و 
دژ  دەكات  ئاهورامەزدا  هاوكاری 

بە ئەهریمەنی زەردەشتیەت. 
3. مین: خوای لاقەكردنی ژنان 
كەژنی  ك���ۆن  ل��ەم��ی��س��ری  ب����ووە 

دەدزی و خراپی دەكردن.
خ���وای���ەك���ی  م������������ەردۆخ:   .4
بابلییەكان،  لەئەفسانەی  بەهێزە 
لەسەردەمی حەمورابی هەبووە و 

ناسراوە بە ئەنكی.  
شوێنی  وات�������ە  م�����ەن�����دا:   .5
و  سابیئە  ئاینی  خۆپاككردنەوەی 
هەر لەوشوێنە سروتەكانی خۆیان 
پاشگری  و  دەك���ەن  م��وم��ارەس��ە 
و  ناسراون  كەسوببی  سابیئەیە 
لەعێراق و ئێران و چەند وڵاتێكی 
بەشێكیشیان  و  ه���ەن  ع��ەرەب��ی 

لەهەندەران دەژین. 
یەكێكی  رەش:  م��ەس��ح��ەف��ا   .6
دەسنوسە  و  ل��ەك��ت��ێ��ب  دی��ك��ەی��ە 
پ���ی���رۆزەك���ان���ی ئ���ێ���زی���دی���ەت و 
و  ئێزیدیاتیە  ئاینی  شیعرییەكانی 

ئێزیدیەكان پەیڕەوی دەكەن. 

وێنەكان

 پەرستگای شێخ حەسەن

 شوێنی خۆشەكردنی زەیتون لەپەرستگەی لالش

 تاوس یەكێك لە سیمبولە پیرۆزەكانی ئایینی ئێزیدی

 كۆمەڵێك باوەڕدار لە كاتی سەردانی پەرستگەی لالش

157سمكۆ محەمەد

 پیرخدر و نووسەری كتێب

 پەرستگەی پیرشالیار

 هەردوو كتێبی پیرۆزی سەرەنجام و دیوانەگەورەی كاكەیی

 چلەخانەی پیرشالیار

159سمكۆ محەمەد

 شوێنی سروتی خۆششتنی سابیئەكان لەنێو مەندانی عەینكاوە

 شێخ عەبدولڕەحمان شێخی سابیئەكان

 شێخ هورمز

 نووسەر لەگەڵ باوەڕدارانی سابیئە لە مەندای عەینكاوە

 قامیش )شوێنی مەراسیمی زاوای سابیئەكان لەكاتی مارەكردن(

 یەكێك لە خێوەتەكانی قەرەجەكان لە دهۆك

 شوێنی بووكی سابیئەكان لە كاتی مارەكردن

163سمكۆ محەمەد

 كەنیسەی كۆنی ئەرمەنییەكان لە كوردستانی باشوور

 تەنگی زاب یەكەمین مەنزڵگەی ئەرمەنییەكان لە كوردستانی باشوور

 گڵكۆی مەولانا خالید نەقشبەندی

165سمكۆ محەمەد

سوپاس بۆ دكتۆر كاروان بابان كە هاوكاری كردم لە ئاشنابوون 
بە رۆشنبیری سابیئەكان.

سوپاس بۆ بەكر تەیفور كە وێنەی بۆ گرتووم.
س���وپاس بۆ فاخر ق���ەرەج كە بە CDیەك ه���اوكاری كردم وەك 

سەرچاوەیەك بۆ ناساندنی قەرەج.
سوپاس بۆ نامێق هەورامی بە كۆمەڵێك وێنە هاوكاری كردم.

